
GİRİŞ

Mövzunun aktuallığı. Bildiyimiz kimi bazar iqtisadiyyatına keçidlə əlaqədar olaraq MDB məkanına daxil olan dövlətlərdə olduğu kimi, investisiya problemləri ölkəmizdə də ciddi olaraq qarşıya çıxdı. Bu zaman iqtisadi əlaqələrin kəsilməsi, sənaye sahələrinin iflicə uğraması ölkə iqtisadiyyatının tənəzzülünə təkan vermişdir. Həmin dövrdə düzgün iqtisadi siyasət nəticəsində neft starategiyasının hazırlanması ilə “Əsrin müqaviləsi”nin imzalanması ölkəmizə xarici investisiya axınına  yol açılmasına təkan verdi. Daha sonra özəlləşəmə prosesinin genişlənməsi, sahibkarlıq fəaliyyətinə dövlət dəstəyinin artması nəticəsində xüsusi investisiyaların ölkə iqtisadiyyatında rolunun artmasına səbəb oldu. İnvestisiya qoyuluşlarının reallaşdırılması ilə ölkədə iqtisadiyyatın tarazlı inkişafına, məhsul və xidmətlərin rəqabətqabiliyyətliliyinin artmasına, elmi-texniki tərəqqinin sürətləndirilməsinə, dövlətin müdafiə qabiliyyətinin artırılmasına, sosial problemlərin həllinə, ətraf mühitin mühafizəsinə və digər məsələlərin həllinə nail olunur.  
Bazar iqtisadiyyatı şəraitinidə cəmiyyətin daim artmaqda olan sosial-iqtisadi tələbatlarının ödənilməsi, mövcud istehsal potensialından daha mütərəqqi və səmərəli istifadə edilməsi, elmi texniki tərəqqinin nəaliyyətlərinin istehsala tətbiqi və digər yeniliklər biləvasitə investisiya qoyuluşlarından asılıdır. Bütün bunlar cəmiyyətin həyatında investisiya qoyuluşlarının əhəmiyyətinin artmasına səbəb olur. 
Qeyd etmək lazımdır ki, innovasiya yönümlü investisiya qoyuluşları müasir bazar iqtisadiyyatı şəraitində xüsusi əhəmiyyət kəsb edir. Belə ki, biliyə əsaslanan cəmiyyətin əsas təkanverici qüvvəsi kimi insan kapitalı çıxış edir. İnsanların yeni biliklər yaratmaq və onlardan səmərəli istifadə etmək qabiliyyəti çox mühüm əhəmiyyət kəsb edir. Buna görə də investisiyalar daha çox insan resurslarının inkişafına yönəldilir. Bu da öz növbəsində davamlı, fasiləsiz təhsilin artmasına gətirib çıxarır. Müasir dövrdə biliyə informasiyaya əsaslanan cəmiyyətə innovasiya cəmiyyəti deyilir. İnnovasiya cəmiyyətinin qurulması üçün isə böyük maliyyə vəsaiti gərəkdir. Xalq təsərrüfatı sahələrində də həmçinin innovativ islahatların aparılması istehsal edilən məhsulun kəmiyyət və keyfiyyətinin artmasına əlverişli şərait yaradır ki, bunun nəticəsinə ixracyönümlü istehsalın inkişafına nail olunur. Bununla da ölkənin iqtisadi qüdrətinin artmasına nail olmaq mümkündür. 
Müasir dövrdə hər bir ölkə iqtisadiyyatında rəqabətqabiliyyətliliyə nail olmaq üçün bu sahədə iqtisadi nailiyyətlərin əldə edilməsi xüsusi əhəmiyyət kəsb edir. Bu amil qloballşamanın dərinləşdiyi bir şəraitdə də öz mühümlüyünü qoruyub saxlayır. Belə ki, daha yüksək rəqabətqabiliyyətli iqtisadiyyata malik olan ölkələr beynəlxalq bazara daha çox fayda götürən və güclü subyekt kimi qoşulduğu halda, müvafiq parametlər üzrə zəif olan dövlətlər isə əsasən istehlakçı qismində çıxış edirlər. 
Ölkə iqtisadiyyatında rəqabətqabiliyyətlilik isə, onun inkişafını təmin edən elementlərin rəqabətqabiliyyətliliyilə şərtlənir.  Bu zaman iqtisadiyyatın rəqabətqabiliyyətliyinin təmin edilməsində hansı vasitələrdən istifadə olunması xüsusi diqqət yetiriləsi məqamlardan sayılır. Buna görədə bütün səviyyələrdə innovasiya fəaliyyəti ön plana çıxır. Beynəlxalq bazarlarda iştirak çəkisinə görə nisbətən kiçik dövlətlərin iştirakının dayanıqlığının təmin edilməsi aspektindən isə innovasiyalar obyektiv xarakter daşıyır.
Müxtəlif dövrlər ərzində iqtisadi inkişaf prosesləri müxtəlif amillərin təsiri ilə dinamik xarakter qazanmışdır. Müasir bazar iqtisadiyyatı şəraitində makroiqtisadi tarazlığın və davamlı iqtisadi inkişafın özəyini təşkil edən, eyni zamanda dövlətin və təsərrüfat subyektlərinin rəqabət yarışında dayanıqlığını təmin edən mühüm element kimi məhz innovasiyalar çıxış etməkdədir. İqtisadiyyatın müxtəlif sahələrində innovasiyaların təbiq edilməsi nəticəsində əmək məhsuldarlığnın səviyyəsini kifayət dərəcədə yüksəldə bilən dövlət beynəlxalq bazarlarda rəqabət prosesinin aktiv iştirakçısı ola bilir. Rəqabətqabiliyyətliliyin təmin edilməsi səviyyəsi isə biləvasitə innovasiyaların mənimsənilməsindən asılıdır. 
Mövzunun aktuallığını şərtləndirən amillərindən biri də innovasiyaların sahibkarlıq fəaliyyətinin inkişafı üçün əlverişli şərait yaratmaq qabiliyyətinə malik olmasıdır. Sahibkarlıq fəaliyyətinin həyata keçirilməsi zamanı irəli sürülən yeni iş təşəbbüsləri əslində bir yeniliyin, daha doğrusu innovasiyaların həyata keçirilməsinə yönəlik proseslər nəticəsində meydana çıxır. Buradan belə bir nəticəyə gəlmək olar ki, innovasiyalar nəinki iqtisadiyyatın keyfiyyət parametrlərinin təkmilləşdirilməsinə şərait yaradır, eyni zamanda ölkədə yeni fəaliyyət mühiti formalaşdırır. Buna görə də investisiyaların innovasiya yönümlülüyünün təmin olunmasının üsul və vasitələrinin tədqiq edilməsi, ümumilikdə sosial-iqtisadi səmərəlilik problemlərinin daha geniş miqyasda tədqiq edilməsi dissertasiya işinin özəyini təşkil edir. Yuxarıda qeyd edilən parametlərin təhlili mövzunun müasir dövrdə daha çox aktual olması səbəbindən irəli gəlir. 
Tədqiq edilən mövzunun nəzəri və metodoloji əsası iqtisadi elminin klassiklərinin və çağdaş görkəmli nümayəndələrinin ümumilikdə investisiyalar, onların cəlb edilməsi istiqamətlərinin və səmərəliliyinin müəyyənləşdirilməsində nəzəri müddəaları, Azərbaycan Respublikasında iqtisadçı alimlərin və praktiklərin investisiya fəaliyyəti sahəsində tədqiq etdikləri elmi-tədqiqat əsərləri, həmçinin dissertasiya işinin mövzusu ilə biləvasitə əlaqəli olan Azərbaycan Respublikasının qanunları, hökumətin bu mövzu ilə əlaqədar qəbul etdiyi normativ-hüquqi aktlardan ibarətdir. 
Tədqiqatın elmi yeniliyi bütövlükdə innovasiya yönümlü investisiya qoyuluşlarının stimullaşdırılmasının şərtləndirən amillərin sistemləşdirilmiş formada təhlil edilməsi və müasir bazar iqtisadiyyatı şəraitində onun hüquqi mexanizmlərinin formalaşdırılmasının zəruriliyinin əsaslandırılması ilə şərtlənir.
Dissertasiya işinin məqsədi innovasiya yönümlü investisiyaların stimullaşdırılmasının iqtisadi-hüquqi mexanizmlərinin xüsusiyyətlərinin müəyyənləşdirilməsindən və onların formalaşdırılmasının zəruriliyinin əsaslanadırılmasından ibarətdir. Dissertasiya işində qarşıya qoyulan məqsədlərə nail olmaq üçün aşağıdakı vəzifələrin həyata keçirilməsi nəzərdə tutulmuşdur:

· İqtisadi və sosial inkişafda investisiyaların mahiyyəti və onların sosial iqtisadi məzmunu tədqiq etmək;
· İnvestisiya qoyuluşlarının iqtisadi səmərəliliyini və onların maliyyələşdirilməsi mənbələrini səciyyələndirmək;

· İnnovasiya yönümlü investisiyalar və onların özəlliklərini müəyyən etmək;

· Ölkəmizdə innovasiya yönümlü investisiya qoyuluşlarının stimullaşdırılmasında dövlət siyasətinin rolu və prinsiplərini tədqiq etmək;
· Azərbaycan Respublikasında investisiya qoyuluşlarının reallaşdırılmasının hüquqi bazasını araşdırmaq;
· Azərbaycan Respublikasında investisiya qoyuluşlarının mövcud durumunu təhlil etmək;
· İnnovasiya yönümlü investisiya qoyuluşlarının stimullaşdırılması mexanizmlərini xarakteizə etmək;
· Azərbaycan Respublikasında innovasiya yönümlü investisiya qoyuluşlarının təkmilləşdirilməsi istiqamətlərini və bu sahəyə dövlət təşviqlərini araşdırmaq;

· İnnovasiya yönümlü investisiya qoyuluşlarının stimullaşdırılmasında xarici ölkələrin təcrübəni araşdırmaq.
Dissertasiya işinin predmetini innovasiya yönümlü investisiya qoyuluşlarının stimullaşdırılması ilə əlaqədar reallaşdırılan fəaliyyətin tənzimlənməsində iqtisadi-hüquqi mexanizmlərin rolunun müəyyənləşdirilməsi təşkil edir. Dissertasiya işinin obyektinə isə Azərbaycan Respublikasında reallaşdırılmaqda olan innovasiya yönümlü investisiya qoyuluşları və müvafiq sahədəki investorların fəaliyyəti daxildir. Dissertasiya işinin nəzəri və metodoloji özəyini iqtisadçı alimlərin investisiya fəaliyyəti ilə bağlı müxtəlif istiqamətlərdə apardıqları tədqiqatlar və investisiya fəaliyyəti üzrə qəbul olunmuş normativ-hüquqi aktlar təşkil edir. Dissertasuya işində induksiya, deduksiya, qruplaşdırma, analiz, sintez, sistemli təhlil, statistik, iqtisadi-riyazi müqayisəli təhlil və digər tədqiqat metodlarından istifadə edilmişdir. İnformasiya mənbəyi kimi Dövlət Statistika Komitəsinin məcmuələrindən, ixtisaslaşdırılmış qurumların hesabatlarından və internet resurslarından istifadə edilmişdir. 
Dissertasiya işi giriş, 3 fəsil, nəticə və təkliflər hissələrindən ibarətdir. Dissertasiya işinin giriş hissəsində mövzunun aktuallığı, nəzəri-metodoloji əsasları, predmeti, obyekti, tədqiqat üsulları və informasiya bazası əks etdirilmişdir. Birinci fəsildə investisiyaların mahiyyəti və sosial qtisadi məzmunu, investisiya qoyuluşlarının iqtisadi səmərəliliyi, investisiyaların maliyyə mənbələri, innovasiya yönümlü investisiyalar və onların spesifik xüsusiyyətləri; ikinci fəsildə ölkəmizdə innovasiya yönümlü investisiya qoyuluşlarının stimullaşdırılmasında dövlət siyasətinin rolu və prinsipləri, investisiya qoyuluşlarının reallaşdırılmasının hüquqi bazası, investisiya qoyuluşlarının ölkəmizdə mövcud vəziyyəti; üçüncü fəsildə innovasiya yönümlü investisiya qoyuluşlarının stimullaşdırılması mexanizmləri, Azərbaycanda innovasiya yönümlü investisiyaların təkmilləşdirilməsi istiqamətləri və dövlət təşviqləri, innovasiya yönümlü investisiya qoyuluşlarının stimullaşdırılması sahəsində xarici ölkələrin təcrübələri araşdırılmışdır.  
İşin sonunda internet resurslarının və istifadə edilmiş ədəbiyyatların siyahısı verilmişdir. 
FƏSİL I. İQTİSADİ VƏ SOSİAL İNKİŞAFDA İNVESTİSİYA QOYULUŞLARI-NIN STİMULLAŞDIRILMASININ ROLU VƏ ƏHƏMİYYƏTİ, ONLARIN İQTİSADİ SƏMƏRƏLİLİYİ VƏ İNNOVASİYA YÖNÜMLÜLÜYÜNÜN SPESİFİK XÜSUSİYYƏTLƏRİ

1.1 İqtisadi və sosial inkişafda investisiyaların mahiyyəti və onların sosial-iqtisadi məzmunu

Qeyd etmək lazımdır ki, müasir bazar iqtisadiyyatı şəraitində investisiya qoyuluşları təsərrüfat həyatının mühüm elementlərindən biri hesab edilir. Buna görə də investisiya qoyuluşları əsas kapitalın təkrar istehsalını və genişləndirilməsini təmin edir. İnvestisiya qoyuluşlarından səmərəli istifadə iqtisadiyyatda istehsal və qeyri-istehsal sahələrinin inkişafına, əsas fondların təzələnməsinə, geniş təkrar istehsalın fasiləsizliyinə, işsizlik probleminin həllinə, əhalinin sosial vəziyyətinin yaxşılaşdırılmasına əlverişli şərait yaradır. 
İqtisadi ədəbiyyatda “investisiya” anlayışına müxtəlif  yanaşmalar mövcuddur. İnvestisiya dedikdə (latınca-investio-geyindirirəm, ingilis dilində bu sözün çoxlu mənası vardır, onlardan biri “kapital qoymaq” mənasını daşıyır) gəlir əldə etmək üçün ölkə xaricində və daxilində iqtisadiyyatın müxtəlif istiqmətlərinə uzun müddətli kapital qoyuluşlarını nəzərdə tutur.   
Bir iqtisadi kateqoriya kimi investisiyaya iqtisadçıların da yanşma tərzi müxtəlifdir və onlar bu anlayışa müxtəlif təriflər vermişlər. C.M.Keynsin fikrinə görə investisiyalar firma tərəfindən kapital ehtiyatının artırılmasına, avadanlığı alınmasına, bina və qurğuların tikilməsinə sərf edilən vəsaitdir. P. Samuelsonun fikrinə görə investisiyalar kapitalın yaranması və gələcəkdə gözlənilən istehlakın genişləndirilməsi məqsədilə hazırda gəlirin cari istehlaka xərclənməsində imtina etmək deməkdir. 
Azərbaycan Respublikasının “İnvestisiya fəaliyyəti haqqında” qanununa (13 Yanvar 1995-ci il) müvafiq olaraq İnvestisiya - gəlir (mənfəət) və ya sosial səmərə əldə etmək məqsədi ilə sahibkarlıq və digər fəaliyyət növləri obyektlərinə qoyulan maliyyə vəsaitindən, habelə maddi və intellektual sərvətlərdən ibarətdir
.
Qeyd edək ki, müasir iqtisadi şəraitdə biznes sahələrinin çiçəklənməsi və inkişafı doğru investisiya siyasətindən asılıdır. Həmçinin onu da qeyd etmək lazımdır ki, investisiya fəaliyyəti iqtisadiyyatın daha riskli fəaliyyətlərindən biridir. Yəni vəsaitin xərclənməsi ilə əldə edilən gəlir arasında xeyli müddət keçir ki, bu da öz növbəsində investorların ancaq vəsait qoyuluşlarını həyata keçirilməsinə səbəb olur. İnvestisiya fəaliyyəti həmçinin müəyyən mənada məcburi fəaliyyət kimi qiymətləndirilir. Ona görə də sahibkarlıq fəaliyyəti ilə məşğul olan hər kəs bilməlidir ki, istehsal vasitələri, maşın və avadanlıqlar hər an həm fiziki, həm də mənəvi aşınmaya məruz qalır. Odur ki, onların daima işlək vəziyyətdə saxlanılması, Elmi Texniki Tərəqqinin tələblərindən geri qalmaması üçün fasiləsiz olaraq investisiya qoyuluşları mütləqdir. İnvestisiyalar pul kapitalına və real kapitala olan yatırımlardır. Bu yatırımlar pul, kredit, qiymətli kağızlar, intellektual mülkiyyət və başqa formalarda olurlar. Mühasibatlıq nöqteyi nəzərindən investisiyalar-firmanın bütün fondlarına yatırımı əhatə edir.  Real kapitala investisiyalara kapital formalaşdıran investisiyalar və qeyri-maliyyə aktivlərinə investiyalar kimi iki aspektdən yanaşılır ki, bunlar da öz növbəsində əsas kapitalın təkrar istehsalına və yeniləşdirilməsinə yönləndirilir. Bir qayda olaraq investisiyalardan söhbət gedəndə məhz real kapitala investisiyalar nəzərdə tutulur. 
Maliyyə vəsaitlərinin kapital və qiymətli kağızlar şəklində yatırımı isə pul kapitalına qoyulan investisiyalar aiddir. Pul kapitalına qoyulan investisiyaların bir hissəsi dərhal, digər hissəsi isə müəyyən müddətdən sonra real kapitala çevrilir. Bəzən elə olur ki, pul kapitalına qoyulan investisiyalar ümumiyyətlə real kapitala çevrilmir. Buna misal olaraq, müflisləşmiş müəssisələrin buraxdığı və aldığı qiymətli kağızları göstərə bilərik. 
Makro iqtisadi inkişaf baxımından investisiyalar iki rol oynayır. Çünki, investisiyalar məcmu tələbə daha güclü təsir imkanına malikdir. Belə ki, məcmu tələbin dəyişməsi biləvasitə məşğulluğun səviyyəsinin dəyişməsinə təsir göstərir. İnvestisiyalar bunlarla yanaşı olaraq kapital yığımına səbəb olur. Əsas fondların artımı isə son addımda  ölkənin uzunmüddətli inkişafını təmin edir. Buradan belə bir nəticəyə gəlmək olar ki, investisiyalar qısa müddətdə məcmu tələbə, kapitalın formalaşması ilə isə uzunmüddətli iqtisadi inkişafa təsir etmə imkanına malik olur. 

İnvestisiya qoyuluşlarının zəruriliyini şərtləndirən müxtəlif faktorlar mövcuddur. Bu faktorlara aşağıdakılar daxildir:
1. Maddi-texniki bazanın yenilənməsi

2. İstehsal fəaliyyəti sferasının genişləndirilməsi

3. Yeni fəaliyyət növlərinin mənimsənilməsi

Qeyd etmək lazımdır ki, investisiyalar iqtisadi inkişafa nail olmaq və milli sərvətin artırılması üçün ümumi daxili məhsulun tərkibində mühüm bir komponent kimi çıxış edir. Bununla əlaqədar olaraq hər bir ölkədə ümumi daxili məhsulun və milli gəlirin artıtılmasına iqtisadiyyata investisiya qoyuluşlarının artırılması ilə nail olurlar. Belə ki, belə bir nəticəyə gəlmək olar ki, iqtisadiyyata qoyulan investisiyaların həcmi makroiqtisadi tarazlıq və məşğulluğun səviyyəsinin ölçülməsində mühüm əhəmiyyət kəsb edir.  

Hər bir ölkədə iqtisadi inkişafı normal davam etdirmək üçün əldə edilən gəlirlərin bir hissəsini yenidən istehsala yönləndirilməsi vacibdir. Çünki, investisiya qoyuluşlarına övlət tərəfindən ayrılan maliyyə vəsaitlərinin xüsusi çəkisi hər bir dövlətin iqtisadi inkişaf səviyyəsinin qiymətləndirilməsində mühüm əhəmiyyət kəsb edir. ÜDM-də investisiyaların xüsusi çəkisi iqtisadi cəhətdən inkişaf etmiş ölkələrdə 50%-dən 45%-ə qədər nisbətdə dəyişir. 
İnvestisiya qoyuluşları əsasən aşağıda qeyd edilən istiqamətlər üzrə həyata keçirilir:

1. Əsas fondların təkrar istehsalına yönləndirilən investisiyalar. Buraya yeni tikinti xərcləri, montaj xərcləri, bərpa xərcləri və sair xərclər aiddir. Bu istiqamətdə qoyulan investisiyalara həmçinin kapital qoyuluşları da deyilir. 

2. Dövriyyə fondlarına yönləndirilən investisiyalar. Buraya, xammal , material və digər istiqamətlərdə yönləndirilən vəsait qoyuluşları aiddir. 
Hər  bir ölkədə kapital artımının təmin edilməsi və məhsul bolluğunun artırılmasında investisiya xərcləri xüsusi əhəmiyyət daşıyır. Buradan belə bir qənaətə  gəlmək olar ki, investisiya xərcləri ilə məşğulluğun və milli gəlirin səviyyəsi ilə birbaşa əlaqədardır. Bu əlaqə düz mütənasiblik formasında özünü göstərir. Yəni, iqtisadiyyata qoyulan investisiya yönümlü vəsaitlərin həcmi artıqca, məşğulluğun və milli gəlirin səviyyəsi də artır. Ancaq, bunların əksinə olaraq yığımın səviyyəsi isə azalır. Deməli, investisiya qoyuluşları ilə yığım arasında əlaqə tərs mütənasiblik formasında özünü göstərir.  

İnvestisiya qoyuluşları məşğulluq problemlərinin tənzimlənməsində də xüsusi rola malikdir. Belə ki, investisiyaya yönləndirilən yeni investisiya qoyuluşları iş qüvvəsinə tələbin formalaşmasına gətirib çıxarır. Ancaq, onu da qeyd etmək lazımdır ki, əmək qabiliyyətli insanların dövrün tələblərinə cavab verməməsi faktoru işlə təmin olunmada bir sıra çətinliklərin yaranmasına səbəb olur. Buna baxmayaraq son nəticədə investisiya qoyuluşları məşğulluq probleminin həll edilməsinə müsbət təsir göstərir. 

İqtisadiyyatda maddi istehsal sahələrinin proporsionallığının təmin olunmasında investisiyalar xüsusi rola malikdir. Belə ki, İnkişaf etmiş ölkələrdə demək olar ki, ümumi daxili məhsulun 65%-i sənayə və kənd təsərrüfatı məhsullarının payına düşür. 

İnvestisiya ilə ÜDM arasında da qarşlıqlı əlaqə mövcuddur. Bu qarşılıqlı əlaqə özünü investisiya multiplikatorunda ehtiva edir. İnvestisiya multiplikatoru dedikdə, investisiya qoyuluşlarının artımı ilə ümumi daxili məhsulun artımı arasındakı əlaqə başa düşülür. Keynsə görə investisiya multiplikatoru M=∆ÜDM/∆İnvestisiya düsturu ilə hesablanılır.

İqtisadi ədəbiyyatlarda investisiyalar nəzəri baxımdan da müxtəlif meyarlara görə fərqləndirilir. Bu meyarlar arasında ən mühüm olanlarına misal kimi aşağıdakı ları göstərə bilərik:

· Kapitala yönəldilməsi formalarına görə investisiya qoyuluşları
· Risklərin səviyyəsinə görə investisiya qoyuluşları
· İnvestisiya tsikilinin davam etməsi və reallaşdırılma subyektinə görə investisiya formaları.

Yuxarıda qeyd edilən hər bir meyar üzrə investisiya qoyuluşlarının konkret formaları fərqləndirilir ki, onların da açıqlanması aşağıdakı sxemdə (Sxem 1.1) daha ətraflı izah edilmişdir. 

Sxem 1.1. İnvestisiyaların müxtəlif kriteriyalar üzrə növləri
.

İndi isə investisiya fəaliyyəti haqqında bəzi məlumatları verək. İnvestisiya fəaliyyəti investisiya qoyuluşları ilə əlaqədar olaraq həyata keçirilən tədbirlərin məcmusu kimi xarakterizə edilir. İnvestisiya fəaliyyətini reallaşdıran subyektlərə isə investorlar deyilir. “İnvestisiya fəaliyyəti haqqında” Azərbaycan Respublikasının qanununda investisiya fəaliyyəti investorların investisiya qoyuluşu və onun həyata keçirilməsi ilə əlaqədar bütün hərəkətlərinin məcmusu kimi nəzərədən keçirilir.

Azərbaycan Respublikasında aparılan investisiya siyasətinin əsas istiqamətlərindən biri də investisiya fəaliyyətinin subyektləri arasındakı münasibətləri tənzimləyən ölkələrarası investisiya qoyuluşlarının stimullaşdırılması və qarşılıqlı müdafiəsi haqqında razılşama kontraktlarının bağlanmasıdır. Qeyd etmək lazımdır ki, bu tip müqavilələr digər ölkələrin ərazisində investisiya qoyuluşlarının müdafiəsinin təminatçısı kimi çıxış edir. 
“Xarici investisiyaların qorunması” haqqında qanuna müvafiq olaraq vergilər və rüsumlar ödənildikdən sonra xarici investorların xarici valyutada əldə etdikləri gəlirlərin xaricə köçürülməsinə təminat verilir. Xarici investorların əldə etdikləri mənfəət yenidən investisiya kimi qoyulmasına müvafiq qanunla icazə verilir. 

Qeyd etmək lazımdır ki, xarici investisiyalı müəssisələr istehsal etdikləri məhsulların qiymətlərinin təyin edilməsi, ölkənin daxili bazarında həmin məhsulların satılması, bu bazardan məhsul göndərənlərin seçilməsi hüququna malikdirlər. 

Xarici investorlara məxsus olan müəssisələr və həmçinin nizamnamə kapitalının 30%-dən çoxu xarici investorlara məxsusdursa, bu tip müəssisələr lisenziyasız istehsal etdikləri məhsulları ixrac edə bilərlər. 
Qeyd etmək lazımdır ki, xarici investisiyaların qorunması və investisiya risklərinin azaldılması sahəsində aşağıdakı Beynəlxalq Konvensiyalar mövcuddur:

1. “İnvestisiyalara zəmanət üçün çoxtərəfli agentliyin təsisi” haqda 1985-ci ildə qəbul edilmiş Seul Konvensiyası.
2. “Dövlət və xarici şəxslər arasında investisiya mübahislərinin həlli qaydaları”  haqda 1965-ci il Vaşinqton Konvensiyası.

3. “Xarici ticarət arbitrajı” haqda 1961-ci il Avropa (Cenevrə) Konvensiyası.

4. “Xarici arbitraj qərarlarının tanınması və həyata keçirilməsi” haqda Nyu-York Konvensiyası (1958-ci il).

Azərbaycan Respublikası bu konvensiyalardan yalnız Cenevrə Konvensiyasının üzvüdür.  

Qeyd etmək lazımdır ki, respublikamızda investisiya mühitinin formalaşmasına təsir edən bir sıra müsbət və mənfi amillər mövcuddur. Müsbət amillərə ölkəmizin əlverişli coğrafi mövqeyə malik olmasını, ölkəmizin xarici investorları cəlb edəcək zəngin təbii sərvətlərə malik olmasını, ölkədəki ictimai-siyasi vəziyyətin sabit olmasını, xarici investorların investisiya fəaliyyətinin həyata keçirilməsi üçün lazım olan sosial infrastrukturun mövcud olmasını, ucuz və yüksək səviyyəli işçi qüvvəsinin mövcud olmasını və digərlərini aid etmək olar. 

Mənfi amillərə isə aiddir: öləmizin uzun müddətdir ki, Ermənistanla olan siyası gərgin vəziyyəti investisiya riskinin artırılmasına gətirib çıxarır; ölkənin SSRİ-nin tərkibinndə olması nəticəsində ölkdədə bazar münsabiətlərinin formalaşmasının ləngiməsi; bazar infrasutrukturasının zəif inkişafı və digərlərini göstərmək olar. 
1.2. İnvestisiya qoyuluşlarının iqtisadi səmərəliliyi və onların maliyyələşdirilməsi mənbələri
Qeyd etmək lazımdır ki, müasir bazar iqtisadiyyatı şəraitində investisiyaların iqtisadi səmərəliliyinin yüksəldilməsi xüsusi əhəmiyyət kəsb edir. İqtisadi səmərəliliyin təmin olunması əsasən aşağıdakı iki problemin həllini tələb edir:

1. İnvestisiya qoyuluşlarının əlverişli mühitinin formalaşdırılması üçün kompleks tədbirlərin həyata keçirilməsinin həlli məsələləri;
2. Konkret istiqamətlərdə investisiya qoyuluşlarının səmərəliliyinin yüksəldilməsi üçün texniki təminatın yüksəldilməsi məsələsinin həlli. Başqa sözlə desək investisiya qoyuluşlarında iqtisadi səmərəliliyə nail olmaq üçün müasir standartların tələblərindən irəli gələn texnika və texnologiyalara üstünlük verilməlidir. 

Qeyd etmək lazımdır ki, müasir iqtisadi şəraitdə hər bir ölkə üçün mühüm məsələrdən biri də investisiyaların səmərəliliyinin müəyyənləşdirilməsidir. Belə ki, investisiyaların iqtisadi inkişafda yaratdığı sosial-iqtisadi effekt iqtisadiyyatın perspektiv yönümlü inkişafının təmin olunması ilə sıx bağlıdır. Belə ki, İnkişaf və Əməkdaşlıq Təşkilatının (BMT) beynəlxalq investisiyalara aid olan son hesabatında xarici investisiyaların aid olduğu ölkəyə səmərəsi aşağıdakı 5 (beş) əsas qrupda təsnifləşdirilmişdir: 
· İnvestisiya qoyuluşlarının və maliyyə mənbələrinin arıtırılması

· İxrac potensialının artırılması

· Daha mütərəqqi yeni texnikalar və texnologiyaların tətbiqi edilməsi və inkişaf etdirilməsi

· Ətraf mühitin qorunmasında müsbət effektivlik

· Məşğulluq səviyyəsinin yüksəldilməsi

İnvestisiya qoyuluşlarının iqtsadi səmərəliliyi əmək məhsuldarlığının yüksəldilməsində xüsusi əhəmiyyət kəsb edən digər bu kimi iqtisadi məsələlərin həllində müsbət rol oynayır. İnvestisiya qoyuluşlarının iqtsadi səmərəliliyinin müəyyənləşdirilməsinə bu nöqteyi nəzərdən yanaşdıqda onun əsasən iqtisadi və sosial aspektləri olan iki növü fərqləndirilir. 
İqtisadi aspektdə investisiya qoyuluşlarının səmərəliliyinin müəyyənləşdirilməsi zamanı əsas və bir-birilə əlaqəli olan istehsal məsrəflərinin daha da ətraflı nəzərə alınması məsələləri təhlil edilir. Bu zaman ümumi məsrəfdə istehsalçılarda və istehlakçılarda yaranan effektin məbləği müəyyənləşdirilir və ümumi iqtisadi səmərəlilik əldə edilən effektin investisiya qoyuluşlarına təsiri kimi dəyərləndirilir. Bu zaman məhsuların və ya xidmətlərin artımı təmin edildikdə aşağıdakı ümumiləşdirici göstəricilər müəyyən edilir: əmək məhsuldarlığı, kapitaltutumunun səviyyəsi, məhsulun maya dəyəri və onun texniki keyfiyyət səviyyəsi, məhsulların və ya xidmətlərin material və enerjitutumluluğu, layihə gücünün mənimsənilməsi, istehsalın davamlılığı, ətraf mühitin mühafizəsi, əmək şəraitinin yaxşılaşdırılması və başqaları.  
İnvestisiya qoyuluşlarının sosial aspektdə səmərəliliyinin müəyyənləşdirilməsi isə onun aşağıdakı kateqoriyalarla uyğunluq dərəcəsinin müqayisə edilməsini əks etdirir:

a) Sosial normalar

b) Sosial standartlar

c) İnsan hüquqlarının qorunması

İnvestisiya qoyuluşlarının sosial aspektlərini əks etdirən göstəricilərə aşağıdakıları aid etmək olar:
·  İş yerlərində baş verən kəmiyyət dəyişiklikləri

·  Əhalinin yaşayış və məişət şəraitinin yaxşılaşması

·  Əmək şərtlərində müvafiq dəyişikliklərin edilməsi
·  İstehsal heyətinin strukturunda dəyişikliklərin edilməsi

·  Əhalinin sağlamlıq səviyyəsınin yüksəldilməsi

·  Əhalinin ayrı-ayrı tələbatların ödənilməsində baş verən müsbət dəyişikliklər

İnvestisiya qoyuluşlarının iqtisadi və sosial səmərəliliyiyi bir neçə istiqamətdə, o cümlədən ölkə iqtisadiyyatı səviyyəsində, makrosəviyyədə, eyni texnologiyalara əsaslanan iri firmalar və müəssisələr qrupu səviyyəsində və həmçinin yeni fəaliyyətə başlayan müəssisələr səviyyəsində aparılır. Əgər iqtisadi səmərəlilik göstəricisi eyni texnologiyalara əsaslanan müəssisələr qrupu səviyyəsində hesablanılırsa, bu zaman formulada əks etdirilmiş göstəricilər kapital qoyuluşları nəticəsində mənfəət artımının bütün maliyyə mənbələrinə görə kapital qoyuluşlarına nisbəti kimi hesablanılır. Yeni yaradılmış müəssisələr səviyyəsində layihə üzrə istehsal edilən illik məhsul buraxılışlarının topdansatış qiymətləriylə, illik məhsulların dəyəri arasındakı fərqin kapital qoyuluşuna nisbəti kimi əks etdirilir. Bu zaman layihə üzrə nəzərdə tutulan bütün istehsal güclərinin mənimsənilməsi nəzərə alınmalıdır. 
Makrosəviyyədə səmərəlilik göstəriciləri isə ümumi iqtisadi maraqları, onun reallaşdırılmasında həmçinin iştirak edən firmaların, sahələrin və regionların maraqlarını əks etdirir. Bu baxımdan investisiya qoyuluşlarının iqtisadi səmərəliliyi makrosəviyyədə aşağıdakı formula ilə müəyyən edilir:
I = ∆A / K

 Burada, 
I-investisiya qoyuluşlarının səmərəliliyi;

∆A – milli gəlirin müqayisəli qiymətlərlə artımı

K – bütün maliyə mənbələri üzrə investisiya qoyuluşlarıdır. 
Qeyd edilən formulda investisiya qoyuluşları nəticəsində əldə edilən iqtisadi səmərənin artımı təkcə milli gəlirin artımını deyil, həmçinin investisiya qoyuluşlarının sosial aspektlərini də özündə ehtiva edən keyfiyyət dəyişikliklərini də əks etdirir. Bu baxımdan qeyd etmək lazımdır ki, müxtəlif növ investisiya qoyuluşlarının müqayisəsi və onların arasından ən səmərəli olanının seçilməsində prioritet əsasən ümumi iqtisadi müsbət effektə malik olana verilir. Bu zaman dəyər formasında investisiya qoyuluşları ilə bağlı olan layihələrin nəticələrinin tərkibinə əsasən aşağıda qeyd edilən göstəricilər daxil edilir:
1. Son istehsal nəticələri. Bu göstərici investisiya qoyuluşları nəticəsində istehsal ediləcək məhsulların daxili bazarlarda və ya xarici bazarlarda reallaşdırılmasından, investisiya qoyuluşlarının tsikli dövründə yerli müəssisələrdən və firmalardan tərəfdaş kimi istifadə edilməsindən, həmçinin digər fəlaiyyətlərdən əldə edilən gəliri əks etdirir. 

2. Sosial və ekoloji nəticələr. Bu göstərici vasitəsilə investisiya qoyuluşu iştirakçılarının birgə fəaliyyəti nəticəsində, investisiya qoyuluşlarının həyata keçirilidiyi regionlarda əhalinin sağlamlığına, ekoloji və sosial mühitə göstərilən təsir müəyyən edililir. 
3. Kreditlər və birbaşa maliyyə nəticələrini xarakterizə edən göstəricilər. Bu göstərici əsasən birbaşa sərmayələri və dolayı maliyyə nəticələrini özündə əks etdirir. Buraya investisiya qoyuluşlarının reallaşdırılmasında birbaşa iştirak etməyən fiziki və hüquqi şəxslərin gəlirlərindəki və müxtəlif növ mülkiyyətin bazar qiymətlərindəki baş verən dəyişikliklər daxildir.   
4. Xarici dövlətlərin, firmaların, bankların öhdəlikləri və s.

İnvestisiya qoyuluşlarının iqtisadi səmərəliliyinin müəyyən edilməsində iqtisadiyyatın sahələri və ayrı-ayrı regionlar səviyyəsində yanaşdıqda isə təyin edilməsi mühüm olan göstəricilərin  tərkibində müəyyən dəyişikliklər baş verir. Bu zaman aşağıdakı göstəricilərin müəyyənləşdirilməsi həyata keçirilir:

a) regionlarda və ya sahələrdə əldə edilən istehsal nəticələri

b) regionlarda və ya sahələrdə əldə edilən sosial və ekoloji nəticələr

c) regionlarda müəssisələrin və əhalinin gəlirlərindən əldə edilən dolayı maliyyə nəticələri. 

Müxtəlif xarici dövlətlərin iştirakıyla iri həcmli investisiya qoyuluşlarının reallaşdırılması zamanı iştirakçı dövlətlərin iqtisadiyyatında yaranan təsir effekti investisiya qoyuluşlarının beynəlxalq əhəmiyyətliliyini şərtləndirir. Belə olan halda bütün növ əmtəələrin və xidmətlərin qiymətləri əsas götürülərək beynəlxalq miqyasda səmərəliliyin müəyyən edilməsi başlıca məqsəd kimi qiymətləndirilir. Sadalanan iqtisadi nəticələrə aşağıdakı göstəricilər daxil edilir:
1. İstehsal edilən məhsulun reallaşdırılmasından investisiya qoyuluşlarının iştirakçıları tərəfindən əldə edilən son istehsal nəticələri.

2. İnvestisiya qoyuluşlarının reallaşdırıldığı regionlarda iştirakçıların birgə fəaliyyətləri nəticəsində əldə edilən sosial və ekoloji nəticələr. 
3. İnvestisiya qoyuluşlarında birbaşa iştirak etməyən tərəflərin gəlirində baş verən dolayı maliyə nəticələri. İnvestisiya qoyuluşlarında iqtisadi səmərəliliyin müəyyənləşdirilməsində kəmiyyətcə qiymətləndirilməsi mümkün olmayan sosial, ekoloji, siyasi və digər  nəticələrə investisiya qoyuluşunun əlavə səmərəlilik amilləri kimi yanaşılır və onlar investisiya qoyuluşunun həyata keçirilməsində dövlət tərəfindən nəzərə alınır. 
   İndi isə investisiya fəaliyyətinin maliyyələşdirilməsi mənbələri haqqında danışaq. Qeyd etmək lazımdır ki, müəssisələrin investisiya fəaliyyətinin planlaşdırılmasında investisiya layihələrinin və proqramlarının reallaşdırılması üçün ehtiyac duyulan resursların cəlb edilməsi məsələsi mühüm yer tutur və həmçinin investisiya müəssisələrinin texniki-iqtisadi əsaslandırılmasında əvəzedilməz element kimi çıxış edir.  
Planlaşdırmanının qeyd edilən aspektləri aşağıdakı məqsədlərə tabedir:

1. İnvestisiya fəaliyyətinin maliyyələşdirilıməsinin fasiləsizliyinin təmin edilməsi

2. Müəssisələrin şəxsi vəsaitlərindən səmərəli istifadə edilməsi

3. Ayrı-ayrı layihələr üzrə iqtisadi səmərəliliyin və ümumilikdə firmanının dəyərinin artırılması

4. Ayrı-ayrı layihələrin və həmçinin onların reallaşdırıldığı, fəaliyyətdə olan müəssisələrin maliyyə dayanıqlığının təmin edilməsi. 

Kapitalın cəlb edilməsi problemini maliyyələşmənin mənbəyi və metodları kimi iki əlaqəli istiqamətdə tədqiq etmək lazımdır. Müəssisələrin öz aktivlərinin uzunmüddətli investisiya fəaliyyətinin maliyyələşdirilməsinin mənbələri aşağıdakılardır:

1) Daxili vəsaitlər. Buraya amortizasiya, gəlirlər, sığorta fondlarında yığılan və aktivlərin satışından gələn vəsaitlər daxildir. 

2) Müəssisələrə kənardan daxil olan vəsaitlər. Buraya daxildir:
a) Borclar: müəssisənin istiqrazlarının emissiyası, bankların uzunmüddətli kreditləri, investisiya lizinqi, qaytarılmaq şərtilə təqdim edilən müxtəlif səviyyəli büdcə vəsaitləri.
b) Cəlb edilən vəsaitlər: adi və imtiyazlı səhmlərin emissiyası, yerli və xarici investorların nizamnamə fonduna qoyulan digər ödəmələri.
Yuxarıda qeyd edilən bölgü prinsipi kifayət qədər sadəliyi ilə seçilir. Bu bölgüdən belə bir nəticəyə gəlmək olar ki, sahibkarlıq fəaliyyətinin nəticələrindən asılı olmayaraq öhdəliklərin borc vəsaitləri üzrə yerinə yetirilməsi vacibdir. Cəlb edilmiş vəsaitlər isə öz növbəsində dividendlərin ödənilməsini nəzərdə tutur ki, bu da müəssisə rentabelli olsa da məcburi deyil. Ona görə də cəlb edilən vəsaitlər daxili mənbələrə yaxın olduqları üçün onaları daha asanlıqla idarə etmək olar. Mühasibatlıq təcrübəsində və iqtisadi ədəbiyyatlarda onlar “şəxsi kapital” anlayışı ilə birləşdirilir. 
İndi isə maliyyələşdirilmənin daxili mənbələri haqqında məlumat verək. Şəxsi vəsaitlər və amortizasiya ayırmaları digər mənbələrlə müqayisədə müəyyən üstünlüklərər malikdirlər. Maliyyələşdirilmənin ən etibarlı və ucuz mənbələrindən biri də amortizasiyadır. Amortizasiya - əsas fondların dəyərinin istismar müddətində mütəmadi olaraq istehsal edilən məhsulun üzərinə keçirilməsi prosesidir. 
Digər bir maliyyyə mənbəyi isə xalis gəlirdir. Onun məbləği ümumi gəlirlərdən vergilər ödənildikdən sonra qalan hissəsidir. Xalis gəlirlər müəssisələrin inkişafına yönləndirilir və ehtiyat, istehlak, məqsədli fondlarında daxil olduğu xüsusi fondlarda toplanır. Daxili maliyyələşdirmə mənbələrinin cəlb olunması məsələlərini araşdırarkən, onların bir sıra çatışmayan cəhətlərini də nəzərə almaq lazımdır. Bu cəhətlərdən ən əsası- həcmin məhdud olmasıdır ki, bunun nəticəsində də investisiya bazarının konyunkturasının əlverişli olduğu müddətdə də investisiya fəaliyyətinin kifayət qədər genişləndirilməsi mümkün olmur. 
İndi isə investisiya fəaliyyətinin maliyyələşdirilməsinin xarici mənbələri haqqında məlumat verək. Qeyd edək ki, investorlar borc maliyyələşməsindən istifadə edərək (kreditlərdən və borclardan, o cümlədən istiqrazlardan), vergi ödəmələrinə qənaət edirlər. Bu tip hesablamalarda vergi ödəmələrinin həcminin azalması əsasən vergi müdafiəsi adlanan mexanizmdən istifadəyə səbəb olur. Vergi müdafiəsi – xərclərin artmasıyla əlaqədar olaraq vergi ödənilən gəlirlərdən tutulmalı olan kompaniyanın vergi ödənişlərinin həcmini azaldılmasına imkan verən qanunla müəyyən olunmuş bir alətdir. Vergi müdafiəsinin həcmi bu tip xərclərin artımına hesablanmış vergi dərəcəsinə bərabərdir.  
Layihələrin hazırlanması və istismara başlanması mərhələlərində kənardan maliyyələşməyə tələbat daha çox hiss edilməyə başlayır. Cəlb olunan xarici maliyyə resurslarının metodiki planda lazımi həcminin müəyyənləşdirilməsi, investisiya-maliyə büdcəsinin müxtəlif variantlarının işlənilməsi prosesində daha uğurla həll olunur. 
Xarici mənbələrin ən mühümlərindən biri kimi bank kreditlərini xüsusilə vurğulamaq lazımdır. Bank kreditlərinin cəlb edilməsinin mümkünlüyü gələcək müəssisənin xarakterindən, onun səmərəliliyndən və həmçinin bankın investisiya layihələriylə iş təcrübəsindən asılıdır. Kreditlər investisiya və təsərrüfat məqsədlərinə görə iki istiqamətdə xərclənə bilər.  Birinci istiqamət üzrə uzunmüddətli kreditlər nəzərdə tutulur və avadanlıqların alınmasına, qurğuların, binaların tikilməsinə, dövriyə vəsaitlərinin pul hissəsinin artırılmasına sərf edilən xərclərlə əlaqəlidir. Digər növ təsərrüfat məqsədli kreditlər isə maddi resursların alınması, istehsal ehtiyatlarının artırılmasıyla əlaqəlidirlər. Bu tip kreditlər adətən qısamüddətli olur. 
İnvestisiya layihələrinin kreditləşməsi sahəsində dünya təcrübəsi göstərir ki, yeni layihələrin kreditləşmə payı adətən 20-30% civarında dəyişilir, və buna müvafiq olaraq 70-80% maliyyə tələbatları isə digər mənbələr hesabına ödənilir. Digər maliyyə mənbələrinə misal olaraq qiymətli kağızaların emisiyyasını göstərə bilərik. 
Səhmdar kapitalı imtiyazlı və ya sadə səhmlərin emissiyası hesabına görə alına bilər. Bunlar arasında fərq isə səhmdarların kompaniyanının idarə olunmasında iştirak etməsinin mümkün olması və həmçinin dividentlərin ödənilməsi sxemindən ibarətdir. Səsvermədə iştirak etməyən-imtiyazlı səhmlər üzrə gəlirlər onların nominalları hesabına təsbit edilmiş faiz şəklində olub və həmin gəlirlərin ödənilməsi də  kompaniyanın gəlirlərindən asılı olmayaraq baş verir.   

Adi səhmlər üzrə dividentlər isə bu məqsədlərə yönəldilən xalis gəlirlərin səhmlərin ümumi sayına bölünməsiylə müəyyən edilir. Digər xarici mənbələrə misal olaraq istiqrazların (onlar nisbətən daha ucuz, lakin çox risklidirlər), dövlət maliyyəsinin, banklarla lizinq müqavilələrinin və başqalarının adlarını çəkmək olar. Xarici mənbələrdən hər hansı birinin seçilməsində ciddi şəkildə əsaslandırmalar aparılmalı, investorlar onlardan hər biri üzrə öhdəliklərin ödənilməsi nəticələrini və onların investorun öz fəaliyyətinin son nəticələrinə necə təsir etdiyini görməyi bacarmalıdır. 
Kreditlər digər maliyyə resursları mənblərinə nisbətdə aşağıdakı üstünlüklərə malikdirlər:

1. Səhmlərin emissiyası hesabına formalaşan kredit vəsaitləri istiqrazların satışından fərqli olaraq əhəmiyyətli dərəcədə qısa müddət ərzində əldə edilə bilərlər. Bu müəssisəni kapital bazarında baş verən mənfi hallardan (faiz artımı) qoruyur. 
2. Kreditlərin şəxsi investisiya resurslarının həcmindən dəfələrlə çox olan miqdarda cəlb edilməsi imkanları mövcuddur. 

3. İnvestisiya fəaliyyəti səmərəliliyinə xarici nəzarət daha da yüksək səviyyədə həyata keçirilir, onun artırılması isə daxili resurslar hesabına reallaşdırılır. 

4. Kredit təşkilatı və borc götürən arasında şəxsi münasibətlər sistemi olduğu üçün firma maliyyə problemləriylə üzləşdikdə kredit təşkilatı ona daha həvəslə güzəştə gedir. Baxmayaraq ki, kredit təşkilatı bütün hallarda, kreditin ödənilməsini tələb edəcək, firmalarda hər hansı bir şərtin yumuşaldılmasına danışıqlar aparmaq imkanına malikdirlər. 
5. Uzunmüddətli kreditlər həmçinin kiçik kompaniyaların maliyyə vəsaitlərinə tələbatını təmin edir, onların həcmi kiçik olduğu üçün qiymətli kağızların buraxılışı da mümkün olmur. 
Kredit maliyyələşməsinin çatışmazlıqlarına isə aşağıdakılar aiddir:

1. Cəlb edilmə və rəsmiləşdirmə proseslərindəki çətinlik

2. Mülkiyyət girovunun və müvafiq təminatların verilməsi ehtiyacının olması

3. Kredit borclarının daha çox riskli olması. Digər xarici mənbələr kimi, kreditlər ödənilmədiyi təqdirdə müəssisəni müflisləşməyə gətirib çıxarır. 
4. Adətən, uzunmüddətli kreditlərin ödənilməsində ciddi məhdudiyyətlər olur və  çox zaman kreditorlar vəsait çatışmazlığı dövründə səhmlərin buraxılışını tələb edirlər ki, həmin səhmlər də bəzən kredit müqaviləsinin tərkibinə daxil edilir, ehtiyac yarandıqda isə bankların itkilərini ödəyir. 
5. Banklar əsasən qısa müddət ərzində, yəni iki-üç ildən çox olmayan müddətdə uzunmüddətli kreditlərin verilməsinə daha çox üstünlük verirlər. Pensiya fondları və sığorta kompaniyaları kredit təşkilatlarına nisbətən daha da uzun müddətə kreditlər verə bilərlərki, onların müştəri qarşısında öhdəliklərin ödənilməsi müddəti bankların öz müştəriləri qarşısında öhdəliklərindən daha uzundur və bir qayda olaraq banklarda kreditin qiyməti ən yüksəkdir.
İstiqrazlar dedikdə isə, təsbit edilmiş gəlirlərə malik olan uzunmüddətli maliyə kredit öhdəlikləri başa düşülür. İstiqrazlar firmalar üçün ən ucuz xarici maliyələşmə növüdür, bu zaman borc ödəmələri kreditə görə ödənişlər analoji olaraq vergi tutulan gəlirlərdən çıxılırlar. İstiqrazlar tələb edilən gəlir normasından sahibləri üçün aşağı səviyyədə olur. İstiqraz sahibləri üçün gəlirlərin aşağı olması minimum risk səviyyəsi ilə kompensasiya olunur. 
İstiqrazların çatışmazlıqları ondan ibarətdir ki, onları buraxan firmalar özlərini çox böyük riskə məruz qoyurlar, bu da onları müflisləşməyə gətirib çıxara bilər, belə olan halda istiqrazlar üzrə faizlər səhmlərdən fərqli olaraq, emitent-müəssisələrinin maliyyə vəziyyətindən asılı olmayaraq ödənilməlidir.  

Adi istiqrazlar əksər firmalarda ilkin vəsait mənbəyi rolunu oynayır. Səhmdarlar yeni biznesə başlayanda adətən adi istiqrazlara  öz vəsaitlərini daxil edirlər. Beləliklə, firmanın bütün mülkiyyətini adi səhmlər təşkil edirlər və səhmdarlar qarşısında firmanın ömürlük öhdəlikləridir. Onların emitent üçün öhdəliklərinə aşağıdakılar daxildir:
1. Adi istiqrazlar üzrə divident ödənişi vacib deyil.
2. Onlarda dəqiq müəyyən edilmiş ödəniş müddəti yoxdur

3. Səhmlərin dərəcəsi (kursu) əlverişli şəraitdə artır və bu da firmanının mülkiyyətinin dəyərinin artırırılmasına gətirib çıxarır. 
İmtiyazlı (üstünlüyə malik olan) səhmlərin emitent üçün üstünlüklərinə aşağıdakılar daxildir:
1. Divident ödəmələrinin vaxtı imtiyazlı səhmlər üzrə uzadıla bilər

2. Bu növ səhm sahiblərinin səsvermə hüquqları olmadığı üçün onların firmanın siyasətinə təsir edə bilmirlər. 
3. Firmaların ən risksiz öhdəliklərindən biridə imtiyazlı səhmlərdir. 
Səhm buraxılışının emitent üçün çatışmazlıqları aşağıdakılardır:

1. Onların hərəkətinə nəzarət etmək çətindir.

2. Emissiya və səhmlərin yerləşdirilməsi ilə əlaqədar olan xərclərin dəyəri yüksəkdir. 
3. Onlar kredit maliyələşməsindən daha bahalı kapital mənbəyidir, bank depozitinə səhmdarlar vəsaitlərini yerləşdirdikdə, əldə edəcəkləri gəlirlərdən daha da çox gəlir tələb edirlər. Bu zaman vergi tutma bazasından divident ödənişləri məbləği çıxarılmır.  
1.3 İnnovasiya yönümlü investisiyalar və onların spesifik xüsusiyyətləri
Qeyd etmək lazımdır ki, əmtəələr arası rəqabətin daha güclü olduğu və texnologiyanın sürətli inkişaf etdiyi müasir dünya bazarında innovasiyaların tətbiqi vasitəsi ilə ölkələr rəqabət gücünü artırmağa çalışırlar. İqtisadiyyatın innovasiya fəaliyyətinin gücləndirilməsi ölkəmiz üçün də prioritetdir.  
İnnovasiya dedikdə, istehsal, kommersiya idarəetmə və sosial proseslərin səmərəliyini artıran elmi tədqiqatların və təcrübi-konstruktor işlərinin (ETTKİ) nəticələrinin praktiki tətbiqi nəzərdə tutulur.
 
Belləliklə, innovasiya fəaliyyəti nəticəsində cəmiyyətin intellektual fəaliyyətinin təkmilləşdirilməsinə nail olunur. İnnovasiyalar yaranma səbəblərinə görə strateji və reaktiv olmaqala iki qrupa bölünür. Yeniliyin tətbiqi nəticəsində strateji innovasiyalar rəqabət üstünlüyünə mailik olur. Strateji innovasiyaları tətbiq edən ölkələr və ya firmalar elmi-texniki renta qazanırlar. Reaktiv innovasiyalar isə strateji innovasiyanı tətbiq edən rəqib kompaniyalara çatmaq məqsədiylə həyata keçirilir.  

Tətbiq olunma xarakterinə görə innovasiyalara aşağıdakılar daxildir:

1. Yeni əmtəə və xidmətlərin istehsalına və istifadəsinə yönələn innovasiyalar

2. Yeni texnologiyalara və istehsalın təşkil olunmasında yeniliklərin tətbiqinə yönələn innovasiyalar

3. Müəssisələrin yeni bazarlara çıxmasına və bazarda yeni üsulların tətbiq edilməsinə yönələn innovasiyalar

4. Yeni sosial sturkturların və sahələrin yaranması və fəaliyyətiylə bağlı olan innovasiyalar

İnnovasiyalar istehsal, iqtisadiyyat, sosial, hüquq, elm, təhsil, mədəniyyət və bu yöndə olan digər sahələri əhatə edə bilirlər. 
İnnovasiyaların yeniliyin səviyyəsinə görə aşağıdakı üç növü var:

1. Bazis innovasiyalar – Bunlara misal olaraq yeni nəsil materiallar , avadanlıqlar, yeni texnika və texnologiyaların formalaşdırılmasına yönələn investisiyaları göstərmək olar.

2. Yaxşılaşdırılan, təkmilləşdirilən innovasiyalar- Bunlara misal olaraq yeni nəsil texnikaların və texnologiyaların yayılmasını və təkmilləşdirilməsini, istehsal edilən malların və göstərilən xidmətlərin təkmilləşdirilməsinə yönələn investisiyaları göstərmək olar. 

3. Yanlış innovasiyalar- Səmərə verməyən və ya effektivliyi mənfi olan köhnəlmiş texnika və texnologiyaların yaxşılaşdırılmasına yönələn investisiyalar. 

Bildiyimiz kimi innovasiyanın ortaya çıxması müəyyən bir prosesin sonunda baş verir. Bu zaman innovasiya proseslərinin və ya innovativ məhsulların bir anda ortaya çıxması heçdə gözlənilən deyil. İnnovasiya prosesi mərhələlər şəklində aşağıdakı təsvirdə (Təsvir 1.1) göstərilmişdir.

Təsvir 1.1. İnnovasiya prosesi.

Belləliklə, innovasiya fəaliyyəti nəticəsində cəmiyyətin intellektual fəaliyyətinin təkmilləşdirilməsinə nail olunur. İnnovasiyalar yaranma səbəblərinə görə strateji və reaktiv olmaqala iki qrupa bölünür. Yeniliyin tətbiqi nəticəsində strateji innovasiyalar rəqabət üstünlüyünə mailik olur. Strateji innovasiyaları tətbiq edən ölkələr və ya firmalar elmi-texniki renta qazanırlar. Reaktiv innovasiyalar isə strateji innovasiyanı tətbiq edən rəqib kompaniyalara çatmaq məqsədiylə həyata keçirilir.  

Tətbiq olunma xarakterinə görə innovasiyalara aşağıdakılar daxildir:

1. Yeni əmtəə və xidmətlərin istehsalına və istifadəsinə yönələn innovasiyalar

2. Yeni texnologiyalara və istehsalın təşkil olunmasında yeniliklərin tətbiqinə yönələn innovasiyalar

3. Müəssisələrin yeni bazarlara çıxmasına və bazarda yeni üsulların tətbiq edilməsinə yönələn innovasiyalar

4. Yeni sosial sturkturların və sahələrin yaranması və fəaliyyətiylə bağlı olan innovasiyalar

İnnovasiyalar istehsal, iqtisadiyyat, sosial, hüquq, elm, təhsil, mədəniyyət və bu yöndə olan digər sahələri əhatə edə bilirlər. 
İnnovasiyaların yeniliyin səviyyəsinə görə aşağıdakı üç növü var:

1. Bazis innovasiyalar – Bunlara misal olaraq yeni nəsil materiallar , avadanlıqlar, yeni texnika və texnologiyaların formalaşdırılmasına yönələn investisiyaları göstərmək olar.

2. Yaxşılaşdırılan, təkmilləşdirilən innovasiyalar- Bunlara misal olaraq yeni nəsil texnikaların və texnologiyaların yayılmasını və təkmilləşdirilməsini, istehsal edilən malların və göstərilən xidmətlərin təkmilləşdirilməsinə yönələn investisiyaları göstərmək olar. 

3. Yanlış innovasiyalar- Səmərə verməyən və ya effektivliyi mənfi olan köhnəlmiş texnika və texnologiyaların yaxşılaşdırılmasına yönələn investisiyalar. 

Bir qayda olaraq, innovasiyalarla əlaqəli tətbiq edilən investisiyalar böyük risklə əlaqəlidirlər. Amerikan alimi Tvissin fikrinə görə innovasiya yönümlü layihələrin çox az hissəsi (təxminən 10%-ə yaxın) müvəffəqiyyətli ola bilər, qoyulan investisiyalar əksər hallarda itirilir. İnnovasiya yönümlü layihələr müvəffəqiyyətli olduğu halda, qoyulan investisiyalardan əldə edilən gəlirlər bir neçə dəfə çox ola bilər. 
İnnovasiyanın ortaya çıxması üçün əlverişli mühitin yaradılması çox vacibdir. Əksər mütəxəssislər innovasiyanı aşağdakı təsvirdə (Təsvir 1.2) göstərilən dörd fəaliyyətin ümumi birləşməsi kimi göstərirlər: 

Təsvir 1.2. İnnovasiyaya aparan yol

1. Expertise – Yeni kəşflər üçün əlaqədar şəxslərin lazım olan qaynaqlarla təmin edilməsi mütləqdir. 
2. İnteraction  - Yeni ideyaların reallaşdırılmasında mütəxəssislərin fikir mübadiləsi aparmaları üçün əlverişli şərait yaradılmalıdır. Xüsusən də face-to-face (üz-üzə) şəklində  qarşılıqlı müzakirələrin aparılması innovasiya prosesinin effektivliyini ciddi şəkildə yüksəldir. 
3. Diversity- innovasiyaların ortaya çıxması zamanı yeni ideyaların digər sahənin mütəxəssislərinin iştirakı ilə də həmçinin müzakirələrə tamamilə açıq olması mühüm məsələlərdən biridir. 
4. Application-yeniliklərin istehsalda tətbiq edilməsi yeni ideyaları innovasiyaya çevirən çox mühüm xüsusiyyətdir. 
Qeyd etmək lazımdır ki, innovasiyaların işlənib hazırlanmasının və tətbiq edilməsinin əsas məqsədlərindən biri rəqabət startegiyasında üstünlüyə nail olmaqdır. İnnovasiyalı fəaliyyət nəticəsində innovasiya potensialının yaradılmasına nail olunur. İnnovasiya potensialına aşağıdakılar daxil edilir:
- Yeni məhsulun yaradılması, onun istehsalı və təkmilləşdirilməsi. Bunun üçün elmi-texniki, texnoloji, maliyyə imkanları, texnoloji proseslərin müxtəlif mərhələrində mütəxəssislərin olması vacibdir. 
- Yeni, rəqiblərindən məhsullarından keyfiyyətcə üstün olan, istehlakçıların dəyişən tələblərinə uyğun olan məhsulların işlənib hazırlanmasının, istehsalının və satışının reallaşdırılmasının imkanı olmalıdır.  

Deməli, innovasiya potensialı dedikdə, innovasiya proseslərinin həyata keçirilməsi üçün zəruri olan amillərin və şəraitin məcmusu başa düşülür. 
Dünya təcrübəsi göstərir ki, innovasiyalara yönəldilən investisiyalar iqtisadiyyatın sürətli inkişafına və həyat səviyyəsinin artırılmasına səbəb olur. Buna baxmayaraq, bəzi hallarda innovasiyalı sahələrin inkişafı itkilərlə müşahidə olunur. Buna misal olaraq fundamental elmə qoyulan vəsaitlərin geri qaytarılmamasını göstərə bilərik. Hazırda nanotexnologiyalara qoyulan vəsaitlər gözlənilən səmərəni verməyib. Buna görə də innovasiya yönümlü investisiyaların səmərəliliyinin nəzərə alınması mütləqdir. Bundan başqa innovasiya yönümlü investisiyaların iqtisadiyyata yönləndirilməsi zamanı ölkə iqtisadiyyatının xüsusiyyətləri də nəzərə alınmalıdır. Məsələn, resurslarla təminat məhdud olan ölkələrdə resurslara qənaət edən, əmək resursları çox olan ölkələrdə əməktutumlu, əmək resursları məhdud olan ölkələrdə isə əməyə qənaət edən sahələrə investisiyaları yönəltmək lazımdır. Bəzi ölkələrdə regionlar üzrə resurs təminatında böyük fərqlərin mövcud olması innovasiya yönümlü investisiyaların istiqamətləndirilməsində ölkə daxilində müəyyən fərqlər yaradır. Beləliklə, ölkə iqtisadiyyatında regional, sahə və struktur xüsusiyyətlərə müvafiq olaraq, material, əmək, fonda qənaət edən investisiyaların seçilməsi tələb olunur. Məsələn, ölkəmizdə əməkresursları ilə təminat yaxşı olduğu üçün əmək tutumlu sahələrə investisiyaları yönəltmək önəmlidirsə, Rusiyada isə əksinə olaraq əməyə qənaət edən sahələrin inkişaf etdirilməsinə üstünlük vermək daha məqsədəuyğun olardı, Materiallara qənaət edən sahələrin inkişafına Yaponiyada üstünlük verilirsə, cənub ölkələrində isə suya qənaət edən sahələrin inkişafına üstünlük verilir. Qeyd olunmalıdır ki, müasir dövrdə bir çox ölkələrdə enerjiyə qənaət edən sahələrə investisiyaların yönləndirilməsinə üstünlük verilir. 
Ölkədə iqtisadi səmərəliliyin artırılması üçün investisiya qoyuluşları innovasiyalı inkişafı təmin etməlidirlər. Qloballaşan iqtisadi münasibətlər şəaitində  bu tip model əsasında səmərəsi olmayan iqtisadi strukturdan rəqabət qabiliyyətliliyi təmin edən yüksək elmtutumlu postindustrial iqtisadi struktura keçmək mümkündür. İnnovasiyalı inkişaf tipi həmçinin ölkənin iqtisadi təhlükəsizliyinin və hərbi-siyasi təhlükəsizliyinin təmin edilməsində müstəsna əhəmiyyəti vardır. Mikrosəviyyədə innovasiyaların tətbiqi müəssisələr üçün kəskin rəqabət şəraitində prioritetlik təşkil edir, makrosəviyyədə isə ölkədə rəqabət qabiliyyətinin artmasına, beynəlxalq arenada nüfuzunun möhkəmlənməsinə şərait yaradır. 
Müasir dövrdə ənənəvi innovasiyaların iqtisadi səmərəsindən başqa digər meyarları da önəmlidir. Bura elmi-texniki, praktiki tətbiqi, sosial-mədəni və kommersiya meyarı daxildir. Bu meyarlar bazar tərəfindən yeniliyin qəbul olunmasını, müəyyən iqtisadi və sosial tələblərə cavab verməsini özündə əks etdirir. Ölkədəki davamlı inkişaf, istehsal və elmin vəhdətində innovasiya siyasətinin həyata keçirilməsi zəruridir. Dövlət tərəfindən innovasiya siyasəti aşağıdakı istiqamətlərdə reallaşdırılır:

1. Elmin inkişafı, onun maliyyələşdirilməsi və kadr hazırlığını təmin edir.

2. Biznesin innovasiya aktivliyinin artırılmasında proqramların hazırlanmasını təmin edir. 

3. Dövlət yeniliklərin sifarişçisi olaraq elmin inkişafına kömək edir.  
4. Dövlət yeniliklərə ilkin tələbin dəstəklənməsi ilə istehlak tələbinin gələcəkdə artmasını təmin edir. 
Dövlət innovasiyaları stimullaşdıraraq eyni zamanda fundamental elmlə istehsal arasındakı sıx əlaqəni formalaşdırır. İqtisadi şəraitə müvafiq olaraq dövlət innovasiyalara birbaşa və dolayı təsirlər edə bilər. 
Dövlət maliyyə-kredit mexanizmi vasitəsiylə innovasiya siyasətini həyata keçirir. İnnovasiya siyasətinin reallaşdırılmasının maliyyə-kredit mexanizmi vasitəsiylə aşağıdakılara nail  olunur:

· Kredit risklərinin azaldılması və innovasiyaların maliyyələşdirilməsi məqsədiylə maliyə-kredit təşkilatları üçün daha əlverişli şərait yaradılır. 
· Yüksək iqtisadi səmərəliliyi olan innovasiyalar tətbiq edilir

· Vençur investisiyalar inkişaf etdirilir

· Yüksək texnologiyalarla bağlı sahələr, innovasiyalı layihələr, təcrübi-konstruktor və elmi-tədqiqat işləri maliyyələşdirilir. 
· Elm tutumlu sahələrə investisiya qoyan investorlar stimulaşdırılır və dövlət tətəfindən dəstəklənir. 

· İnvestorların elm tutumlu avadanlıqlarla təmin olunması üçün lizinq xidmətləri inkişaf etdirilir. 

· İxtira-patent fəaliyyətinin maliyyələşdirilməsinə, intellektual mülkiyyətin müdafiəsinin təmin edilməsinə nail olunur.

· İnnovasiya yönümlü məhsullar istehsal edən müəssisələrdə sürətli amortizasiya norması tətbiq edilir
· Müsabiqə əsasında innovasiyalı layihələrin seçilməsi sistemi təkmilləşdirilir.
· Tez gəlir gətirən, nisbətən kiçik investisiya layihələrinə üstünlük verilməsi təmin edilir. 
İnvestisiyaların yeniliklərə yönəldilməsi üçün aşağıda qeyd edilən amillərin həyata keçirilməsi zəruridir:

· İnnovasiyların inkişafı və reallaşdırılması üçün əlverişli şərait yaratmaq
· İnnovasiyalı fəaliyyət nəticəsində yaranan məhsulların dövlət sifarişi vasitəsiylə reallaşdırılması

· Milli innovasiyalı məhsulların beynəlxalq bazarlarda və xarici iqtisadi fəaliyyətdə hərəkətini dəstəkləmək
· Elmi-texniki fəaliyyətin nəticələri haqqında və innovasiyalı fəaliyyətə tələb haqqında məlumatların toplanmasını və yayılmasını dəstəkləmək
· İnnovasiyalı fəaliyyəti həyata keçirən kadrlar heyətinin hazırlanmasını, onların peşəkarlıq səviyyəsinin artırılmasını dövlət tərəfindən dəstəkləmək. 
İnnovasiyaların tənzimlənməsi sahəsində dövlətin əsas funksiyaları aşağıdakılardır:

· İnnovasiya sahəsində elmi araşdırmaların aparılması üçün vəsaitlərin akkumliyasiyası. Bu vəsaitlərin həm dövlət büdacəsi, həmdə ki, xüsusi fondlar vasitəsiylə toplanıb innovasiya sahəsinə yönəldilməsi;

· İnnovasiya fəaliyyətinin koordinasiyası. İnnovasiya prosesinin strateji istiqamətləri dövlət tərəfindən müəyyən edilir, vahid texnoloji məkan formalaşdırılır və fəaliyyət göstərən institutların kooperasiyasının təmin edilməsi;
· İnnovasiyaların stimullaşdırılmasında rəqabətin qorunması və dəstəklənməsi, innovasiya fəaliyyətiylə məşğul olan subyektlərə güzəştlərin tətbiq edilməsi, risklərin sığortalanması;
· İnnovasiya proseslərinin hüquqi bazasının formalaşdırılması;
· İnnovasiyaların kadr təminatı;
· Elmi-innovasiya yönümlü infrastrukturların yaradılması;

· İnnovasiya proseslərinin institusional bazasının formalaşdırılması;
· İnnovasiyaların ekoloji və sosial sahələrə istiqmətləndirilməsi;
· İnnovasiya fəaliyyətinin statusunun yüksəldilməsi;
· İnnovasiya proseslərinin regional tənzimlənməsi;

· İnnovasiya proseslərinin beynəlxalq tənzimlənməsi.
FƏSİL II. AZƏRBAYCAN RESPUBLİKASINDA İNVESTİSİYA QOYULUŞ-LARININ STİMULLAŞDIRILMASINDA DÖVLƏT SİYASƏTİNİN ROLU VƏ ONLARIN REALLAŞDIRILMASININ İQTİSADİ-HÜQUQİ MEXANİZMLƏRİ
2.1 Azərbaycan Respublikasında innovasiya yönümlü investisiya qoyuluşlarının stimullaşdırılmasında dövlət siyasətinin rolu və prinsipləri
Qeyd etmək lazımdır ki, dövlət tərəfindən investisiya fəaliyyətinin tənzimlənməsi ölkədə vahid iqtisadi, sosial və elmi-texniki siyasətin həyata keçirilməsi üçün tədbirlər sisteminin məcmusunu özündə ehtiva edir. Bu tədbirlərin maliyyəlləşdirilməsi respublika, yerli büdcələr və şəxsi vəsaitlər hesabına həyata keçirilir. İnvestisiya qoyuluşları başlıca olaraq ölkədə ictimai tələbatın ödənilməsinə, iqtisadiyyatın strateji istiqamətlərinin inkişafına yönəldilir. Respublikada investisiya qoyuluşları mülkiyyət və təsərrüfat formalarından asılı olmayaraq ölkədə fəaliyyətdə olan mövcud qanunvericilik aktları ilə tənzimlənir. Dövlət, respublikada sosial-iqtisadi inkişafın tənzimlənməsinə və həmçinin xalq təsərrüfatında lazımi proporsiyaların yaradılmasına, istehsal və sosial infrastrukturun formalaşmasına ciddi nəzarət edir. 
Bildiyimiz kimi, hər hansı bir sosial və istehsal yönümlü sahələrin yaradılması, genişləndirilməsi, yenidən qurulması və məşğulluğun təmin edilməsi müvafiq olaraq investisiya qoyuluşlarını və onlardan daha səmərəli istifadə olunmasını labüd edir. Buna görə ölkə lazımi material və maliyyə resurslarına malik olmalıdır. Milli iqtisadiyyatın formalaşdırılmasına və inkişafına əks halda nail olmaq üçün ölkəyə xarici investorlar cəlb edilməlidir. Buna görə də, ölkəmizdə milli iqtisadiyyatın inkişafına və xarici ölkələrin marağına uyğun olaraq, qarşılıqlı şəkildə investisiya qoyuluşlarının həyata keçirilməsinə şərait yaradılır.
Cəmiyyət üzvlərinin daima artmaqda olan sosial-iqtisadi tələbatlarının ödənilməsi mövcud istehsal potensialından səmərəli və tam istifadə edilməsini əsas vəzifələrdən biri kimi qarşıya qoyur. Xarici investisiya qoyuluşlarının bu baxımdan rolu və əhəmiyyəti yetərincə yüksəlmiş olur. Respublikamızda makroiqtisadi göstəricilərin yüksəldilməsi ümumi daxili məhsulun strukturunda əsas aparıcı sahələrin, xüsusən də, strateji sahələrin əhəmiyyətinin getdikcə artırılmasını tələb edir. Buna görə də ölkəmizə xarici investisiya qoyuluşlarının arıtırılması, onların dövlət tərəfindən tənzimlənməsi, iqtisadi inkişafda lazımi proporsiyaların təmin edilməsi praktiki və elmi əhəmiyyət kəsb edir. 
Ölkəmizdə artıq demək olar ki, çoxukladlı bazar iqtisadiyyatı formalaşmaqdadır. Respublikada həyata keçirilən sosial-iqtisadi siyasət nəticəsində ölkə iqtisadiyyatının dünya iqtisadiyyatına inteqrasiya zəminində uyğunlaşdırılması və inkişaf etdirilməsi zəruriyyətə çevrilmişdir. Respublikamızın uzaq xaric və MDB ölkələriylə iqtisadi əlaqələrinin inkişafı milli iqtisadiyyatın mənafələrinin gözlənilməsinə təminat verən dövlət proqramlarının həyata keçirilməsi ilə reallaşdırılır. Həmin proqramlarda bir tərəfdən xarici investisiyaları cəlb etməklə ölkənin ixracat potensialını artırmaq və digər tərəfdən isə xarici-iqtisadi əlaqələrin getdikcə genişləndirilməsi nəzərdə tutulur. Ölkə iqtisadiyyatına xarici investisiyaların cəlb edilməsi Azərbaycan Respublikasının müəyyən etdiyi iqtisadi inkişaf konsepsiyasının mühüm tərkib hissəsidir. Son dövrlərdə ölkədəki iqtsadi inkişaf və siyasi sabitlik Azərbaycan iqtisadiyyatına xarici dövlətlərin uzunmüddətli sərmayələr qoymaq üçün maraqlarını daha da artırmışdır. İndiyə kimi ölkəmizdə investorların hüquq və mənafelərinin qorunmasında, mülkiyyət toxunulmazılığında, yerli və xarici sahibkarlar üçün eyni iş şəraitinin yaradılmasında, əldə olnumuş mənfəətdən maneəsiz istifadə olunmasında mühüm qanunlar qəbul edilmiş və bu sahədə hüquqi baza formalaşdırılmışdır. Hazırda respublikamızda investisiya fəaliyyətini tənzimləyən 2 qanun mövcuddur:
1. Azərbaycan Respublikası Prezidentinin 13 Yanvar 1995-ci il tarixli 952 nömrəli Sərəncamı ilə təsdiq olunmuş “İnvestisiya fəaliyyəti haqqında Azərbaycan Respublikasının qanunu”
2. Azərbaycan Respublikası Prezidentinin 15 Yanvar 1992-ci il tarixli 57 nömrəli Sərəncamı ilə təsdiq olunmuş “Xarici investisiyaların qorunması haqqında Azərbaycan Respublikasının qanunu”
Bundan başqa Azərbaycan Respublikası bir sıra xarici dövlətlərlə ikiqat vergi tutmaya yol verilməməsi, investisiyaların qarşılıqlı qorunması və təşviqi haqqında da sazişlər imzalamışdır. 

Mənfəətin digər valyutlara konvertasiya edilməsi, reinvestisiya edilməsi və ya xarici ölkələrə köçürülməsi ilə bağlı bütün məhdudiyyətlərə son qoyulmuş, bazar münasibətləri prinsiplərinə uyğun olaraq vahid valyuta məzənnəsi formalaşmışdır. Qeyd edilən tədbirlər əsasında investorlar, beynəlxalq maliyyə qurumları və iqtisasi təşkilatların respublikamıza olan maraqları daha da artmışdır. 
Hazırda respublikamızda iqtisadi islahatların davam etdirilməsiylə, biznes mühitinin daha da yaxşılaşdırılmasıyla, neft sektoru ilə yanaşı, qeyri-neft sektorunun inkişaf etdirilməsiylə bağlı tədbirlər həyata keçirilir. İqtisadiyyata investisiyaların cəlb edilməsi məqsədilə ölkəmizdə “açıq qapı” siyasəti həyata keçirilir. 
Qeyd edilənlərlə yanaşı dövlət investisiya fəaliyyətinin stimullaşdırılmasında iqtisadi mexanizmlərdən fəal istifadə etməlidir. Bu mexanizmlərə aşağıdakıları aid etmək olar:
1. Subyekt və obketlərdə vergi dərəcələri və vergi güzəştlərinin tətbiqi
2. Amortizasiya və kredit siyasətinin həyata keçirilməsi, həmçinin əsas fondların sürətli amortizasiyasıyla bağlı güzəştlər, ayrı-ayrı istehsal sferaları üzrə fərqli və dəyişkən güzəştlərin müəyyən edilməsi
3. Ayrı-ayrı regionlar və istehsal sahələrinin inkişaf etdirilməsi üçün subsidiya, subvensiya və büdcə borclarının verilməsi
4. Dövlət norma və standartlarının müəyyən edilməsi və antinhisar tədbirlərin həyata keçirilməsi
5. Təbii ehtiyatlardan istifadə şərtlərinin müəyyən edilməsi
6. Qiymətlərin müəyyən edilməsi üzrə tədbirlərin həyata keçirilməsi
7. İnvestisiya layihələrinin ekspertizası və başqa tədbirlər nəzərdə tutulur.
Beləliklə, ölkəmizdə milli iqtisadiyyatın dirçəlməsi və inkişafında bazar iqtisadiyyatının mahiyyətindən və həmçinin ölkənin zəngin yeraltı təbii sərvətlərə malik olmasından, bu geniş strateji məqsədlərə ölkəmizdə çatmaq üçün zəruri vəsaitlərin olmaması xarici investorların ölkəyə cəlb edilməsini zərurətə çevirmişdir. 
Qeyd etmək lazımdır ki, dövlət maliyyə və pul-kredit mexanizmlərindən istifadə edərək ictimai istehsalın proporsional artımına təsir göstərir. Dövlətin innovasiya yönümlü investisiya siyasətinə həmçinin investisiya-innovasiya siyasəti də deyilir. Dövlətin investisiya-innovasiya siyasəti əsasən iqtisadi proseslərə dövlət müdaxiləsinin maliyyə-kredit, vergi, amortizasiya, qiymət, lisenziya və xarici investisiyaların cəlb olunması və digər mexanizmlərin təbiq edilməsi səviyəsindən və bu sahədə həyata keçirilən siyasətlə əlaqəndirilir. İnvestisiya-innovasiya siyasəti həmçinin hüquqi və inzibatı idarə etmə sistemi ilə sıx əlaqəlidir. 
İnvestisiya siyasəti hüquqi-bazasından asılı olaraq formalaşdırılmış və qeyri-formalaşdırılmış olmaqla iki yerə bölünür. Formalaşdırılmış investisiya siyasəti investisiya proseslərinin əsas parametrlərini tənzimləyən tamamlanmış hüquq bazası olan siyasətdir. İnvestisiya prosesinin parametrləri dedikdə, bura qiymət, gəlir, vergi, gömrük-tarif sistemi, əsas fondların uçotu, avadanlıqların amortizasiya müddəti və üsulları və digərləri nəzərdə tutulur. Dövlətin kapital qoyuluşu səviyyəsi bir qayda olaraq, formalaşdırılmış investisiya siyasətində yüksək olur. Qeyri-formalaşdırılmış investisiya siyasətində isə xüsusi kapital qoyuluşlarının səviyyəsi yüksək, dövlətin kapital qoyuluşu isə az olur. İnvestisiya prosesinin hüquqi bazası qeyri-formalaşdırılmış investisiya siyasətində sistemləşdirilməyib. 
İdarəetmə tipinə görə investisiya siyasəti liberal və mərkəzləşdirilmiş olmaqla iki yerə bölünür. İnvestisiya siyasətinin liberal tipində iqtisadi idarəetmə metodları istifadə edilir, şaquli xarakter daşıyır və aşağıdakı kimi ifadə edilə bilər: Dövlət-maliyyə institutları-iri biznes-xırda investorlar. Liberal tip investisiya siyasətində inkişaf etmiş maliyyə infrastrukturu və bir çox investisiya mənbələri mövcuddur. Burada dövlətin rolu əsasən investor və investiya obyektləri arasında “oyun qaydalarını” müəyyənləşdirməkdən ibarətdir. Belə siyasət iqtisadiyyatın özü özünü tənzimləməsinə və nisbətən azad inkişaf etməsinə şərait yaradır. İnvestisiya siyasətinin mərkəzləşdirilmiş tipinin əsas cəhəti birbaşa, xüsusən də inzibati üsullardan istifadə edilməsidir. Bu zaman investisiya resursları müxtəlif dövlət strukturları tərəfindən toplanılır, mərkəzləşdirilmiş qaydada uzunmüddətli proqnozlaşdırma aparılır və investisiya prosesi daha sərt reqlamentləşdirilir.
 







Sxem 2.1. Dövlətin investisiya-innovasiya siyasətinin səviyyələri.

İnvestisiya proseslərinin reallıqda liberal və ya mərkəzləşdirilmiş qaydada inkişafı mövcud deyil. Reallıqda investisiya siyasətində həm, mərkəzləşdirilmiş, həm də ki, liberal siyasətin elementlərindən istifadə edilir. İnvestisiya siyasətinin bu iki tipinin nisbəti iqtisadi vəziyyətdən asılı olaraq mütəmadi olaraq dəyişir. Məsələn, əgər iqtisadiyyatda canlanma müşahidə olunursa, belə olan halda mərkəzləşdirilmiş sistemin elementlərindən istifadəyə ehtiyac olmur. Böhran zamanı isə investisiya fəaliyyətinin stimullaşdırılması tələb olunur. 
İnvestisiya siyasəti maliyyə sistemi vasitəsilə həyata keçirilir. Dövlətin maliyyə sistemi aşağıdakı dörd tərkib hissədən ibarətdir:

1. Dövlət maliyyə sistemi

2. Müəssisələr, təşkilatlar və fərdi sahibkarların vəsaitləri 

3. Bank sisteminin maliyyə vəsaitləri

4. Əhalinin maliyyə vəsaiti
Dövlətin investisiya-innovasiya siyasətinin səviyyələri Sxem 2.1-də göstərilmişdir.

Dövlət maliyyə sisteminə daxildir: dövlət büdcəsi, dövlət krediti, büdcədən kənar fondlar, sığorta fondları, fond bazarları. Müəssisə və təşkilatların maliyyə vəsaitinə daxildir: dövlət, qarışıq, kollektiv, bələdiyyə, fərdi, səhmdar ictimai müəssisələr daxildir. Bank sisteminin vəsaitlərinə daxildir: pul vəsaiti, kreditlər, qızıl-valyuta ehtiyatları, depozitlər, qiymətli kağızlar. Ev təsərrüfatlarının maliyyə vəsaitinə daxildir: əhalinin pulları, banka qoyulan vəsaitləri, qiymətli kağızlara və digər maliyyə aktivlərinə qoyulan vəsaitlər, pensiya və digər fondlar, həmçinin qiymətli metallara qoyulan vəsaitlər. 
Maliyyə sisteminin tərkib hissələri daima bir-birilə qarşılıqlı əlaqədədirlər. Çünki, dövlət büdcəsi vasitəsilə fiskal siyasət həyata keçirilir – büdcə və vergi xərclərinin istifadəsi vasitəsi ilə işgüzar aktivlik və sosial məqsədlər tənzimlənir. Fiskal siyasəti stimullaşdırıcı və məhdudlaşdırıcı olmaqla vergi və dövlət xərclərinin tənzimlənməsi vasitəsilə həyata keçirilir. Tənəzzül dövründə stimullaşdırıcı fiskal siyasətindən istifadə edilir. Stimullaşdırıcı fiskal siyasəti aşağıdakı vasitələrdən istifadəni nəzərdə tutur:
· Dövlət xərclərinin artırılması

· Vergilərin azaldılması
· Eyni zamanda həm dövlət xərclərinin artırılması, həm də vergilərin azaldılması

Məhdudlaşdırıcı siyasət zamanı isə fiskal mexanizminin əks tədbirlərindən istifadə edilir:
· Dövlət xərcləri azaldılır

· Vergilər artırılır

· Eyni zamanda dövlət xərcləri azaldılır və vergilər artılır

İnvestisiyaların stimullaşdırılmasının təmin edilməsi üçün vergilərin aşağıdakı tələblərə cavab verməsi mütləqdir:

 Birbaşa və dolayı vergilər arasında optimallıq təmin olunmalıdır
·  Eyni obyektdən verginin 1 növü 1 dəfə alınmalıdır
·   Vergi norması uzunmüddət stabil olmalı və asan hesablanmalıdır. 
Ümumilikdə, stimullaşdırıcı fiskal siyasəti büdcə kəsrinin yaranmasına və artmasına gətirir, amma istehsalın azalmasının qarşısını alır. İnflyayasiya dövründə isə məhdudlaşdırıcı fiskal siyasət aparılır:

·  Dövlət xərclərinin azaldılması
·  Vergilərin artırılması

·  Eyni zamanda dövlət xərclərinin azaldılması və vergilərin artırılması

Qeyd etmək lazımdır ki, müasir dövrdə hər bir ölkənin inkişafında investisiyalar xüsusi əhəmiyyət kəsb edir. İnvestisiyalara ölkə iqtisadiyyatının rəqabət qabiliyyətini, iqtisadi artım və təhlükəsizliyi təmin edir, əhalinin həyat səviyyəsinin yüksəlməsinə zəmin yaradır. İnvestisiyaları iqtisadi artımı təmin etmək məqsədi ilə iqtisadiyyatın prioritet sahələrinə yönəltmək, ölkə iqtisadiyyatında elm tutumlu istiqamətli sahələrin payını artırmaq zəruridir. İnvestisiya qoyuluşlarının artımına nail olmaq üçün bazar infrastrukturunun təkmilləşdirilməsi və genişləndirilməsi önəmli yer tutur. Milli iqtisadiyyatda bir-çox sosial-iqtisadi problemlərin xüsusən də, makroiqtisadi sabitliyin həlli üçün daha əlverişli investisiya mühitinin yaradılması önəmli məsələlərdən biridir. Lakin investisiyaların məhdudluğu iqtisadiyyatda texnoloji bazanın yenilənməsinə, müasir standartlara cavab verməsinə imkan vermir, bunlar da iqtisadi geriləməyə səbəb olur. Müasir bazar iqtisadiyyatı şəraitində innovasiya yönümlü investisiyaların artması dəyişən bazar konyunkturasına uyğun istehsalın strukturunun formalaşdırılmasını təmin edir. 
Dövlətin investisiya siyasəti dedikdə, ölkə iqtisadiyyatının müxtəlif sferalarına tələb olunan kapital qoyuluşlarının səviyyə və strukturlarını təmin edən, investisiya qoyuluşlarının aktivliyini artıran əlaqəli məqsədlər kompleksi başa düşülür. Deməli, investisiya siyasəti – investisiya mənbələrini tapıb, onların səmərəli sahələrə yönəldilməsindən ibarətdir. İnvestisiya siyasətinin xarakteri isə iqtisadi proseslərə müdaxiləsi səviyəsilə və bu siyasətin maliyyə-kredit, qiymət, amortizasiya, vergi, gəlir və digər siyasətlərlə əlaqəsi ilə izah edilir. 
İnvestisiya siyasəti və investisiyaların tənzimlənməsi anlayışları fərqli anlayışlardır. İnvestisiya siyasətinin əsasını bu sahəyə dövlətin müdaxilə etməsi prinsipi təşkil edirdisə, investisiyaların tənzimlənməsi isə dövlətin müdaxiləsini nəzərdə tutur. 
İnvestisiya siyasətində dövlətin rolu iqtisadi sisteminin özünü tənzimləmək, “investor-investisiya obyekti” münasibətləri zamanı qaydaları müəyyənləşdirmək, və sərbəst inkişaf etməkdən ötrü şərait yaratmaqdır. 
Dövlətin investisiya siyasəti iki yerə bölünür: tənzimləmə və stimullaşdırma. Tənzimlənmə siyasəti hər qoyulan kapitalın pul ekvivalentine (manat) görə maksimum gəlir əldə edilməsini nəzərdə tutur və stimullaşdırıcı siyasət isə maksimum investisiya cəlb edilməsini tələb edir. 
Milli iqtisadiyyata investisiyaları cəlb etmək üçün müasir tələblərə cavab verən investisiya siyasəti hazırlanmalıdır. Ona görə investisiya siyasətində iqtisadiyyata kompleks şəkildə yönələn investisiyaların həcmi, istiqamətləri və quruluşu müəyyən edilməlidir. Dövlətin investisiya siyasətindəki əsas vəzifəsi ölkədə sosial-iqtisadi inkişaf üçün lazım olan resursların cəlb edilməsi və onlardan səmərəli istifadə üçün əlverişli mühitin yaradılmasıdır. 
Hər konkret dövr üçün investisiya siyasəti investisiyaların quruluşunu və həcmini müəyyən etməlidir. Buraya, təkrar istehsal, sahə, ərazi, texnoloji və mülkiyyətin formaları üzrə strukturlar daxildir. İnvestisiyaların səmərəliliyinin artırılmasında və prioritetlərin seçilməsində investisiya siyasəti mütləq nəzərə alınmalıdır. Müddətinə görə investisiya siyasəti qısa və uzunmüddətli ola bilər. Qısamüddətli investisiya siyasəti iqtisadi fəaliyyətin bir neçə ay və ya bir il müddətinə işlənib hazırlanmasını, uzunmüddətli investisiya siyasəti isə bir çox il qabağa işlənib hazırlanmasını nəzərdə tutur. İnvestisiya fəaliyyətində dövlət aşağıdakı fəaliyyətlər üzrə çıxış edir:

1. Maliyyə-investisiya bazarlarında təşkilatçı kimi çıxış edir
2. Maliyyə-investisiya bazarlarında iştirakçı kimi çıxış edir

3. İnvestisiya proseslərində menecer kimi çıxış edir. 
İnvestisiya siyasətinin əsas prinsipləri aşağıdakılardır:

·  İqtisadiyyatın real sektoruna yönəldilən investisiyaların səmərəliliyini təmin edən faiz nisbətinin müəyyən edilməsi
·  Vergi sisteminin sadələşdirilməsi
·  İnvestisiyaların cəlbediciliyi baxımından müəssisələrin yenidən təşkili üçün şəraitin yaradılması

·  Amortizasiya siyasətinin təkmilləşdirilməsi 
·  Əhalinin yığımlarını stimullaşdırmaq məqsədilə investisiya risklərinin minimumlaşdırılması üçün şəraitin yaradılması

·  Prioritet investisiya layihələrinin qarışıq, yəni dövlət-kommersiya əsasında maliyyələşdirilməsi
·  Büdcənin resurs vəsaitlərinin səmərəliliyini artırmaq üçün müsabiqə əsasında onların yerləşdirilməsi

·  Büdcə vəsaitlərinin məqsədli istifadəsinə nəzarətin gücləndirilməsi

·  Xüsusi investisiya qoyuluşlarına dövlət zəmanətinin olması
 İnvestisiya siyasətinin əsas istiqamətlərinə aşağıdakılar aiddir:

·  Hər bir konkret dövr üçün məqsədəuyğun olaraq investisiyaların həcminin və strukturunun müəyyən edilməsi

·  Prioritetlərin seçilməsi
·  İnvestisiya qoyuluşlarının səmərəliliyinin arıtılması

İnvestisiya siyasətinin əsas məqsədlərinə aşağıdakılar aid edilir:

·  Ölkə iqtisadiyyatının struktur yenidən qurulmasını təmin etmək
·  Sahibkarlıq fəaliyyətinə yönləndirilən investisiyaları stimullaşdırmaq
·  Müxtəlif mənbələrdən, həmçinin xaricdən investisiyaları cəlb etmək
·  Yeni iş yerlərini yaratmaq

·  İpoteka kreditlərinin inkişafı üçün şərait yaratmaq
·  İnvestisiya məqsədilə əhalinin pul vəsaitlərini akkumliyasiya edən qeyri-dövlət strukturlarını yaratmaq
·  İnvestisiya fəaliyyətində lizinq xidmətini inkişaf etdirmək
·  İnvestisiya proseslərini həyata keçirmək üçün güzəştlər sistemini təkmilləşdirmək
·  Kiçik biznesi dəstəkləmək

·  Vençur investisiyaların formalaşdırılması və inkişafı üçün şərait yaratmaq.
2.2 Azərbaycan Respublikasında investisiya qoyuluşlarının reallaşdırılmasının hüquqi bazası
Azərbaycan Respublikası müstəqilliyini əldə etdikdən sonra böhranla bağlı olaraq keçid dövrünün ilk illərində demək olar ki, ölkə daxilində investisiya resursları yox səviyyəsində idi. İqtisadi əlaqələrin olmamasına görə sənaye müəssisələri dərin tənəzzül vəziyyətində idilər. İstehsal müəssisələri yaranan vəziyyətlə əlaqədar olaraq gəlir əldə edə bilmir, yüksək inflyasiya nəticəsində milli valyutanın dəyərdən düşməsi əhalinin əmanət və yığımlarının, müəssiələrin amortizasiya fondlarının dəyərdən düşməsi ilə nəticələnmişdir. Beləliklə, iqtisadiyyatın böhrandan çıxması üçün daxili investisiya resurslarının tükənməsi xarici investisiya mənbələrinə prioritet verilməsini qaçılmaz etdi. Bu səbəbdən ölkədə ilk növbədə “Xarici investisiyaların qorunması haqqında” Qanun (1992-ci il), sonra isə, “İnvestisiya fəaliyyəti haqqında” Qanun (1995-ci il ) qəbul edilmişdir. 
“Xarici investisiyaların qorunması” haqqında Qanunun qəbul edilməsi xarici investorların hüquqlarının müdafiəsinin təmin olunmasında normativ-hüquqi bazanı yaradır. 
Azərbaycan Respublikasının “Xarici investisiyaların qorunması haqqında” qanunu 7 bölmə və 43 maddədən ibarətdir. Qanunu respublikamızın ərazisində xarici investisiya qoyuluşlarının iqtisadi və hüquqi prinsiplərini müəyyən edir.
Eyni zamanda müvafiq qanun vasitəsilə AR-də qanunvericiliyin dəyişdirilməsi ilə bağlı xarici investorlara bəzi təminatlar verilir. Buna müvafiq olaraq investisiya mühitini AR-in sonrakı qanunvericiliyi pisləşdirdikdə, 10 il müddətində xarici investisiyaya investisiya qoyuluşlarının həyata keçirildiyi zaman qüvvədə olan qanunvericilik tətbiq edilir. Bu müddəa ictimai qaydaların və milli təhlükəsizliyin təmin olunması, əhalinin əxlaq və sağlamlığının, ətraf mühitin mühafizəsi, vergitutma haqqında AR qanunvericiliyinin dəyişdirilməsinə şamil edilmir. Xarici fiziki və hüquqi şəxslər Respublikamızda mövcud olan bütün müəssisələrin səhmlərini və digər qiymətli kağızları satın ala, dövlət və bələdiyyə müəssisələrinin özəlləşdirilməsini həyata keçirə bilərlər. 
Qeyd etmək lazımdır ki, hüquqi şəxslərin dövlət qeydiyyatına uçota alınması proseduru xeyli sadələşdirilmiş, bu sahədə “Vahid Pəncərə” prinsipi tətbiq edildikdən sonra əvvəllər mövcud olmuş bütün problemlər aradan qaldırılmışdır. Xarici investisiyalı müəssisələr ölkəmizdə qanunvericilik aktları ilə qadağan olunmayan istənilən fəaliyyət növləri ilə məşğul ola bilərlər. 
Dövlət qeydiyyatına alındığı andan etibarən xarici investisiyalı müəssisələr hüquqi şəxs statusu alırlar. Dövlət qeydiyyatına alınması haqqında xarici investisiyalı müəssisələrin məlumatları vəkil edilmiş dövlət orqanının reyestrinə daxil edilir. Həmin müəssisələrin dövlət qeydiyyatına alınmasından ancaq o halda imtina oluna bilər ki, belə müəssisələrin yaradılması AR-in qanunvericiliyini pozmuş olsun, və ya qeydiyyat üçün zəruri olan sənədlər qoyulmuş tələblərə uyğun gəlməsin, həmçinin fəaliyyət növləri ölkə qanunvericiliyilə qadağan edilmiş olsun.
Ölkəmizdə qeyri-neft sektoruna investisiyaları cəlb etmək üçün ən mühüm vasitələrdən biri özəlləşdirmə prosesidir. Ölkəmizdə aparılan özəlləşdirmə prosesində xarici şirkətlər də iştirak edə bilərlər. Xarici şirkətlərin özəlləşdirmə prosesində iştirakı qaydaları özəlləşdirmə qanunverciliyində nəzərdə tutulmuşdur. Bu günədək Türkiyə, ABŞ, Böyük Britaniya, Fransa, İran,Çin, Niderland, İsveçrə və digər ölkələrin investorları ölkəmizdə həyata keçirilən özəlləşdirmə proseslərində iştirak etmiş və səhmlərin ən azı 51%-nə yiyələnərək böyük miqdarda investisiyalar qoymuşlar. 
Ölkə iqtisadiyyatına cəlb edilən investisiyaların artırılması məqsədilə BMT, Avropa İttifaqı, Ümumdünya Ticarət Təşkilatı, GUAM, İƏT, MDB, QDİƏT, Dünya Bankı, BVF, AYİB, İslam İnkişaf Bankı, Asiya İnkişaf Bankı, Beynəlxalq Maliyyə Korpoasiyası, Qara Dəniz Ticarət və İnkişaf bankları kimi maliyyə qurumları və beynəlxalq iqtisadi təşkilatlarla əməkdaşlıq ilbəil genişlənir. 
Mənfəətin digər valyutlara konvertasiya edilməsi, reinvestisiya edilməsi və ya xarici ölkələrə köçürülməsi ilə bağlı bütün məhdudiyyətlərə son qoyulmuş, bazar münasibətləri prinsiplərinə uyğun olaraq vahid valyuta məzənnəsi formalaşmışdır. Qeyd edilən tədbirlər əsasında investorlar, beynəlxalq maliyyə qurumları və iqtisasi təşkilatların respunblikamıza olan maraqları daha da artmışdır. 

Ölkənin iqtisadi inkişafındakı uğurlarda neft strategiyası böyük əhəmiyyət kəsb etmişdir. Nüfuzlu xarici neft şirkətlərilə 1994-cü ildə “Əsrin müqaviləsi” imzalandıqdan sonra bu kontrakt çərçivəsində görülən işlər nəticəsində ilk neft hasilatı 1997-ci ildə həyata keçirilmiş və 1999-cu ildən etibarən isə mənfəət nefti ixrac olunmağa başlanılmışdır. Böyük ipək yolunun bərpası da nəinki ölkəmizin iqtisadi inkişafına bütün region ölkələri arasında əməkdaşlıq münasibətlərinin genişləndirilməsinə, həmin ölkələrin iqtisadi qüdrətinin artmasına, orada yaşayan əhalinin firəvan yaşamasına xidmət edir.  
Azərbaycan Respublikasının “İnvestisiya fəaliyyəti haqqında” qanunu investisiya fəaliyyətinin ölkə ərazisində ümumi iqtisadi, hüquqi və sosial şərtlərini müəyyənləşdirir. Müvafiq qanun investisiyaların ölkə iqtisadiyyatına intensiv cəlb edilməsinə, ölkənin sosial-iqtisadi bazasının, həmçinin beynəlxalq iqtisadi əməkdaşlıq və inteqrasiyanın inkişafında səmərəli istifadəyə yönəldilmişdir və bütün investorların mülkiyyət formasından asılı olmayaraq hüquqlarının bərabər şəkildə müdafiə edilməsinə təminat verir. 
Qeyd edilən Qanuna görə dövlət investisiya qoyuluşlarının həyata keçirilməsi şərtlərinin sabitliyinə, investisiya subyektlərinin hüquqlarının və mənaefələrinin qorunmasına təminat verir. 
Bildiyimiz kimi biznes mühitinin daha vacib olan amillərindən biri vergi rejimilə bağlıdır. Vergi münasibətləri “Vergi Məcəlləsi” ilə tənzimlənir. Azərbaycanda son illərdə sosial sığorta ödənişlərinin və vergilərin dərəcəsinin azaldılması istiqamətində müəyyən işlər görülmüşdür. Ümumilikdə, vergi dərəcələri 1998-ci ildən etibarən ardıcıl olaraq endirilir. Müəssisə və təşkilatların gəlirindən vergi tutulması proqressiv sistemdən proporsional sistemə keçilməsi və vergi dərəcələrinin bu vergi növü üzrə tədricən 35%-dən (otuz beş) 24 %-ə (iyirmi dörd) endirilməsi, Əlavə dəyər vergisinin dərəcəsinin isə 28 %-dən (iyirmi səkkiz) 18 %-dək (on səkkiz) azaldılması, bir çox vergilərin ləğv edilməs, sosial sığorta ayırmalaırın 40 %-dən (qırx) 22 %-dək (iyirmi iki) aşağı salınması, fiziki şəxslərin gəlirlərindən tutulan vergi dərəcələrinin maksimum həddininin 55 %-dən (əlli beş) 35 %-ə (otuz beş) endirilməsi, Vergi Məcəlləsinin qüvvəyə minməsiylə vergilərin ümumi həcminin 15-dən (on beş) 9-a (doqquz) salınması, kənd təsərrüfatı məhsullarının istehsalıyla məşğul olan sahibkarlardan 2014-cü ilə kimi torpaq vergisi istisna edilməklə digər vergilərin alınmaması və başqa bu kimi tədbirləri misal göstərə bilərik. Bununla bərabər vergi idarəçiliyi təkmilləşdirilmiş, bir sıra xarici ölkələrlə ikiqat vergitutmanın aradan qaldırılması, həmçinin investisiyaların qarşılıqlı qorunması və təşviqi haqqında sazişlər imzalanmışdır. 
Gömrük orqanlarının fəaliyyətinin də beynəlxalq standartalara uyğunlaşdırılması, gömrük prosedurlarının daha da sadələşdirilməsi və şəffavlaşdırılması məqsədi ilə Ümumdünya Gömrük Təşkilatı, Beynəlxalq Valyuta Fonduyla birgə proqramlar reallaşdırılmaqdadır. İxrac rüsumları hazırda ləğv edilmiş, idxalda rüsumların isə 15 %-lik (on beş) maksimal həddi müəyyənləşdirilmişdir.
Daxili bazarlarda rəqabət mühitinin inkişaf etdirilməsi, tarif, habelə dövlət tərəfindən müəyyən edilən qiymətlərlə təbii inhisarçıların fəaliyyətinin müntəzəm şəkildə tənzimlənməsi məqsədi ilə Preziden Fərmanına əsasən Nazirlər Kabinetinin qərarı ilə “Tarif Şurası” yaradılmışdır (31 yanvar 2002-ci il). Bununla bağlı, Tarif Şurasının Əsasnaməsinə uyğun İqtisadi İnkişaf Nazirliyində Katiblik və onun tərkibində müxtəlif sektorları əhatə edən on iki işçi qrupu fəaliyyət göstərir. 
Ölkəmizdə lisenziyalaşdırma sisteminin sadələşdirilməsi istiqamətində bir sıra mühüm tədbirlər həyata keçirilmişdir. Ölkəmizdə mövcud olan lisenziyalaşdırma sistemi əsaslı surətdə dəyişdirilmiş, lisenziyalaşdırılan fəaliyyət növlərinin sayı iki yüz qırxdan otuza endirilmiş, lisenziya müddəti isə iki ildən beş ilə qədər uzadılmışdır. 
Ölkəmizdə müasir dövrdə prioritet istiqamətlərdən biri kimi qeyri-neft sektorunun inkişafı xüsusi əhəmiyyət kəsb edir və bu sahənin inkişaf etdirilməsi aşağıdakı dövlət proqramlarında əksini tapmışdır:

- “Yoxsulluğun azaldılması və iqtisadi inkişafı üzrə” Dövlət Proqrmaı (2003-2005-ci illər)

- “Kiçik və orta sahibkarlığın inkişaf etdirilməsi üzrə” Dövlət Proqramı (2002-2005-ci illər)
- “Dövlət İnvestisiya Proqramı layihəsi” (2004-2007-ci illər)

- “Regionların sosial-iqtisadi inkişafı” Dövlət proqramı (2004-2008, 2009-2013-cü illər) 

Ölkəmizdə sahibkarlığın inkişafı və bu sahənin dövlət tərəfindən himayə edilməsinin mühüm tədbirlərindən biri də 2002-ci ildə yerli və aparıcı xarici iş adamlarının daxil olduğu AR Prezidenti yanında Sahibkarlar Şurasının təsis edilməsi olmuşdur. Sahibkarlar Şurası ölkəmizdə biznes mühitinin yaxşılaşdırılması, bu sahəyə dövlət qayğısının artırılması, mövcud problemlərin həlli üzrə müvafiq tədbilərin görülməsi istiqamətlərində böyük əhəmyyət kəsb edir. 
Azərbaycan Hökumətinin müraciəti əsasında Beynəlxalq Maliyyə Korporasiyasının dəstəyi ilə Dünya Bankının Xarici İnvestisiyalar üzrə Məsləhət Xidməti (FİAS) ölkədə investisiya mühitinin monitorinqini aparmış, mühitin daha da yaxşılaşdırılması məqsədi ilə birgə tədbirlər planı müəyyənləşdirilmişdir. Müvafiq tədbirlərin icrası istiqamətində həyata keçirilən ilk məsələlərdən biri də Azərbaycan Respublikasında İnvestisiyaların Təşviqi və Məsləhət Fondunun təsis edilməsi idi. Dünya Bankının ekspertləriylə birgə “Xüsusi İqtisadi Zonalar haqqında” və “İnvestisiya fəaliyyəti haqqında” qanun layihələri hazırlanmışdır. 
Qeyd  etmək lazımdır ki, “İnvestisiya fəaliyyəti haqqında” yeni qanunda hazırda qüvvədə olan “Xarici İnvestisiyaların qorunması haqqında” və “İnvestisiya fəaliyyəti haqqında” hər iki qanun bütöv bir sistem şəklində əksini tapacaqdır. 
İnvestisiya sahəsində mövcud olan qanunlardan fərqli olaraq yeni qanun layihəsi beynəlxalq praktikanın ən mükəmməl elementlərini özündə birləşdirir. Digər ölkələrin də bu sahədə olan təcrübəsini nəzərə alaraq qanun layihəsinə investisiyaların qorunması və müdafiəsi, investisiya prosesində yaranan mübahisələrin həlli və başqa həlledici prinsipial məsələlərlə bağlı yeniliklər daxil edilmişdir. Belə bir təcrübə artıq Belarusiyada və Qazaxıstanda istifadə olunmuşdur. 
Bu qanun yerli və xarici investorlara hüquqi şərtlərin və zəmanətlərin bərabər şəkildə verilməsini nəzərdə tutur. Qeyd etmək lazımdır ki, investisiya fəaliyyəti müasir dövrdə yüksək texnologiyalı xalq təsərrüfatı məhsulları istehsal edən sahələrə yönəldilir. Yeni qanun dövlət tərəfindən yüksək texnologiyalı xalq təsərrüfatı məhsulları istehsalının himayə edilməsinin normalarını da müəyyən etmişdir. Yeni qanunda innovasiya istiqamətli sənaye sektorunun dövlət tərəfindən himayə edilməsi təsbit olunmuşdur. 
Müasir dövrdə respublikamızda həyata keçirilən investisiya siyasətinin mahiyyətini dövlət sərmayələrinin əsasən infrastrukturlara yönəldilməsi, investisiya layihələrinin özəl qurumların, xüsusən də xarici investorların hesabına həyata keçirilməsi təşkil edir. Hal-hazırda ölkəmizdə formalaşmış ümumi iqtisadi və sosial vəziyyət, regional və sahəvi inkişaf dövlət investisiyalarından aqrar bölmədə və qeyri-neft sənayə sektorunun üstünlük təşkil edən sahələrində daha böyük həcmdə istifadə edilməsini tələb edir.
 Deməli, dövlət investisiyalarında iqtisadiyyatın bütün sahələrində istifadə olunması düzgün deyil. Dövlət investisiyalarının regionlarda və prioritet sahələrdə istifadəsi daha çox səmərəli ola bilər. Çünki, hazırda ölkənin on iqtisadi zonasından doqquzu dövlət büdcəsindən dotasiya alır. Hətta, Gənca, Yevlax, Lənkəran, Şirvan və Şəki kimi böyük şəhərlərin yerli büdcə xərcləri onların gəlirlərindən 5-6 dəfə çoxdur. Belə olan halda regionlara dotasiya ayırmaq əvəzinə, həmin dövlət sərmayələrini regoionlardakı mövcud müəssisələrin bərpasına və yenilərinin inşasına yönəltmək daha doğru olardı. Bu sahədə Azərbaycan Respublikası Prezidentinin 30.03.2006-cı il tarixli “İnvestisiya fəaliyyətinin təşviqi üzrə əlavə tədbirlər haqqında” sərəncamı iqtisadiyyatın qeyri-neft sahələrində dövlət investisiyalarının istifadəsinin genişləndirilməsi məqsədi ilə imzalanmışdır. 
Bu fərmana əsasən təsis edilən “Azərbaycan İnvestisiya Şirkəti”nin nizamnamə kapitalı DNF-in (Dövlət Neft Fondu) hesabına formalaşdırılmışdır. Şirkətin fəaliyyətini iqtisadiyyatın qeyri-neft sahəsində fəaliyyət göstərən kommersiya təşkilatlarındakı iştirak payı və səhmlərini almaqla, onların texnoloji və maddi bazasının yenilənməsinə müddətli investisiyaların qoyulmasını təşkil edir. Bundan başqa, dövlət müəssisəsi hesab edilən şirkət kommersiya təşkilatlarının idarəetmə ierarxiyasında iştirak etmək, müəyyən qərarlarda veto qoymaq hüququna malikdir. O öz payına həmçinin mütənasib dividentlər də ala bilər. Dövlət investisiyalarının idarə edilməsində ilk dəfə tətbiq olunan bu üsul İngiltərədə geniş istifadə edilir. Burada divident almaq şərti ilə müddətli investisiyalar dövlət müəssisələrinə də qoyulur. Həmçinin şirkətin nizamnamə kapitalında dövlət payı olan və istehlak malları istehsal edən səhmdar cəmiyyətlərinə investisiyalar qoyması daha da məqsədəuyğun olar.
Beynəlxalq praktika və iqtisadi qanunlar göstərir ki, dövlət siyasəti investisiya sahəsində zaman-zaman dəyişir, ölkədəki iqtisadi vəziyyətdən asılı olaraq müəyyənləşdirilir. Məsələn, 1930-cu illərində ABŞ-da öz vəsaiti hesabına dövlət ehtiyatlar yaratmış və işsiz insanları oraya toplayıb işlə təmin etmişdir. Hökumət tərəfindən əsasən kənd təsərrüfatı məhsulları üzrə qiymətlərin aşağı həddi müəyyən edilmiş, kommersiya banklarını bağlayaraq inspeksiyalar təşkil edilmiş, qanunsuz əməliyyatlar aparmış bankların fəaliyyətinə icazə verilməmişdir. Dövlətin iqtisadi proseslərə müdaxiləsi sonrakı 30 ildə zəifləmişdir. XX əsrin 60-cı və 80-ci illərində dövlət iqtisadiyyata müdaxiləsini yenidən genişləndirmişdir. 2008-2009-cu illərin maliyyə böhranı səbəbindən ABŞ dövləti tərəfindən ölkəni çətin vəziyyətdən çıxarmaq üçün tədbirlər paketi hazırlanaraq 700 milyard dollar vəsait ayrılmışdır. 
Ölkəmizin iqtisadiyyatın indiki inkişaf mərhələsində kənd təsərrüfatı maşınları, xalq istehlakı malları, gübrə istehsalı, yol və tikinti maşınları, emal sənayesi və kənd təsərrüfatının bəzi sahələri, habelə Naxçıvan Muxtar Respublikası, Gəncə-Qazax, Mərkəzi Aran və Lənkəran iqtisadi rayonları regionlar və prioritet sahələr elan oluna bilərlər. 
2.3 Azərbaycan Respublikasında investisiya qoyuluşlarının mövcud durumu
Qeyd etmək lazımdır ki, son dövrlərdə dünyada maliyyə sistemində baş verən böhranlara baxmayaraq ölkəmiz uğurlu iqtisadi siyasət nəticəsində dünyada sürətli inkişaf tempinə malik olan ölkələrdən biri olaraq qalmaqdadır. Azərbaycan Respublikası Şərqi Avropa məkanında xarici kapital qoyuluşuna görə yüksək mövqeyini qoruyub saxlayır. Beləki ölkədə iqtisadi və sosial sahələrin inkişafından ötrü bütün maliyyə mənbələrindən əsas mənbələrə 7558.7 miliyon manat investisiya yönəldilmişdir. Bu zaman dövlət mülkiyyətinə məxsus olan müəssisələr və təşkilatlar əsas kapitala 4433.9 miliyon manat, qeyri-dövlət müəssisələri isə 2924.8 miliyon manat sərmayə qoymuşdur. 
Əsas kapitala yönəldilmiş investisiyaların 40.9%-i sənaye sahələrinin inkişafına, 0.1%-i balıqçılığa, 3.5%-i kənd təsərrüfatına, 2.9 %-i ticarət və xidmətə, 0.4%-i tikintiyə, 0.7%-i mehmanxana və restoranlara, 1.9%-i rabitəyə, 23.8%-i nəqliyyata, 10.9%-i daşınmaz əmlakla əlaqədar əməliyyatlara (onun 8.8%-i mənzil tikintisinə aiddir), 2.2%-i maliyyə sektoruna, 7.1%-i dövlət idarəetməsinə, 2.1%-i səhiyyəyə, 1.5%-i təhsilə, 4%-i isə digər sosial, şəxsi və kommunal xidmətlərin göstərilməsinə sərf edilmişdir. 
Əsas kapitala yönəldilmiş investisiyanın 73.0%-i (5374.1 miliyon manat), qeyri-neft sahələrinin, neft sektorunun inkişafında isə 27 %-i isə (1984.6 miliyon manat) istifadə edilmişdir. Bununla yanaşı olaraq, xarici investisiyaların əsas kapitala yönəldilmiş həcmi isə 33.4 % (1477.3 miliyon manat) olmuşdur. 
Tikinti-quraşdırma işlərinə yönəldilən investisiyaların həcmi əvvəlki illə müqayisədə 55.6% artaraq 4544.7 miliyon manat olmuşdur. İstehsal təyinatlı obyektlərin tikintisində 5455.1 mln manat məbləğində vəsaitdən istifadə edilmişdir. 1903.6 mln manat investisiya qoyuluşu isə qeyri-istehsal təyinatlı obyektlərin tikinitisində həyata keçirilmişdir. 
Ölkədə maliyyə imkanlarının imkanlarının artması nəticəsində iqtisadiyyata yönəldilmiş ümumi investisiyaların çəkisində mühüm dəyişikliklər baş vermişdir, daxili investisiyaların  ümumi həcmi isə xarici investisiyaları üstələmişdir. Əsas kapitala yönəldilmiş 79.9% vəsait daxili investisiyalar, xarici investisiyalar isə 20.1%-ni təşkil etmişdir. 2013-cü ildə daxili investisiyaların 70.4%-i dövlət mülkiyyətinə mənsub olan müəssisələrin və təşkilatların, 29.6%-i isə qeyri-dövlət mülkiyyətinə mənsub olan müəssisələrin və təşkilatların payına düşür. 
İqtisadi cəhətdən inkişaf etmiş ölkələr praktik olaraq uzunmüddətli yatırımları qiymətli kağızlar vasitəsi ilə həyata keçirirlər. İlkin olaraq səhmlərin köməyi ilə bu proses icra olunur. Ona görə də real investisiyaların böyük hissəsi kommersiya banklarının fəaliyyət sahəsində reallaşır. Ona görə də iqtisadi cəhətdən inkişaf etmiş ölkələr bir çox hallarda “investisiya”ya “qiymətli kağızalara yatırım” anlayışının sinonimi kimi, investisiya kağızları üzrə fəaliyyət göstərən dillerlərə isə investisiya dillerləri kimi yanaşırlar. Bu dillerlərə investisiya banklarını, maliyyə fondlarını, ticarət kompaniyalarını və başqalarını aid etmək olar. Lakin, inkişaf etmiş bazar sistemi mövcud olmayan və ya keçid iqtisadiyyatı dövrünü yaşayan ölkələrdə isə real investisiyalar bir başa yatırımlar formasında həyata keçirilir. 

Qeyd etmək lazımdır ki, reallaşdırılmış investisiyaların dörddə üç hissəsindən çoxu tikinti-quraşdırma işlərinin payına düşmüşdür. Bununla belə əsas kapitala yönəldilmiş ümumi investisiyanın 67.9%-i (4867.7 mln manat) qeyri-neft sektorunun, 32.1%-i isə (2303.6 mln manat) neft sektorunun inkişafında istifadə edilmişdir. Bütövlükdə dünya iqtisadiyyatında son illərdə baş verən proseslər müvafiq göstəricilərə də öz təsirini göstərmişdir. Bu baxımdan, investisiya qoyuluşları sahəsində son illər ərzində baş verən dəyişikliklər aşağıdakı cədvəldən (Cədvəl 2.1) daha aydın görmək olar: 
Cədvəl 2.1

İqtisadiyyata yönəldilən investisiyaların dinamikası 2005-2014-cü illər

	İllər
	2005
	2010
	2011
	2012
	2013
	2014

	miliyon manat

Ümumi investisylar

miliyon dollar
	6733,4
	14 118,9
	17 048,8
	20 251,0
	21 974,2
	21890,6

	
	7118,5
	17 591,4
	21 589,0
	25 777,8
	28 010,5
	27907,5

	miliyon manat

Xarici investisiyalar

miliyon dollar
	4628,5
	6 619,7
	6 849,8
	8 102,6
	8 269,3
	9175,7

	
	4893,2
	8 247,8
	8 673,9
	10 314,0
	10 540,9
	11697,7

	miliyon manat

Daxili investisiyalar
miliyon dollar
	2104,9
	7 499,2
	10 199,0
	12 148,4
	13 704,9
	12715

	
	2225,3
	9 343,6
	12 915,1
	15 463,8
	17 469,6
	16209,8


Cədvəldən göründüyü kimi investisiya qoyuluşlarının səviyyəsində hər iki istiqamətdə 2013-cü ildə artım baş vermişdir.
Bildiyimiz kimi xarici investisiyalar müəyyən spesifik cəhətlərə malikdir. Xarici investisiyaların törətdiyi effektlər ya müsbət ya da ki mənfi olur. Belə ki, xarici investisiyalar reallaşdırılan zaman istər-istəməz investisiya qoyulan ölkəyə yeni texnika, texnologiya və idarəetmə təcrübəsinin idxalı baş verir. Beləliklə, xarici investisiyalrın bu xüsusiyyəti müsbət effekt kimi qiymətləndirilir. 
Respublikamızda xarici investisiyalar əsasən neft sektoruna cəlb olunmuşdur. Neft sektoruna qoyulan investisiyaların əsasını bir sıra beynəlxalq müqavilələr təşkil edir ki, onlardan ən vacibi “Əsrin müqaviləsi” kontraktıdır. Bu müqavilə əsasında Azərbaycan neftinin dünya bazarına çıxarılmasına və ölkəmizin yeni, mütərəqqi neft strategiyasının qoyulmasına nail olunmuşdur. Azərbaycan Respublikasının yeni neft strategiyası Xəzər dənizinin Azərbaycan sektoruna aid olan neft yataqlarının xarici kampaniyalarla birgə işlənməsi ilə xarakteizə edilir. “Əsrin müqaviləsi”nin həyata keçirilməsi ölkəmizdə yalnız neft sənayesinə 30 mld ABŞ dolları məbləğində vəsaitin qoyulmasını təmin etmişdir. Azərbaycanda dünyanın 15 ölkəsinin 34 neft və qaz şirkətləri fəaliyyət göstərir. O cümlədən, Dövlət Neft Şirkəti və struktur bölmələri tərəfindən təsis olunmuş 27 sayda müştərək müəssisələr və əməliyyat şirkətləri, 7 alyans neft-qaz sənayesinin inkişafında böyük rol oynayır. Bildiyimiz kimi dünyada maliyyə sahəsində baş vermiş böhran investisiya qoyuluşlarına da təsirsiz ötüşməmişdir. Belə ki, inkişaf etməkdə olan ölkələrdə xarici birbaşa investisiya axınlarının azalması qlobal maliyyə böhranının ən mühüm təsir vasitələrindən biridir. Ölkəmizdə 2013-cü ildə iqtisadiyyata yönələn birbaşa xarici investisiyalar bir qədər azalıb. Əsas kapitala yönəldilmiş xarici investisiyaların həcmi 2008-ci ildə 2.2 mld manat təşkil edib ki, bu da əvvəlki ilin müvafiq dövründən 16.3% az olmuşdur. 2013-cü ilin statistik məlumatlarına görə müəssisə və təşkilatların əsas kapitala qoyduğu investisiyalar 42%, bank kreditləri hesabına cəlb edilən investisiyalar 40%, büdcə investisiyaları 55%, xarici investisiyalar isə 46% azalıb. Ölkə iqtisadiyyatına 2005-2013-cü illər ərzndə yönəlilmiş xarici investisiyaların bölgüsü aşağıdakı cədvəldə (Cədvəl 2.2.) əks etdirilmişdir:
Cədvəl 2.2 

2005-2013-cü illər ərzində ölkə iqtisadiyyatına yönəldilmiş xarici investisiyalar (miliyon dollar)

	İllər
	2005
	2006
	2010
	2011
	2012
	2013

	Cəmi xarici investisiyalar
	4893,2
	5052,8
	8 247,8
	8 673,9
	10 314,0
	10 540,9

	O cümlədən
	

	Maliyyə kreditləri
	698,4
	983,5
	3 405,9
	3 692,5
	3 135,5
	2 655,8

	Neft səanyesi
	3799,9
	3422,3
	2 955,3
	3 407,8
	4 287,8
	4 935,2

	Neft bonusu
	1.0
	17.0
	2.0
	19.9
	2.0
	2.4

	Birgə müəssisələr və xarici firmalar
	230,5
	630,0
	659,6
	886,0
	1 094,5
	1 041,0


Cədvəldən görünür ki, ölkə iqtisadiyyatına xarici investisiya qoyuluşlarının sahəvi strukturunda disproporsiyalar mövcuddur. 1995-ci ildən başlayaraq neft sektoruna qoyulan xarici investisiyaların həcmi 65% təşkil edir. Neft sektoruna yönəldilmiş sərmayələrin ölkə iqtisadiyyatına qoyulmuş birbaşa xarici investisiyalarda xüsusi çəkisi 69.5% olmuşdur. 
2004-2013-cü illlərdə ölkə iqtisadiyyatına xarici ölkələr tərəfindən yatırılan investisiya qoyuluşlarının dinamıkası Cədvəl 2.3-də göstərilmişdir.
Cədvəl 2.3 

2004-2013-cü illərdə ölkələr üzrə birgə müəssisələr və xarici firmalar tərəfindən investisiya qoyuluşlarının dinamikası

	Birgə müəssisələr və xarici firmalar,

o cümlədən
	2004
	2005
	2006
	2010
	2011
	2012
	2013

	
	104,2
	230,5
	368,4
	659,6
	886,0
	1 094,5
	1 041,0

	Türkiyə
	80,1
	96,2
	136,6
	147,5
	89,1
	185,9
	401,3

	ABŞ
	8,4
	24,8
	70,0
	40,0
	73,8
	92,5
	24,4

	İran
	-
	1,2
	17,5
	3,2
	11,2
	-
	-

	Almaniya
	2,1
	21,5
	17,4
	17,0
	32,5
	45,6
	15,1

	Rusiya
	4,2
	39,5
	39,1
	144,0
	148,8
	149,3
	136,0

	Böyük Britaniya
	4,2
	39,5
	39,1
	144,0
	148,8
	149,3
	136,0

	BƏƏ
	4,4
	5,7
	18,3
	30,3
	75,3
	92,4
	109,3

	İsveçrə
	-
	-
	-
	11,7
	26,7
	79,4
	18,2

	İtaliya
	-
	-
	4,6
	10,3
	-
	22,1
	21,3

	Fransa
	2,2
	2,6
	11,1
	6,2
	14,3
	14,4
	6,1

	Kipr
	-
	-
	0,2
	1,6
	-
	6,6
	5,4

	Çin
	-
	-
	0,2
	33,5
	-
	6,7
	5,7

	Yaponiya
	-
	-
	-
	1,4
	2,5
	5,4
	3,0

	Digər ölkələr
	6,6
	1
	28,4
	37,7
	203,5
	186,4
	141,6


Cədvəl 2.3-dən son bir neçə ildə investisiya qoyuluşlarında həm həcm, həm də ki, struktur baxımından ciddi dəyişiklikləri müşahidə edə bilərik. Ölkə iqtisadiyyatında 1995-2009-cu illərdə bütün mənbələr hesabına (həm daxili, həm də xarici) əsas kapitala yönləndirilən investisiyaların ümumi həcmi 37.7 mld manatdan çox olmuşdur. Bu dövr ərzində investisiya qoyuluşları üzrə orta illik artım tempi 32.6% təşkil etmişdir ki, həmin interval üçün yüksək artım hesab edilir. Qeyd edək ki, Böyük Britaniya, ABŞ, Norveç Yaponiya, Türkiyə Azərbaycan iqtisadiyyatına daha çox investisiya yatıran ölkələr hesab edilir.   
İnvestisiya qoyuluşlarının artım indeksindəki 2002-ci ildən başlayan azalma miqyas effektilə bağlı olmuşdur. 2003-2008-ci illərdə isə ölkəmizdə əsas kapitala yönləndirilən investisiyaların həcmi əvvəlki dövrlərdən dəfələrlə çox olmuşdur. Bildiyimiz kimi 1995-2008-ci illər ərzində iqtisadiyyata yönəldilən 36.2 mld manatlıq investisiyanın 28.2 mld manatı məhz 2003-2008-ci illər ərzində həyata keçirilmişdir. 
Statistik məlumatlara əsasən ölkəmizdə adambaşına düşən investisiyaların həcmi 1998-2010-cu illər ərzində 30 dəfəyə yaxın artmaqla 30.1 manatdan 883 manata qədər yüksəlmişdir. Adambaşına düşən xarici investisiyalar 1998-2007-ci illərdə daha sürətlə artsa da, adambaşına düşən investisiyanın həcmində 2008-ci ildən sonra daxili investisiyaların payı daha çox olmuşdur. 
Son dövrlərdə ölkə iqtisadiyyatında daxili investisiya qoyuluşlarının sürətli artımı və neft sektorunda reallaşdırılan layihələrin istismar mərhələsində olması ilə ələqədar olaraq neft sektoruna yönəldilən investisiya qoyuluşlarının azalması daxili investisiyaların xüsusi çəkisinin artmasına səbəb olmuşdur. Son illər ərzində ölkəmizə neft sektoruna yönləndirilən xarici investisiyaların sürətli artımı nəticəsində daxili investisiyaların ümumi investisiyalarda çəkisi 65.5%-dən 24.8 %-ə qədər düşmüş, lakin yuxarıda qeyd etdiyimiz kimi həm, Xəzər Dənizinin Azərbaycan sektorunda həyata keçirilən layihələrin istismar prosesində olması ilə əlaqədar olaraq xarici investisiyaların azalması və bununla bağlı olaraq yığım əmsalının yüksəlməsi və dövlət sərmayələrinin artması hesabına daxili investisiyaların daha sürətlə genişlənməsi cəmi investisiyalarda çəkisinin 4.8%-dən 61.9%-ə yüksəlməsinə səbəb olmuşdur.
Ölkədə daxili investisiyaların artımında həmçinin bank sektorunun fəaliyyətinin genişlənməsi faktoru da mühüm rol oynamışdır. Ölkəmizdə 2004-cü ildən başlayaraq neft bölməsinə qoyulan investisiyaların stabilləşməsi və qismən azalma meyli, qeyri-neft sektorunda isə investisiyaların sürətli artımı nəticəsində artıq 2007-ci ildə qeyri-neft sektoruna yönəldilən investisiyaların cəmi investisiyalarda xüsusi çəkisi 53%-ə yaxın olmuşdur. Qeyri-neft sektorunda investisiyaların artımı bu sahənin inkişafını dəstəkləyən dövlət proqramları, ölkəmizdə iri infrastruktur layihələrin həyata keçirilməsi yığıma meyilliliyin artamsı və daxili tələbin sürətlə genişlənməsi hesabına baş vermişdir. 

Qeyd etmək lazımdır ki, ümumi investisiya qoyuluşlarında daxili investisiyaların xarici investisiyalara nisbətdə aşağı səviyyədə olmasına baxmayaraq iqtisadiyyatımızda baş verən yüksəlişdə rolu heç də az deyildir. Bununla bərabər ölkəmizdə investisiya resursu kimi istifadə edilə bilən elə mənbələr mövcuddur ki, maksimal şəkildə onlardan istifadə edilməsi daha yüksək nəticələrin əldə edilməsinə səbəb ola bilər. Ancaq müvafiq resurslardan istifadə qənaətbəxş deyildir. Buna səbəb kifayət qədər təkmil qanunvericiliyin olmaması və müvafiq qanunlardakı boşluqlar investisiyaların, xüsusən də daxili investisiyaların miqyasının genişlənməsinə maneçilik törədir. Buna görə də çox zaman milli kapital sahibləri investisiya qoyuluşlarını digər ölkələrdə həyata keçirirlər. Lakin potensial investisiya mənbəyi kimi bu sərmayələr ölkə daxilində istifadə edilə bilər.        
Ölkədə sahibkarlığın inkişafının daha da sürətləndirilməsi, biznes mühitinin əlverişliyinin artırılması və biznesə başlama proseslərinin sadələşdirilməsi üçün mühüm tədbirlərin görülməsi məqsədi ilə Azərbaycan Respublikasının Prezidenti "Sahibkarlıq fəaliyyəti subyektlərinin fəaliyyətinin "bir pəncərə" prinsipi üzrə təşkilinin təmin edilməsi tədbirləri haqqında" 2007-ci il 25 oktyabr tarixli Sərəncam imzalamışdır.  Sərəncama əsasən, "bir pəncərə" prinsipi üzrə vahid dövlət qeydiyyat orqanı Azərbaycan Respublikasının Vergilər Nazirliyi müəyyən edilmiş və 2008-ci ilin 1 yanvar tarixindən Azərbaycanda bu sistemin tətbiqinə başlanmışdır. "Bir pəncərə" sisteminin tətbiqindən sonra Azərbaycanda biznesə başlama proseduraları 15-dən 1-ə və bunun üçün sərf olunan vaxt 30 gündən 3 günə endirilmişdir. Sahibkarlar vergi orqanları və banklarla sənəd mübadiləsini yeni yaradılmış İnternet Vergi İdarəsi (www.e-taxes.gov.az) vasitəsilə həyata keçirə bilərlər. Bundan başqa, sahibkarların vergi qanunvericiliyinə aid suallarının və müraciətlərin qəbulu, onlara baxılması və operativ cavablandırılması məqsədilə 195 saylı telefon məlumat xidməti fəaliyyət göstərir.

"Bir pəncərə" sisteminə görə kommersiya fəaliyyəti ilə məşğul olan hüquqi şəxslər Vergilər Nazirliyində qeydiyyatdan keçməlidirlər. 

Azərbaycan Respublikasında biznes mühitinin daha da yaxşılaşdırılması, bu sahədə dövlət qayğısının artırılması məqsədi ilə aşağıda qeyd edilən qurumlar fəaliyyət göstərir:

· Azərbaycan İnvestisiya şirkəti. Bu qurum 2006-cı ildə yaradılmışdır. Əsas məqsədi sahibkarlığın inkişafının dəstəklənməsi istiqamətində həyata keçirilən dövlət siyasətinin vahid mərkəzdən idarə edilməsi, respublikada investisiya cəlbediciliyinin daha da artırılmasının təmin edilməsidir. Ölkə iqtisadiyyatına investisiyaların təşviqinin təmin edilməsi, bu sahədə mövcud olan problemlərin aradan qaldırılması şirkətin başlıca vəzifəsidir. Şirkətin investisiya fəaliyyətindəki məqsədi əsasən iqtisadiyyatın qeyri-neft sektoru sahələrində fəaliyyət göstərən səhmdar cəmiyyətləri və digər kammersiya təşkilatlarının nizamnamə kapitalında olan iştirak payını və həmçinin səhmlərini almaqla müddətli investisiya qoyuluşlarının həyata keçirilməsindən ibarətdir. 

· Yerli istehsalın inkişaf etdirilməsi ilə ölkənin ixrac qabiliyyətinin artırılmasını və investisiyaların cəlb edilməsini stimullaşdırmaq məqsədilə 2003-cü ildə Azərbaycan İxracın və İnvestisiyaların Təşviqi Fondu (AZPROMO) yaradılmışdır. Fond yerli istehsalçılar, investorlar və dövlət arasında körpü rolunu oynamaqla özəl sektor və dövlət sektoru dialoqunda mühüm işlər görür. AZPROMO xarici investorlara investisiya layihələrinin həyata keçirilməsi üçün sahələrin müəyyən edilməsində, yerli bürokratiya ilə mübarizənin aparılmasında və onların Azərbaycana gəlişinin asanlaşdırılmasında yardım edir.  Yerli müəssisələr də həmçinin, AZPROMO-nun xarici bazar tədqiqatları və məsləhət xidmətlərindən faydalanırlar. 

Xarici investorlar üçün Azərbaycanın üstünlüklərinə aşağıdakılar aiddir:

· Xarici investisiyalar üçün münbit şəraitin olması:

- Regionda adambaşına düşən Birbaşa Xarici İnvestisiya göstəricisi

- İnvestorlar üçün hüquqi təminatlar

· Sürətli inkişaf edən və açıq iqtisadiyyata malik olması:

- Ümumi daxili məhsulun 26.4% illik artımı

- Xarici ticarət dövriyyəsindəki 19.8% illik artım

- Orta idxal tarif dərəcəsi : 5.7%

· Qeyri-neft sektoru sahəsində geniş imkanların olması:

- Əksər iqtisadi fəaliyyət sahələrində son 5 ildəki yüksək artım: tikinti -3.8 dəfə, sənaye -7.5 dəfə, nəqliyyat və rabitə-2.9 dəfə, sosial xidmətlər-2.8 dəfə, ticarət- 3.5 dəfə, kənd təsərrüfatı-2.1 dəfə olmuşdur.

- Kənd təsərrüfatı məhsullarının istehsalçılarına vergi güzəştləri

· Təbii ehtiyatlar: faydalı qazıntılar və münbit torpaqlarla zənginlik

· Əverişli strateji mövqedə yerləşməsi:

- Məzrkəzi Asiya və Xəzər sahili regionlara birbaşa çıxış

- Beynəlxalq ticarət təşəbbüslərində uğurlu iştirak (Şimal-Cənub koridoru, İpək yolu)

- Yeni Qonşuluq siyasətinə qoşulma və genişlənən Avropa faktoru

· Rəbabət qabiliyyətli yerli işçi qüvvəsinin olması

Qeyd etmək lazımdır ki, Azərbaycanda son illər qeyri-neft sektorunda artmalar qeydə alınmışdır. Uzun illərdir ki, ölkəmiz dünya arenasında neft və qaz sənayesinda qazandığı uğurlarla addımlayır. Qeyd edək ki, ölkədə iqtisadi inkişaf təkcə neft faktoruna bağlanmayıb, qeyri-neft sahələrinin inkişafına da xüsusi diqqət yetirilir. Son illərdə ölkədə həyata keçirilən sənayeləşmə tədbirləri nəticəsində neft-qaz, qızıl və başqa hasilat sahələrindəki uğurlarla yanaşı yeni istehsal gücləri istifadəyə buraxılmış, sənayenin diversifikasiyası gücləndirilmiş, müasir texnologiyalara əsaslanan rəqabət qabiliyyətli müəssisələr yaradılmışdır. Sumqayıt Alüminium İstehsalı Kompleksinin, Texnologiyalar Parkının, Azərbaycan Polad İstehsalı Kompleksiin təsis edilməsi, Bakı şəhərində Gəmiqayırma Zavodunun fəaliyyətə başlaması, Daşkəsən və Gədəbəydə qızıl-mis emalı zavodlarının inşa edilməsi, Sumqayıtda neft-kimya sənayesinin təkmilləşdirilməsi üçün modernizasiya işlərinə başlanılması, Karbamid Zavodunun inşası, Naxçıvanda, Qazaxda yeni sement zavodlarının istifadəyə verilməsi, Qaradağda sement zavodunun istehsal potensialının artırılması və yeni zavodun inşası qeyri-neft sənayesinin növbəti mərhələlərdə daha dərin şaxələndirilməsi üçün əlverişli imkanlar yaradır.  
Ötən illərdə ölkədə qeyri-neft sektorunun əsas halqalarını formalaşdıran maşınqayırma, cihazqayırma, tikinti materiallarının istehsalı və avadanlıq istehsalı sahələrində yeni rəqabət qabiliyyətli müəssisələr yaradılmış, o cümlədən Naxçıvanda avtomobil, Gəncədə traktor və kənd təsərrüfatı texnikası, Sumqayıtda günəş panellər, Mingəçevirdə elektron avadanlıqlar, Hacıqabulda seramik plitələr, Qaradağda metal konstruktruksiyalar istehsalı müəssisələri qurulmuşdur. Qeyri-neft sahəsinin inkişafına təkan verən mühüm amillərdən biri olan metallurgiya sənayesinin inkişafını sürətləndirmək məqsədilə Azərbaycan Polad İstehsalı Kompleksi Qapalı Səhmdar Cəmiyyəti yaradılmışdır.  
Dünya İqtisadiyyatının qloballaşması fonunda ölkə iqtisadiyyatının neftdən asılılığının azaldılması, qeyri-neft sənayesinin inkişafında kompleksliliyin artırılması, ölkə iqtisadiyyatının kifayət qədər dərin dünya iqtisadiyyatına inteqrasiya olunması, enerjiyə və resurslara qənaət edən, ətraf mühiti çirkləndirməyən ekoloji cəhətdən təmiz texnologiyaların istehsalının stimullaşdırılması və sənayenin ayrı-ayrı sahələrinin qarşılıqlı şəkildə fəaliyyət göstərməsi daim diqqət mərkəzində saxlanılmalıdır.  
FƏSİL III. AZƏRBAYCAN RESPUBLİKASINDA İNNOVASİYA YÖNÜMLÜ İNVESTİSİYA QOYULUŞLARININ STİMULLAŞDIRILMASI MEXANİZM-LƏRİ, ONLARIN TƏKMİLLƏŞDİRİLMƏSİ İSTİQAMƏTLƏRİ VƏ STİMUL-LAŞDIRILMASI SAHƏSİNDƏ XARİCİ ÖLKƏLƏRİN TƏCRÜBƏSİ

3.1 İnnovasiya yönümlü investisiya qoyuluşlarının stimullaşdırılması mexanizmləri
İnnovasiya yönümlü investisiyalar təsərrüfat subyektlərinin istehsal vasitəsi və kommersiya məsələlərinin həll edilmə vasitəsi kimi çıxış edirlər. İqtisadiyyatda bu növ fəaliyyətin həyata keçirilməsi zamanı yeniliklərin reallaşdırılması prosesində gələcək dövr üçün əldə edilən mənfəətin ölçüsü müəyyən edilir. İnnovasiyalı investisiyalar adətən onların başa çatdırılmasında gec aşkara çıxarılan müddətli effektlər gətirirlər. Ona görə də onların effektivliyinin müəyyən edilməsində xərclərin aşağı salınması çox vaxt məqbul sayılmır. 
İnnovasiya bazarının strukturu mülkiyyət formaları üzrə yeniliklərin mübadiləsini təşkilatı hüquqi forması müxtəlif olan subyektlər arasında əks etdirir. Bu isə dövlət siyasətinin innovasiya yönümlü investisiyaların stimullaşdırılması üzrə aşağıdakı əsas istiqamətlərini əvvəlcədən müəyyən etməyə imkan verir:

·  Dövlət bölməsindən özəl bölməyə texnoloji transfert şərtləri
·  Vençur kapitalına malik olan innovasiya yönümlü kiçik müəssisə və təşkilatlara dövlət dəstəyinə dair tədbirlər
·  İnnovasiya yönümlü investisiya qoyuluşlarının normativ hüquqi tənzmilənməsi
Dövlətin investisiya-innovasiya siyasətinə görə innovasiya fəaliyyətinin inkişafı üçün  dövlət idarəetmə orqanları əlverişli şərait yaratmalıdırlar. Bundan başqa dövlətin investisiya-innovasiya siyasəti cəmiyyətin sosial-iqtisadi strategiyasıyla müəyyən edilən məqsədyönlülükdən əlavə milli iqtisadiyyatın dünya bazarında rəqabətqabiliyətli səviyyəsinin yüksəldilməsi vəzifələrilə innovasiya prosesinə cəlb edilən iştirakçıların hər birinin maraqlarının uzlaşmasını təmin etməlidir. Qlobal rəqabət şəraitində inkişaf etmiş ölkələrin təcrübəsi göstərir ki, iqtisadiyyatın dayanıqlı artımı istehsal prosesinə yeni texnologiya və işləmələrin tətbiq səviyyəsi ilə şərtlənir. İnnovasiya yönümlü investisiyalar cəhətdən aktiv olan ölkələrə aid olan ümumi cəhətlərə aşağıdakılar daxildir:

1. Həm müəyyən innovasiya yönümlü investisiya layihələrinin maliyyələşdirilməsində, həm də innovasiya fəaliyyətinin inkişafında dövlət rolunun böyük olması

2. İnnovasiya yönümlü investisiya qoyuluşlarının inkişafını dəstəkləyən dayanıqlı hüquqi bazanın mövcudluğu
Xaricdə innovasiya fəaliyyətinin stimullaşdırılmasında dolayı metodların təhlili göstərir ki, innovasiyalı inkişafda elmi-tədqiqat və təcrübi-konstruktur işləri üzrə vergi tutma mexanizmlərinin reallaşdırılması vasitəsi ilə stimullaşdırıcı mütərəqqi vergi sisteminin formalaşması sayılır. Azərbaycan iqtisadiyyatında innovasiya yönümlü investisiya qoyuluşlarında qarşıya qoyulan tələblərə nail olmaq üçün aşağıdakı metodlardan istifadə edilir:
1. Vergi stimullaşdırılması. Bura elmi-tədqiqat və təcrübi-konstruktur işləri üzrə xərclər ölçüsündə mənfəət vergisinnən güzəştlər daxildir.
2. Mənfəətin aşağı dərəcələrlə tutulması
3. Amortizasiya siyasəti vasitəsi ilə stimullaşdırma
4. Pul-kredit siyasəti vasitəsi ilə investisiyaların stimullaşdırılması

5. Qiymət siyasəti vasitəsi ilə investisiyaların stimullaşdırılması
Beynəlxalq təcrübədə milli maraqlara çatmaq məqsədli ilə innovasiya fəaliyyətinə kömək və dövlət tərəfindən stimullaşdırması tədbirlərində tez-tez müxtəlifliyə rast gəlinir. Beynəlxalq təcürbədə əsas nəticə ondan ibartədir ki, iqtisadiyyatdakı yüksək aktivlik elmi-texniki bazarlarda milli prioritetlərin müəyyən edilməsində stimullaşdırma mexanizmləri sistemi vasitəsi ilə və dövlətin aparıcı rolu ilə dövlətin innovasiya inkişafı prosesinə aktiv təsiri ilə təmin olunur. Əgər innovasiya tətbiqinin fəallaşdırılması və bütün istehsal sahələrinin yeni texnoloji səviyyədə texniki cəhətdən yenidən qurulması məqsəd sayılırsa, iqtisadiyyatın bütün sferalarına bərabər şəkildə yayılan ümumi qərarlar kifayətdir. Bu zaman nəzərə almaq lazımdırki, investisiya cəlbediciliyinə malik olan sahələr daha çox güclü inkişafa nail olacaqlar. Ona görə də innovasiya yönümlü investisiya qoyuluşlarının stimullaşdırılması sistemi dövlətin qarşıya qoyduğu aşağıdakı 2 məsələnin həllinə kömək etməlidir:
1. İnnovasiya tətbiqinin ümumi aktivləşdirilməsi nəzərə alınmaqla iqtisadiyyatın yüksək texnoloji sektorlarıda rəqabət qabiliyyətliliyinin yüksəldilməsi
2. Rəqabət qabiliyyətliliyin yüksəldilməsi üçün dünya bazarına çıxış perspektivlərinin nəzərə alınması
Son illər ölkəmizdə elmi-tədqiqatlarda və texniki işləmələrdə məsrəflər xeyli azaldılmışdır. Elmi-tədqiqatlarda və texniki işləmələrdə mövcud dövlət xərcləri kommersiya yönümlü perspektivli tətbiqi tədqiqatların xeyrinə olmayan etibarlı fundamental tədqiqatlara köməy edilməsi, dövlət siyasətinin prioritet istiqamətlərinə uyğunluğundan asılı olmayaraq mövcud olan elmi-tədqiqat institutların subsiyalaşdırılmasına yönləndirilmişdir. Deməli elmi-tədqiqat və təcrübi-konstruktur işlərinin dövlət tərəfindən maliyyələşdirilməsi müvafiq nəticələrin əldə edilməsinə deyil, elmi-tədqiqat təşkilatlarının infrastrukturuna kömək göstərilməsinə yönəlmişdir. 
İnnovasiya yönümlü investisiya qoyuluşlarının stimullaşdırılması mexanizmini aşağıdakı beş qrupa bölmək olar:

1. İşlənmə və tətbiq mexanizmləri

2. Təşkilati mexanizmlər

3. Maliyyələşdirmə mexanizmləri

4. Texnoloji transfert mexanizmləri
5. İntellektual mülkiyyətin müdafiəsi mexanizmləri   
Birinci qrupa, yəni işlənmə və tətbiq mexanizmlərinə aşağıdakılar daxildir:
·  İnnovasiya qərarlarının axtarışı mexanizmləri

·  İşləmə mexanizmləri

·  Tətbiq mexanizmləri

Axtarış mexanizmləri yeni ideyaların əmələ gəlməsinə və yeniliyin yaradılmasına yönəldilmişdir. İşləmə mexanizmləri ideyanın formalaşdırılmış innovasiya yönümlü texniki qərarlara kimi ötürülməsi ilə əlaqədardır. Bu baxımdan müvafiq olaraq maliyyə, maddi və intellektual resursların cəmlənməsi, eləcə də onların məkana və zamana görə effektiv kombinasiyası zəruridir. 
İkinci qrup təşkilati mexanizmlər innovasiya proseslərini reallaşdıran strukturların formalaşmasına və yenidən təşkilinə yönəldilmişdir. Bu növ formalaşmaya əsasən aşağıdakıları aid etmək olar:
- yaradılma
- udulma

- yeni innovasiya inteqrasiyası

- ayırma

Müasir təsərrüfatçılıq şəraitində daha mütərəqqi formalar aşağıdakılar hesab olunur:

- Elmi-texniki təşkilatlar
- Bazar prinsipləri əsasında fəaliyyət göstərən matrisa strukturları
- Daxili vençurlar
Elmi-texniki təşkilatların yaradılması iri müəssisələr üçün xüsusi ilə vacibdir. Belə ki, bu tip təşkilatlar innovasiyaların mürəkkəb idarəetmə sisteminə malik olurlar və reallaşdırılması qısa müddətdə yüksək gəlirlərin alınmasını təmin edən iri layihələrə yönəldilir. Bu səbəbdən də həmin strukturlarda innovasiyalı investisiyaların miqdarı kiçik müəssisələrdəki kimi çox deyil. Deməli, iri müəssisələrin fəaliyyətində yeni sahələrin reallaşdırılması məqsədi daşıyan yeni struktur vahidləri və innovasiya bölmələri yaratmaqla innovasiya fəaliyyətinin effektivliyini yetərincə yüksəltmək olardı. 
Udulma ilə tamamlanan stimullaşdırma mexanizmi dedikdə, uzun müddətli müqavilə münasibətlərinin yaradılmasına əsaslanan kiçik innovasiya təşkilatları və iri müəssiələr arasında sıx əlaqələrin qurulması kimi anlaşılır ki, bu əlaqələri də bazar innovasiyası inteqrasiyası adlandırırlar. 
Ayırma dedikdə müstəqil innovasiyalı müəssiələrin yaradılmasını nəzərdə tutan təşkilati stimullaşdırma mexanizmi başa düşülür. Bu növ fəaliyyətin təsərrüfat subyektlərinin əsas ixtisaslaşması ilə əlaqədar olmayan yeni fəaliyyət istiqamətləri yaradıldığı zaman həyata keçirilməsi məqsədə uyğundur. Müasir dövrdə innovasiya fəaliyyətinin daha mütərəqqi təşkilati forması udulma prosesləri ilə bazar innovasiya inteqrasiyasının əlaqələndirilməsi sayılır. Bu tip təşkilatı forma yelpik forma sayılır. Onun mahiyyəti təşkilat və müəssisələrdən ibarət təsərrüfat subyektlərinin innovasiya mühitinin yaradılmasından ibarətdir. 
Üçüncü qrupa innovasiya yönümlü investisiya qoyuluşlarının maliyyələşdirilməsi mexanizmləri daxildir. Həmin mexanizmlər təşkilatların maliyyə resurslarının formalaşması metodlarını müəyyən edirlər. Bu qrup mexanizmlərə aşağıdakıları daxil etmək olar:
- Kreditləşmə mexanizmləri
- Xüsusi kapitalın formalaşması mexanizmləri
- ETTKİ-ə xərclərin formalaşması mexanizmləri və xərclərin onların maya dəyərəinə daxil edilməsi xarakteri
- Vergitutma metodlarının innovasiya fəaliyyətinin intensivliyilə uzlaşdırılması mexanizmləri.
İnnovasiya fəaliyyətinin maliyyələşdirilməsində təsərrüfat subyektlərinin xüsusi vəsaitlərinin miqdarından və mövcud şəraitdən asılı olaraq bu və ya digər maliyyə mexanizmlərinin tətbiqi məqsədə müvafiq olur. Yuxarıda qeyd etdiyimiz maliyyələşdirmə mexanizmləri həm ayrı-ayrılıqda, həmdə bütövlükdə tətbiq edilə bilər. Qeyd etmək lazımdır ki, innovasiya yönümlü investisiya qoyuluşlarının əsas stimullaşdırma metodlarından biri də vergi stimullaşdırılmasıdır.  
İnnovasiya fəaliyyətinin stimullaşdırılması mexanizmlərindən biri də texnoloji transfert mexanizmidir. Bu mexanizmin mahiyyətini dövlət sektorunda işlənib hazırlanan texnologiyaların sahibkarlıq sektoruna verilməsi təşkil edir. Bu mexanizmin vacibliyi onunla bağlıdır ki, vacib texniki qərarlar və yeni kəşflər dövlət elmi-tədqiqat institutlarında həyata keçirilir. Onların kommersiyalaşdırılması üçün əlavə xərclər lazımdır. Həmin xərclər həcminə görə tədqiqat prosesində həyata keçirilmiş investisiya qoyuluşlarını xeyli ötüb keçir. Belə olan halda dövlət innovasiya tətbiqi bazasının maliyyələşdirilməsində kifayət qədər vəsaitə malik olmur. Həmin innovasiya tədqiqatlarının istehsal prosesində istifadə imkanlarının sahibkarlıq strukturlarına ötürülməsi məqsədəuyğun hesab edilir.
 Qeyd etmək lazımdır ki, intellektual mülkiyyətin müvafiq müdafiə mexanizmləri olmadan innovasiya fəaliyyətinin effektiv stimullaşdırılması mümkün deyildir. Bu mexanizmə qoyulan əsas tələblər aşağıdakılardır:

- İnnovasiya fəaliyyətini həyata keçirən təsərrüfat subyektləri tərəfindən texnoloji rentanın alınmasının təmin edilməsi

- Patentləşmə proseslərinin daha aşağı məsrəfliliyi və onların reallaşdırılması üçün güzəştli kreditlərin alınması şərtləri

- İnnovasiya məhsulları və texnologiyalarının istehsalı üçün lisenziyaların alınmasında dövlət strukturlarının köməyi 
İnnovasiya yönümlü investisiya qoyuluşlarının həyata keçirilməsi prosesi aşağıda qeyd edilən tələblərə cavab verməlidir:

·  İnnovasiya yönümlü iqtisadi inkişaf retrospektiv təcrübəyə əsaslanmalıdır
·  Vaxta görə innovasiyalar dəqiq yönümlü olmalı və tətbiq edildiyi sahələrdə konkret əhəmiyyət kəsb etməlidir
·  İnnovasiyalı məhsul konkret tələbatın ödənilməsinə yönəldilməlidir

·  İnnovasiya imkanlarının mənbəyinin aşkara çıxarılması, onların rolunun və əhəmiyyətinin müəyyən edilməsi istiqamətində tədqiqat obyektinin fəaliyyətinin təhlili dayanmalıdır
· Effektiv innovasiya yönümlü iqtisadi inkişafa innovasiya fəaliyyətinin həyata keçirilməsinin dəqiq təşkili kömək etməlidir
·  İnnovasiyalı məhsulların istehsalı zamanı istehlakçıların təklif edilən innovasiyaya müəyyən edici amil kimi reaksiyası olmalıdır
·  İnnovasiyalı məhsulun sadəliyi və onun istifadəsinin əlverişliliyi innovasiya fəaliyyətinin effektivliyinin yüksəlməsinə kömək edəcəkdir

·  İnnovasiya fəaliyyətinin effektiv inkişafı səmərəsiz qərarlar verilməsi ehtimalını aşağı salmağa şərait yaradacaqdır
·  İnnovasiya tətbiqinin məqsədli istiqamətləri təsərrüfat subyektləri tərəfindən liderliyin əldə olunması strategiyalarının tətbiqi zəruriliyini müəyyən edir
·  İnnovasiyalar bazara çıxış zamanı və istehlakçılar tərəfindən rəğbətlə qarşılanan hallarda mütərəqqi sayılır.
Ölkəmizdə innovasiya fəaliyyətinin inkişafının əsas istiqamətlərini formalaşdırarkən aşağıdakılar mütləq nəzərə alınmalıdır:

- İnnovasiyaların formalaşmasını müəyənləşdirən amillər yekcins deyildir, çoxsaylıdır və birmənalı deyildir, ona görə ki, innovasiya fəaliyyəti qeyri-müəyyənlik,  təsadüfilik prinsipinə əsaslanır. 
- Problemin həlli üsulu kimi yeniliklər problemin həll edilməsinin zərurilik və sürəklilik dərəcəsindən asılıdır. 
- Uğurlu innovasiya fəaliyyətinin ən mühüm amillərindən biri də toplanmış informasiyalar hesab edilir. 
Bazar iqtisadiyyatı şəraitində innovasiya yönümlü investisiya qoyuluşlarının stimullaşdırılması mexanizminin təkmilləşdirilməsi prosesində vacib olan amil təkcə qəbul edilən idarə etmə qərarlarının optimallaşdırılması deyil, həmçinin bazar münasibətlərinin bütün iştirakçılarının fəaliyyətlərinin hüquqi təminatıdır. İnnovasiya yönümlü investisiya qoyuluşlarının stimullaşdırılmasında normativ-hüquqi bazanın isalahatlaşdırılması investisiya fəaliyyətinin inkişafı prosesində mövcud olan neqativ meylləri aradan qaldırmağa, strateji və cari məsələlərin effektiv həlli üçün şərait yatarmağa imkan verir. Qeyd etmək lazımdır ki, təsərrüfat subyektlərinin inkişafını normativ-hüquqi tənzimlənmə xeyli dərəcədə ləngidir, onların diferensiasiyasının güclənməsinə təkan verir. Nəticədə toplanmış innovasiya potensialı makroiqtisadi sistemdə vacib olan rəqabət üstünlüklərinin formalaşdırılmasına imkan vermir. Bu isə ölkənin makro səviyyədə formalaşmaqda olan imicinə mənfi təsir göstərir. 
Ümumiyyətlə, innovasiya yönümlü investisiya qoyuluşlarının stimullaşdırılmsı istiqamətində aşağıdakı nəticələrə gəlmək olar:
1. Bazar iqtisadiyyatı şəraitində innovasiya yönümlü investisiyaların xüsusiyyətləri ondan ibarətdir ki, onlar iqtisadi funksiyanı yerinə yetirirlər, istehsal təcrübəsinin milli və beynəlxalq səviyyədə yayılmasına kömək etməklə elmi-texniki nəaliyyətləri kommersiya və qeyri-komersiya mübadiləsinə cəlb edir. İnnovasiya yönümlü investisiyaların belə bir zəruri fərqləndirici xüsusiyyəti innovasiya bazarının subyektlərinin ikili rolu sayılır. Deməli, innovasiya məhsullarının istehsalçıları olan müəssiələr eyni zamanda bu məhsulların istehsalçıları bazarlarında elmi-texniki məhsulların alıcıları, həmçinin istehlakçılarla qarşlıqlı əlaqədə olaraq innovasiya məhsullarının satıcıları sayılırlar. Öz növbəsində innovasiyalı məhsulların satıcıları arasında rəqabət mübarizəsinin genişlənməsi innovasiya müəssiələrinin rəhbərlərini göstərilən xidmətlərin səviyyəsini yüksəltməklə əlaqədar istehsalın texniki səviyyəsinin artırılmasına, istehsal xərclərini aşağı salmağa, keyfiyyəti yaxşılaşdırmağa və fəaliyyət effektiviliyinin artırılmasında can atmağa sövq edir. Bunun nəticəsi olaraq innovasiya bazarında rəqabət müəssiələrin innovasiya fəaliyyətinin inkişafını stimullaşdırır. 
2. Azərbaycanda innovasiya bazarı hazırda aşağıdakı meyllərlə səciyyələnir:
- İnnovasiya tədqiqatlarının həyata keçirilməsi üçün kifayət dərəcədə maliyyə resurslarının olmaması;
- innovasiya bazarı, təkcə innovasiya məhsulları ilə deyil, həm də kollektiv, təşkilat, ayrı-ayrı mütəxəssilərin dəstindən və potensial olaraq innovasiya fəaliyyətini reallaşdırmağa qabil olan mütəxəssislərdən ibarətdir;
- İnnovasiya yönümlü investisiya fəaliyyətinin inkişafı zamanı vençur kapitalı istifadəsində məhdudiyyət mövcuddur;
- İnnovasiay yönümlü investisiya qoyuluşlarının fəaliyyəti subyektlərinin büdcə maliyyələşdirilməsi sistemi effektiv sayılmır;
- MİS-in (milli innovasiya sistemi) inkişafının baza komponenti kimi tətbiqi fundamental elmin qiymətləndirilməməsi halı müşahidə edilir;
- Ölkədə büdcənin vəsaitləri hesabına maliyyələşdirilən tətbiqi, fundamental tədqiqatların böyük miqdarı xarici və daxili bazarların tələb perspektivlərinə malik deyillər;
- Elmi-texniki inkişafın dövlət tərəfindən müəyyən prioritetlərinin reallaşdırılması mexanizmləri səmərəli deyildir;
- İnnovasiya yönümlü investisiya qoyuluşlarının həyata keçirilməsində inkişaf etmiş normativ-qanunvericilik bazasının olmaması, həmçinin birbaşa və dolayı mexanizmlər də daxil olmaqla ona dövlət dəstəyinin nisbətən azlığı;
- Ayrı-ayrı icra hakimiyyəti orqanlarının vasitəsi ilə maliyyələşdirilən elmi-tədqiqat və təcrübi-konstruktur işləri arasında ümumi koordinasiyanın mövcud olmaması;
- İstehsal müəssisələri, təhsil müəssisələri və elmi təşkilatlar arasında kooperasiya əlaqələrinin zəifliyi;
- İnnovasiya sefrasının informasiya şəffaflığının aşağı səviyyədə olması;
- Kiçik innovasiya sahibkarlığının inkişaf səviyyəsinin aşağı olması;

- Hazırda tətbiq edilən güzəştlər bütövlükdə iqtisadiyyatın sahələrində investisiya fəaliyyətini stimullaşdırmır və texniki innovasiyaların tətbiq edilməsində marağın yaradılmasına, təşkilatlarda innovasiya fəaliyyətinin reallşadırılmasına və elmə kapital axının həyata keçirilməsinə kömək etmir;
- Ölkədə və onun ayrı-ayrı regionlarında sosial-iqtisadi inkişaf proqramlarının formalaşdırılmasında komplekslilik prinsipi gözlənilmir.
3. İnnovasiya yönümlü investisiya qoyuluşlarının stimullaşdırılması mexanizmləri 3 səviyyədə həyata keçirilir:
· Makro;

· Regional

· Müəssisə səviyyəsində

Makrosəviyyədə aşağıdakı 3 əsas vəzifə yerinə yetirilir:

- Dövlətin innovasiya strategiyası formalaşdırılır;
- İqtisadiyyat üçün bütövlükdə əlverişli innovasiya mühiti yaradılır;

- Dövlətin innovasiya proqramları reallaşdırılır.
Regional səviyədə də makrosəviyyədə olduğu kimi analoji vəzifələr həll edilir. Bu zaman ayrı-ayrı regionların sosial-iqtisadi xüsusiyyətləri nəzərə alınır. İnnovasiya proseslərinin makro və regional səviyyələri müəssisə səviyyəsinə intensiv yol açılamsı üçün müvafiq şərait yaradırlar. 
4. İnnovasiya yönümlü investisiya fəaliyyətinin stimullaşdırılması mexanizmlərinin təkmilləşdirilməsi prosesində təkcə mövcud olan xüsusiyyətləri, ayrı-ayrı təsərrüfat subyektləri tərəfindən, ölkənin bütövlükdə xalq təsərrüfatı tərəfindən indiyə kimi toplanmış potensialı deyil, bazar münasibətləri iştirakçılarının effektiv inkişafı üçün yaradılan şəraiti nəzərə almaq lazımdır. Formalaşdırılacaq stimullaşdırma mexanizminin əsasında müasir təsərrüfatçılıq şərtlərinə cavab verən prinsiplər dayanmalıdır. 

5. Stimullaşdırmanının məqsədyönlülük prinsipi bazar proseslərinin inkişafı üçün verilmiş inkişaf parametrləri əsasında zəruri şəraitin formalaşdırılmasına imkan verir. Daha böyük nəticələrə nail omaq üçün elə strateji orientlərin nizamlanması aparılmalıdır ki, bu orientlər beynəlxalq bazarda makro iqtisadi sistemə daha rəqabət qabiliyyətli olmağa imkan versinlər. 
6. İnnovasiya yönümlü investisiyaların stimullaşdırılması mexanizmlərinin təkmilləşdirilməsi zamanı komplekslilik prinsipinin həyata keçirilməsi prosesində elə kompleks məqsədli oriyentlərin müəyyən edilməsi əsaslandırılmış hesab edilir ki, bunlar innovasiya inkişafını həyata keçirən dövlət və təsərrüfat subyektlərinin effektivliyinin artırılmasına yönəldilmiş tədbirlərin həyata keçirilməsi nəticəsində əldə olunmalıdır. Komplekslilik prinsipi hakimiyyətin müxtəlif səviyyələrində idarə etmə qərarlarının razılaşdırılmasını tələb edir.
7. Stimullaşdırmanın elmilik prinsipi təsərrüfat subyektlərinin fəaliyyətinin mövcud xüsusiyyətlərinin elmi qiymətləndirmə metodlarının tətbiqinin zəruriliyini tələb edir. İdarəetmə iyerarxiyasının bütün səviyyələrində elmilik prinsipi müasir idarəetmə metodlarından istifadəni nəzərə alır ki, bu da məqsədli oriyentlərin reallaşmasına kömək edəcəkdir. İnnovasiya yönümlü investisiyaların stimullaşdırılması mexanizminin təkmilləşdirilməsi prosesində elmilik prinspi dövlət və bazar münasibətlərindəki iştirakçıların qarşılıqlı təsirlərinin genişləndirilməsinə kömək edəcəkdir. 
8. Stimullaşdırmanının variativlik prinsipi idarəetmə prosesinin ayrı-ayrı sektorlarının səmərəli tərkibini müəyyənləşdirməyə imkan verir və qarşıya qoyulan məqsədli oriyentlərə nail olmağa və onları əldə etmək üçün müxtəlif istiqamətlərin işlənməsinə yanaşmaların müxtəlif yönümdən formalaşmasını nəzərdə tutur. Variativlik prinsipinin reallaşdırılması təkcə sərf olunmuş, maliyyə, maddi, müvəqqəti resursların miqdar qiymətləndirmələrinə deyil, həmçinin tətbiq edilən tədbirlərin səmərələşdirilməsində kompleks və sistemli yanaşmaya əsaslanmalıdır. Variativlik prinsipi bütövlükdə təsərrüfat subyektləri fəaliyyət sahələrinin və sferalarının, ərazi vahidlərinin, məcmu halda ölkənin xalq təsərrüfatının iqtisadi və sosial inkişaf istiqamətlərinin yüksəldilməsi üzrə cari vaxt dövründə alternativ istiqamətlərin mövcudluğu zamanı strateji perspektivdə qarşıya qoyulan məqsədli oriyentlərə çatmaq üçün daha səmərəli qərarların qəbul edilməsinə imkan verir. 
9.  Stimullaşdırmanının infrastruktur təminatı prinsipi innovasiya aktivliyinin artımı üçün lazımi şəraiti yaratmağa imkan verir. Buna görə də bazarın müasir standartlarına cavab verən bütün investisiya fəaliyyəti iştirakçıları arasında qarşılıqlı münasibətlərin qaydaya salınmasının vacibliyi ön plana keçir. İnfrastruktur təminatı prinsipinin reallaşması müasir şəraitdə innovasiyanın inkişafına kömək etməlidir. İnfrastrutur təminatı prinsipinin reallaşdırılması dövlətin üzərinə qoyulmalıdır. Bu prinsip vasitəsi ilə dövlət zəruri infrastruktur obyektlərinin yaradılması prosesini tənzimləməyə, onlardan effektiv istifadəni təmin edə və həmçinin maliyyə təminatı məsələlərini nəzarətdə saxlayır. 
10. Stimullaşdırmanının sinergizm prinsipi bazar münasibətləri iştirakçıları arasında onların fəaliyyət şəraitinin bütövlükdə ölkənin xalq təsərrüfatının inkişafında qarşılıqlı təsirin möhkəmlənməsinə və genişlənməsinə kömək edəcəkdir. Sinergizm prinsipinin reallaşdırılması idarəetmə istiqamətində qəbul edilən tədbirlərin və reallaşdırılan prinsiplərin məcmusunun ayrılmaz hissəsi sayılmalıdır. 
3.2 Azərbaycan Respublikasında innovasiya yönümlü investisiya qoyuluşlarının təkmilləşdirilməsi istiqamətləri

Azərbaycanda innovasiya əsaslı iqtisadiyyatın qurulması “Azərbaycan: 2020 Gələcəyə Baxış” inkişaf konsepsiyasında da gələcək üçün əsas prioritet sahələrdən biri kimi nəzərdə tutulmuşdur.
 Hazırda ölkəmizdə AMEA-nın tərkibində EİM (Elmi İnnovasiya Mərkəzi) fəaliyyət göstərir. Bu mərkəz nəzərdə tutulmuş məqsəd və vəzifələri çərçivəsində innovasiyalarla əlaqəli müxtəif istiqamətli informasiya xidməti təklif edir və xarici elmi mərkəzlərlə beynəlxalq əməkdaşlıqların qurulmasında da aktiv fəaliyyət göstərir.
 EİM tərəfindən “Elm və İnformasiya” jurnalı rüblük olaraq çap olunur və innovasiya sahəsində aparılan tədqiqatların nəşr olunması problemlərin həll edilməsində kifayət qədər mühüm rol oynayır. AMEA-nın tərkibində bundan savayı 18-ə qədər elmi-tədqiqat mərkəzi fəaliyyət göstərir.           
Hazırda ölkəmizdə fəaliyyət göstərən elmi tədqiqat mərkəzləri innovasiya əsaslı iqtisadiyyata keçid zamanı güclü baza rolunu oynayır. Ancaq buna baxmayaraq ölkəmizin innovasiyalaşma dərəcəsinə görə dünya ölkələri arasında heç də  arzu olunan yerdə olmadığına Global İnnovation İndex-nə (Qlobal İnnovasiya İndeksi) əsasən deyə bilərik. 2007-ci ildən sonra 2 illik və illik olaraq innovasiya dərəcəsinə görə ölklərin dünya sıralanmasında yerini göstərən bu indeks vasitəsilə tam reallığı görməyin mümkün olmamasına baxmayaraq, ölkəmizdə bu sahədə müəyyən vəziyyəti təxmini müəyyən etmək olar. Daha dəqiq desək 2007-ci ildə ölkəmiz  7 üzərindən hesablanan innovasiyalaşma dərəcəsinə görə dünya sıralanmasında 2.40 balla 64-cü yerdə qərarlaşmışdır. 2008-2009-cu illərdə ölkəmiz 3.14 innovasiyalaşma balı ilə dünya sıralanmasında 57-ci yerdə qərarlaşmışdır. 2009-2010-cu illərdə bu sahədə ciddi bir dəyişiklik baş verməmiş və dünya sıralanmasında əvvəlki yerini qorumuşdur. Lakin sonrakı illərdə 100 ballıq şkala üzrə hesablanan innovasiyalşma dərəcəsində ölkəmizin dünya sıralanmasında ciddi şəkildə geriləməklə müvafiq olaraq 2011-ci il 29.17 balla 88-ci yer, 2012-ci il 30.4 balla 89-cu yer, 2013-cü ildə 28.99 balla 105-ci yerdə mövqe tutmuşdur. 
Aşağıdakı cədvəldə Azərbaycan Respublikasında innovasiyalaşma dərəcəsinə təsir göstərən əsas sosial-iqtisadi göstəricilər üzrə 2013-cü ilin məlumatları verilmişdir (Cədvəl 3.1). 
Cədvəl 3.1

Mövcud innovasiya vəziyyəti: əsas göstəricilər

	Kateqoriya üzrə
	Bal (100 üzərindən)
	Dünya sıralamasında yeri

	İnsan kapitalı & tədqiqat
	25.5
	94

	Təhsil
	41.16
	99

	Təhsil xərcləri (UMM %)
	2.9
	94

	Araşdırma və Tədqiqat (R&D)
	11.1
	63

	Tədqiqatçı sayı (milyon nəfərə)
	1217.8
	48

	R&D xərcləmələri (ÜDM %)
	0.2
	73

	İKT
	29.1
	84

	İKT-ə çıxış və istifadə
	46.3
	69

	Savadlı iş gücü
	29.9
	115

	Bilgi əsaslı məşğulluq
	20.3
	62

	Treyninqlər təklif edən firmalar (%)
	10.5
	105

	Biznes tərəfindən R&D reallaşdırma (ÜDM %)
	0.1
	66

	Universitet-Sənaye əməkdaşlığı
	40.5
	80

	Bilgi & Texnoloji istehsal
	13.7
	126

	Bilgi effekti
	17.9
	118

	Yüksək və orta texnologiyalı firmalar (%)
	6.8
	82

	Yaradıcı məhsul istehsalı (creative outputs)
	32.1
	94


Cədvəldən görünür ki, 141 ölkə arasında AR-in yeri çox aşağıdır. Bununla belə, hər miliyon nəfərə düşən tədqiqatçı sayı digər göstəricilərdən fərqli olaraq kifayət qədər yüksək olması məhsuldarlıq və ya tətbiq edilmə probleminin olduğuna işarədir 
Qeyd edək ki, ölkəmizdə fəaliyyət göstərən firmaların və sahibkarlıq subyektlərinin demək olar ki, çox hissəsinin həcmcə kiçik olması, böyük olanların isə əksər hallarda daxili bazarda rəqabətin olmaması və ya zəif olması səbəbi ilə innovasiya təşəbbüsləri milli firma və müəssisələr səviyyəsində azlıq təşkil edir. Mövcud təşəbbüslər isə adətən ölkəmizdə fəaliyyətdə olan xarici firmalara tərəfindən həyata keçirilir. Bununla yanaşı Azərbaycanda orta yaşlı və xarici ölkələrdə ali təhsil almış gənclər qrupu mövcuddur ki, onlardan yararlanıldığı halda iqtisadiyyatda və texniki sahələrdə innovasiya təşəbbüslərinin ciddi artımına səbəb ola bilər.  

İnnovasiya sahəsində ilkin araşdırma və ideyalar Azərbaycanda kifayət qədər mövcuddur. Ancaq bu ideyalar bazası əsasında tətbiqi araşdırmaların aparılmasında ciddi problemlər mövcuddur. Əksər hallarda mövcud innovativ ideyalar ilkin araşdırma mərhələsindən sonrakı mərhələlərə doğru irəli gedə bilmir. Buna səbəb tətbiqi araşdırmalar aparmaq üçün lazım olan infrastrukturların yaradılmasına mövcud olan maddi-texniki problemlər və beynəlxalq informasiya mərkəzlərinə çıxışların çətinliyidir. Hətta tətbiqi araşdırma mərhələsini müvəffəqiyyətlə keçən innovativ ideyalar investisiya qıtlığı səbəbindən sadəcə olaraq plan və ya ixtira kimi qalır. 

İnnovasiyaya əsaslanaraq iqtisadiyyatını inkişaf etdirmək istəyən ölkələr sənayeləşmə siyasəti həyata keçirməlidirlər. Bu siyasəti həyata keçirməkdə əsas məqsəd sənayedə innovasiyanın tətbiqi və innovativ sənaye məhsullarının istehsalı və ixracını artırmaqdır. Çünki, bugünki gündə ölkəmiz kimi inkişaf etməkdə olan ölkədə iqtisadi inkişafa gedən yol ilk növbədə sənayeləşmədən keçir. Həmçinin qeyd etmək lazımdır ki, innovasiya prosesi sənayeləşmədən başqa digər iqtisadi sektorlarda da daha uğurla tətbiq olunmaqdadır. İnnovasiyaların iqtisadiyyatda təqibi zamanı yaradılan əlavə dəyərin təsiri nəticəsində sənayeləşmə siyasəti dəyişikliklərə məruz qalır və zamanla yenilənir. Yəni, innovasiya əsaslı iqtisadiyyata malik olmaq istəyən ölkə mütəmadi olaraq innovasiyaları təqib etməli, digər dövlətlərin təcrübələrini öyrənməli, həmçinin innovasiyaların iqtisadiyyatda tətbiq edilməsinə münbit şərait yaratmalıdır.

Qeyd etmək lazımdır ki, innovasiya yönümlü investisiya qoyuluşları yüksək keyfiyyətli əmək amilinə malik olması, sənaye sahələrin sürətli inkişafı və həmçinin dünya bazarlarında rəqabətqabiliyyətli məhsulların istehsalı və ixracıyla xarakterizə olunur. Texnoloji inkişafın olduqca sürətli və rəqabətin günü-gündən daha da sürətləndiyi dünya bazarlarında innovasiya yönümlü investisiyalar olmadan yeniliklərin tətbiqini reallaşdırmadan rəqabətqabiliyyətli məhsulların istehsal edilməsi mümkünsüzdür. Şəkil 3.1-də innovasiya əsaslı iqtisadiyyat və dövlət təşviqləri arasındakı əlaqə təsvir edilmişdir.

Şəkil 3.1: İnnovasiya əsaslı iqtisadiyyat və dövlət təşviqləri

Ölkəmizə ilk dövrdən bu günə qədər demokratik milli  dövlət quruculuğu  həyata keçirilən  fasiləsiz islahatlar prosesində davam etməkdədir. Son dövrlərdə başlanğıcını götürmüş innovasiya yönümlü cəmiyyət quruculuğuna da həmçinin yuxarıda qeyd etdiyimiz fasiləsiz proseslər kontekstində baxılmalıdır.  

“Azərbaycan 2020: gələcəyə baxış” İnkişaf Konsepsiyasına əsasən, dövlətin hədəflərindən biri də sosial innovasiya siyasətini həyata keçirərək, əhalinin yüksək texnoloji məhsul və xidmətlərlə təmin edilməsidir. “Azərbaycan 2020: gələcəyə baxış” İnkişaf Konsepsiyasının təsdiq edilməsi haqqında” Azərbaycan Respublikası Prezidentinin 2012-ci il 29 dekabr tarixli Fərmanında innovasiyalı cəmiyyət quruculuğu əsas hədəflərdən biri kimi vurğulanmışdır.
 
Azərbaycan Respublikasında sosial innivasiyalar Milli İnnovasiya Sisteminin (MİS) təşkili və idarə edilməsinin prioritet istiqamətlərindən, innovasiya infrastrukturunun isə həll edici tərkib hissələrindən biridir. Ölkəmizdə sosial innovasiyaların-bu yeniliklərin ən möhtəşəmi “ASAN xidmət”dir (Azerbailan Service and Assessment Network). Dövlət başçısının şəxsi təşəbbüsülə yaradılan Vətəndaşlara Xidmət və Sosial İnnovasiyalar üzrə Dövlət Agentliyi 21-ci əsrdə nəinki ölkə vətəndaşlarına dövlət xidmətinin optimal modeli, hətta sosial innovasiyalar sahəsində dünya ölkələri üçün cəlbedici nümunə səviyyəsinə qalxa bilmişdir. 
Azərbaycan Respublikasının Prezidenti İlham Əliyev Avropanın “Neurope.eu” informasiya portalına müsahibəsində qeyd etmişdir: “Biz müasir, güclü dövlət qururuq. İnnovasiyaya əsaslanan güclü iqtisadiyyatın yaradılması əsas məqsədlərimizdən biridir və biz dayanmadan bu istiqamətdə irəliləyirik. Azərbaycanın həyata keçirdiyi iqtisadi siyasətin üstünlüyü ondadır ki, bütün işlər ölkənin real imkanları, ən yaxşı beynəlxalq təcrübələr və xüsusi proqramlar üzərində qurulur. “ASAN xidmət”in fəaliyyəti bu istiqamətdə bizim işimizə böyük dayaqdır. “ASAN xidmət” Azərbaycan məhsuludur, Azərbaycanın ixtirasıdır və istisna olunmur ki, başqa ölkələr də bu nümunədən istifadə edəcəklər. Mən hesab edirəm ki, “ASAN xidmət”in yaradılması nəinki ictimai xidmətlər sahəsində, bütövlükdə ölkəmizin gələcək uğurlu, müasir inkişafı üçün öz rolunu oynayacaqdır”
 
Beləliklə, dövlət idarəetməsinin modernizasiyası, şəffaflığın artırılması və idarəetmədə yeni fəaliyyət üslubunun formalaşdırılması yönümündəki mühüm tədbirlərdən biri Prezidentin 13 iyul 2012-ci il tarixli Fərmanı ilə Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar üzrə Dövlət Agentliyinin yaradılması oldu. “Agentlik dövlət orqanlarında şəffaflığın artırılmasının, vətəndaşlara xidmətlərin rahat, daha keyfiyyətli, müasir və yeni üslubda innovasiyaların tətbiqilə göstərilməsinin, vətəndaşlara münasibətdə etik qaydalara əməl edilməsinin və vətəndaş məmnunluğunun təmininin zəruriliyindən yaradılmışdır. Agentliyin yaradılması “vətəndaş - dövlət qulluqçusu” münasibətlərinin inkişafı, vəzifəli şəxslərdə yeni düşüncə tərzinin və fəaliyyət üslubunun formalaşdırılması üçün mühüm rol oynayır”. Azərbaycan Respublikası Prezidentinin 11 fevral 2014-cü il tarixli Fərmanı ilə “ASAN xidmət” mərkəzlərində göstəriləcək xidmətlərin sayı artırılmış, funksional yardımçı xidmətlərin də sayı artırılaraq 130-dan çox xidmət növü vətəndaşların istifadəsinə verilmişdir.

Ölkəmizdə “Asan Xidmətin” vacibliyinin ən mühüm vastələrindən biri onun sözün əsl mənasında sosial innovasiyaların mərkəzinə generatoruna çevrilməsi, qlobal və regional innovativ cəmiyyət quruculuğuna ölkəmizin verdiyi tövhə kimi çıxış etməsidir. Bu istiqamətdə daimi olaraq agentliyin nəzdində işlərin aparılması üçün “İdeya Bankı” (2012-cil) və “İnnovasiyalar Mərkəzi” (2014-cü il) yaradılmışdır. 
Dünyada Azərbaycan brendi kimi “Asan Xidmət”ə böyük maraq göstərilir. 2014-cü ildə qlobal miqyaslı audit və konsaltinq şirkəti PWC (Pricewaterhouse Coopers) tərəfindən dünyanın on səkkiz iri şəhərində tədqiq edilmiş “Dövlət və bələdiyyə xidmətləri göstərən mərkəzlərin müqayisəli təhlili” adlı araşdırmasına görə vətəndaşlar yalnız dünyanın bir neçə şəhərində vaxt itirmədən, rahat şəkildə istədikləri sənədləri ala bilirlər. Araşdırma zamanı sosial innovasiyaların şəffaflıq, operativlik, məsuliyyətlilik, nəzakətlilik, etik davranış qaydalarına riayyət edilməsi və həmçinin 4 qiymətləndirmə meyarı (rahatlıq, növbələrin idarə olunması, xidmətlərin əlyetərliliyi, əks-əlaqə) nəzərə alınıb. “ASAN xidmət” dünyada ilk 3-lüyə daxil olub.  
Kolumbiyanın Medellin şəhərində 26.06.2015-ci il tarixində BMT-nin dövlət xidmətlərinin göstərilməsində qaliblərin mükafatlandırılması mərasimində  “Dövlət xidmətlərinin göstərilməsinin təkmilləşdirilməsi” nominasiyası üzrə “ASAN xidmət” ən yüksək birinci yerə layiq görülərək xüsusi diplom və mükafatla təltif olunub. Forum vasitəsilə “ASAN xidmət” modelinin dünyanın müxtəlif ölkələrində uğurlu təcrübəsinin tətbiqi təşviq olunub.
3.3 İnnovasiya yönümlü investisiya qoyuluşlarının stimullaşdırılmasında xarici ölkələrin təcrübəsi
Qeyd etmək lazımdır ki, inkişafda olan ölkələrdə iqtisadi inkişafa nail olmaq üçün onların qarşısına qabaqcıl ölkələrin təcürbəsindən yararlanaraq aşağıdakı məqsədlər qoyulur:
· Bazar iqtisadiyyatında islahatlar keçirtmək, onu inkişaf etdirmək tələblərinə cavab verən güclü hakimiyyətin reallaşdırılması

·  Siyasi və sosial sabitlik

·  Ümumi Daxili Məhsulun yüksək artım tempinin qorunub saxlanması 

·  Insan kapitalının səviyyəsinin artımı (birinci növbədə əməyin keyfiyyət və intensivliyinin artımı)

·  Cəlbedici investisiya mühitinin yaradılması
·  ÜDM-də investisiyaların xüsusi çəkisi (təxminən ÜDM-in 40%-i qədər)
·  İstehsal və xidmətdə yeni texnologiyaların tətbiq edilməsi

·  əhalinin həyat səviyyəsinin və keyfiyyətinin stabil artımı
·  İqtisadi sərbəstliyin artımı
İnkişaf etməkdə olan ölkələr iqtisadi artım tempini yüksək səviyyədə saxlamaq üçün milli gəlirin böyük hissəsini investisiyaya yönəltməli olurlar. Belə olan halda belə ölkələr sosial və digər proqramlara müvəqqəti olaraq qənaət edirlər ki, bu addım da strateji cəhətdən faydalı olur. İnsan kapitalı aşağı səviyyədə olan ölkələrdə investisiyalar özlərini doğrultmaya da bilərlər. Ölkədə dayanıqlı iqtisadi artım trayektoriyasına insan kapitalının özü də, birbaşa çıxış imkanlarını müəyyən edir. 
Qeyd etmək lazımdır ki, müasir bazar iqtisadiyyatı şəraitində dövlətin investisiyaları tənzimləməsi əsasən vergilər və müxtəlif maliyyə layihələrinin tənzimlənməsi vasitəsilə həyata keçirilir. Qeyd edilən tənzimləmə vasitələri prioritet məqsədlərdən və mövcud iqtisadi vəziyyətdən asılı olaraq səmərəli və ya səmərəsiz ola bilər. İnvestisiya qoyuluşlarında bu vasitələrin müxtəlif modelləri mövcuddur. İqtisadi ədəbiyyatlarda bu modelləri 3 qrupa ayırırlar. 
Birinci modeldə investisiyaların əsasən vergilər vasitəsilə stimullaşdırılması nəzərdə tutulur. II modeldə dövlət tərəfindən xüsusi layihələrin maliyyələşdirilməsi nəzərdə tutulur. III modeldə xüsusi investorların fəaliyyətləri razılaşdırılır, nöqsanlar koordinasiya və korrektə edilir. Bu modeldə tələb olunan infrastrukturu dövlət yaradır və insan kapitalına investisiyaların yönləndirilməsini həvəsləndirir. 
Şərti olaraq I modeli “Amerikan”, II-ni “Yapon”, III-nü isə “Tayvan” modeli adlandırırlar. Bu modellər müvəffəqiyyətli olduğuna görə keçid ölkələrində onların tətbiqi məqsədəuyğun hesab edilir. 
Amerikan modeli ABŞ-dan başqa bir sıra ölkələrdə tətbiq olunur. Bu modeldə aparıcı rol vergi vasitələrinə verilir. Bu model tətbiq olunan ölkələrdə vergi mexanizmi ilə bərabər faiz dərəcəsinin və qiymətlərin sabitləşməsinə yönələn liberal makroiqtisadi siyasət aparılır. Liberal siyasət çərçivəsində banlkar üstün rol oynamır, investisiya qoyuluşlarının paylanmasının nəzarət mexanizmi isə fond birjasının üzərinə düşür. İnkişaf etmiş qiymətli kağızlar birjası bu modelin fəaliyyətində xüsusi əhəmiyyət kəsb edir. Dövlət iqtisadi inkişafın mövcud durumu və gələcəyə proqnozu ilə bağlı mövcud problemlərin həlli üçün keyfiyyətli informasiya yaymaqla şərait yaradır. Dövlət tələb olunan qədər infrastruktura investisiyaları yönəldir, infrastruktur layihələrə yönləndirilən investisiyalar istisna hallarda ümumi iqtisadi strategiyanın elementləri ola bilər, Ruzveltin “yeni kursunu” buna misal kimi göstərə bilərik. Bu modeldə investisiya resurslarının zəruri şəraitdə səmərəli paylanması təmin olunur. Modelin yaranması yığımın yaranması və stimullaşdırılmasında stimulların olmamasıdır.   
Yapon modelinin əsasını xüsusi və dövlət investisiyaların aktiv əməkdaşlığı təşkil edir. Dövlət bank sisteminə nəzarəti həyata keçirir, əhalinin əmanətlərinin mobilizasiyasını təşkil edir və korporasiyalara istifadə üçün yönəldir. Korporasiyalar isə öz növbəsində mütləq olaraq üzərilərinə götürdükləri öhdəlikləri yerinə yetirməlidirlər. İnfrastrukturlara yönələn investisiyalar konkret olaraq xüsusi firmaların tələblərilə koordinasiya olunur. Yapon modelinin reallaşdırılması üçün səmərəli idarəetmə aparatına malik dövlət və güclü xüsusi sektor olmalıdır. Bu modelin üstün cəhəti səmərəli investisiya qoyuluşları üçün əhəmiyyətli vəsaitlərin cəmləşməsi imkanıdır. Modelin çatışmayan cəhəti isə investisiyanın planlaşdırılması prosesinin siyasiləşdirilməsi, siyasi qüvvələrin korrupsiyası və pul-kredit parametrlərindəki xoşagəlməz dəyişikliklərdir. 
Tayvan modelində yapon və amerikan modelinin vasitələrindən kombinə edilərək istifadə edilir. Modelin əsas xüsusiyyəti xüsusi investisiya qərarlarında koordinasiya mexanizminin dövlət tərəfindən yaradılmasıdır. Modeldə nəzərdə tutulurki, ixraca işləyən firmalar potensial investorları və bazarı yaxşı tanıyırlar. Onların ətrafında təchizatçılar şəbəkəsinə aid olan firmalar isə aparıcı firma ilə öz planlarını razılaşdırırlar. Bu modeldə dövlətin əsas vəzifəsi layihə-konstruktor büroları, elmi və texniki xidmət laboratoriyalarını maliyyələşdirməklə bazarın bütün iştirakçılarının yeni texnologiyalara yiyələnmək, yeni məhsulların işlənib hazırlanmasında bərabər səviyyədə iştirak etmək imkanı yaratmaqdır. İstehsalı ixraca yönəldən kompaniyalar bundan üstünlük qazanır və güzəştli kreditlər əldə edə bilirlər. Bu modelin zəif tərəfi ÜTT-in (Ümumdünya Ticarət Təşkilatı) yeni tələblərinə cavab verməməsidir. 
Qeyd etmək lazımdır ki, hər bir ölkədə mövcud institusional baza nəzərə alınmadan hər hansı bir modelin olduğu kimi tətbiq edilməsi düzgün deyildir. Bəzi hallarda yalnız investisiyaları stimullaşdırmaq heç də müvəffəqiyyətli olmur. İnvestisiyaların səmərəli olması üçün ilk növbədə əlverişli investisiya mühiti, tələb olunan infrastruktur yaradılmalıdır. Yalnız bazar mexanizminin və milli iqtisadiyyatın güclü tərəflərinə arxalanan investisiyalar uğurlu hesab oluna bilər. 
İnnovasiya yönümlü investisiyaların isə aşağıdakı modelləri mövcuddur:

Birinci model – Bu modeldə innovasiya mühitinin yaradılması nəzərdə tutulur. Bu modelə ABŞ-da Silikon Dərəsini (Kaliforniya ştatı) misal gətirə bilərik. Model innovasiya mühitinin formalaşıb gələcəkdə texnoloji inkişaf və innovasiya mənbəyinə çevrilməsi üçün aşağıdakı 4 elementin mövcud olması ilə şərtlənir:
·  Elmi-tədqiqat və təcrübə mərkəzlərinin təqdim etdiyi elm
·  iri xüsusi kapital

·  müasir texnika ilə təchiz edlən çoxprofilli müəssisələr
·  yüksək peşəkarlığa malik olan mühəndis və fəhlə heyəti
Texnoloji inkişaf prosesi yuxarıda qeyd edilə 4 amil vasitəsi ilə həyata keçirilir. Bu texnoloji inkişaf prosesinin fərqli cəhəti yuxarıda qeyd edilən amillərin kiçik ərazidə cəmləşməsidir. Məsələn, Silikon dərəsinin ərazisində, 30 km2 sahədə İT (informasiya texnologiyaları) sahəsində 8000 müəssisə və 220000 peşəkar mühəndis və fəhlə çalışır. 
İkinci model – TMK (Transmilli Korporasiyalar) tərəfindən həyata keçirilən modeldir. TMK bu modeldə özündə bütün amilləri cəmləşdirir: müasir istehsal səviyyəli müəssisələr, iri kapital, yüksək peşəkar heyət. Bəzən TMK-ın özünün elmi texniki mərkəzləri olur, bəzən isə TMK tərəfindən iri universitet mərkəzlərindəki tədqiqatlar maliyyələşdirilir. Deməli, TMK daxilində texnoloji proseslərə tələb olunan, TMK maraqlarına müvafiq həyata keçirilən bütün elementlər generasiya olunur. 
Üçüncü model – dövlət proteksionizmi (himayədarlıq siyasəti) əsasında qapalı milli bazar münasibətləri üzrə həyata keçirilirdi. Dövlət bu modeldə texnoloji innovasiyaları dəstəkləyir. Məsələn, Cənubi Koreya və Yaponiya amerikan və Avropa texnologiyalarını ilk mərhələdə təkrarlayırdılar, innovasiya sahəsində təcrübə toplayandan sonra öz yüksək texnologiyalı məhsullarının istehsalına keçdilər. Əgər dövlət innovasiyalı məhsulları istehsal edən şirkətləri ilk növbədə dəstəkləyirdisə, sonralar bu məhsulların dünya bazarına çıxması üçün şərait yaradırdı.   


Dördüncü model – açıq bazar şəraitində texnoloji inkişaf dünya bazarı ilə daimi və qarşılıqlı əlaqədə həyata keçirilir. Məsələn, Fransa informasiya bazarlarında milli şirkətlərini beynəlxalq rəqabətdə dəstəkləyir. Fransız şirkətlərinə dövlət dəstəyinə baxmayaraq dünya səviyyəsində texnoloji inkişafın rəqabət qabiliyyətinin təmin edilməsi olduqca çətindir.  
Beşinci model  - hərbi modeldir. Modelin əsas məqsədi hərbi sahədə texnoloji inkişaf vasitəsi ilə üstünlük qazanmaqdır. Bu modeli tətbiq edən ölkələr aşağıdakı iki problemlə qarşılaşır:
Birincisi mənəvi problemdir, elm və texnika sahəsində əldə olunan nəaliyyətlərin ölüm vasitəsi kimi istifadə edilməsidir;
İkincisi hərbi sahədə yaradılan yeniliklər məxfi sayıldığına görə digər sahələrdə istifadəsi mümkün deyildir. İnformasiya texnologiyaları kapitalın aktiv hərəkətini, sərbəst informasiya mübadiləsini, yeni vəsaitlərin cəlb edilməsini tələb edir. Hərbi yeniliklərin məxfi olmasına bunlar ziddir. Hərbi modelin inkişafı daha çox amerikan texnoloji inkişafına məxsusdur. İri hərbi proqramların azaldılmasına XX əsrin 80-ci illərində başlanıldı və investisiyalar sənaye, maliyyə şirkətlərinin innovasiya layihələrinə yönəldilməsinə üstünlük verildi. 
Altıncı model isə Avropa İttifaqı modelidir. Model milli innovasiya mühitindən daha geniş, ayrı-ayrı dövlətlər və həmin dövlətlərdə fəaliyyət göstərən xüsusi kompaniyalar arasında əməkdaşlığa əsasən fəaliyyət göstərir. Məsələn, “Avrokom” proqramında texnologiya sahəsində iri proqramlar iki və daha çox ölkənin kompaniyaları tərəfindən həyata keçirilən layihə Aİ vəsaiti hesabına maliyyələşdirilir. Beynəlxalq Ekspert Komissiyası maliyyələşdirmə haqqında qərar qəbul edərkən milli maraqlar çərçivəsindən çıxaraq Avropa iqtisadiyyatının inkişaf dinamikasını dəstəkləməyi əsas kimi tutur. 
Qeyd edilənlərdən savayı texnoloji inkişafın “innovasiya diffuziyaları” üsulu mövcuddur ki, bu artıq yaradılmış yeni texnologiyaların istifadəsilə xarakterizə olunur. İtaliya və Almaniyada tətbiq edilən bu metodun üstün cəhəti – sənayedə yeni texnologiyaların operativ istifadə olunması və gəlir gətirməsi, mənfi cəhəti isə - Onun tətbiq edilməsində başqa ölkədə istehsal edilən mövcud texnologiyalara uyğunlaşması məcburiyyətidir.  
Beynəlxalq təcrübədən danışarkən xüsusilə vurğulamaq lazımdır ki, hər bir ölkəyə investisiya axınını təmin etmək üçün geniş yayılmış və mütərəqqi üsullardan biri azad iqtisadi zonaların yaradılmasıdır. İnvestisiya qoyuluşları üçün əlverişli şərait olan ölkələrdə AİZ daha yaxşı inkişaf etmişdir. Ölkədə əlverişli investisiya mühitinin olması güzəştlərin çoxluğu və müxtəlifliyi ilə deyil, burada fəaliyyət göstərən xarici kompaniyaların daha çox mənfəət əldə etməsi başa düşülür. AİZ-dəki mənfəət norması Amerika və Avropada 30-35% arası dəyişir. Asiyada isə TMK maliyyə böhranına qədər 40%-ə kimi mənfəət əldə edirdilər. AİZ-də qoyulan kapitalın çıxarılma müddəti digər sahələrə nisbətən iki-üç dəfə azdır. Dünyada hal-hazırda 1000-dən çox AİZ vardır. Təxminən 100 ölkədə fəaliyyət göstərməsinə baxmayaraq təkcə 200 ABŞ-da fəaliyyət göstərir. Çin, Malayziya və Cənubi Koreyada 80-ci illərdən etibarən fəaliyyətə başlayan AİZ onların iqtisadiyyatına böyük töhvələrə vermiş oldu. 
Qeyd etmək lazımdır ki, iqtisadi inkişaf məqsədilə yaradılan texnoparklar, texnopolislər, elmi-texniki zonalar xüsusi iqtisadi zonalara aiddir. Texnopark dedikdə, kiçik və orta elm tutumlu innovasiya şirkətlərinin inkişafı üçün maksimal əlverişli şəraitin formalaşdığı elmi-istehsalat kompleksi başa düşülür ki, bu da elmi fəaliyyətin nəticələrinin hazır məhsula çevrilməsi və bazara çıxarılması ilə məşğul olur. Onların əsası ABŞ-ın Stenford universitetində 1950-ci illərdə “Silikon Vadisi” elmi parkının yaradılmasıyla qoyulmuşdur. Texnoparklar əsasən 2 model üzrə fəaliyyət göstərirlər: Avropa və Amerikan modelləri. 
Texnoparklar əsasən aşağıdakı meyarlar üzrə qruplaşdırılır:

1. Texnoparklar

2. Texnopolislər

3. İnkubatorlar
Texnoparklar Avropada 70-ci illərdə, 80-ci illərdən isə Sakit-Okean, Asiya regionunda təşəkkül tapmağa başlamışdır. 1500-dən artıq innovasiya mərkəzi Avropada, 100-dən artıq İT park, 700-dən artıq texnopark Amerikada, Almaniya və Fransada 80, Finlandiyada isə 20-yə qədər texnopark fəaliyyət göstərir. Fransada yerləşən Sofiya Antipolis texnoparkı Avropada ən nəhəng XİZ-dir. AREA elmi parkı İtaliyada ən məşhur texnoparkdır. O, 1600-ə qədər mütəxəssisin çaılşdığı, 70-ə qədər milli və beynəlxalq kompaniyanın fəaliyyət göstərdiyi 55 ha ərazini əhatə edir. 
Qeyd etmək lazımdır ki, dünyada təxminən 260-dan çox elmi texnoparklar fəaliyyət göstərir. Onlardan 48 faizi yerli hakimiyyət və idarə etmə orqanlarının, 55 faizi regional hakimiyyətin və idarə etmə orqanlarının, 26 faizi mərkəzi hakimiyyət və idarə etmə orqanlarının, 13 faizi universitetlərin iştirakı ilə yaradılıb. Bunların 45 faizinin fəaliyyətinin əsasını ölkənin iqtisadi inkişafını stimullaşdırmaq, 40 faizinin fəaliyyətinin əsasını sənaye müəssisələri və universitetlər arasında əlaqəni möhkəmləndirmək, 15 faizinin fəaliyyətinin əsasını milli inkişafa xidmət təşkil edir.
Beynəlxalq təcrübədən istifadə edərək Azərbaycan iqtisadiyyatını da bu yönümdə inkişaf etdirə bilərik. Aparılan müşhaidələrdən, təhlil və hesabatlardan, və həmçinin rəsmi strukturların verdiyi informasiyalardan aydın olur ki, Azərbaycanda Xüsusi İqtisadi Zonaların yaradılması İKT sektorunda yüksək artım templi inkişafı nəzərə alaraq İKT üzrə gəlirlərin 2012-ci ilə 4 mld ABŞ dolları, 2018-2020-ci illərdə isə təqribən 10-12 mld ABŞ dolları həcmində ola bilər ki, bu da sonralar daha çox inkişaf edə bilər.  
NƏTİCƏ VƏ TƏKLİFLƏR

Bildiyimiz kimi bazar iqtisadiyyatına keçidlə əlaqədar olaraq MDB məkanına daxil olan dövlətlərdə olduğu kimi, investisiya problemləri ölkəmizdə də ciddi olaraq qarşıya çıxdı. Bu zaman iqtisadi əlaqələrin kəsilməsi, sənaye sahələrinin iflicə uğraması ölkə iqtisadiyyatının tənəzzülünə təkan vermişdir. Belə bir şəraitdə milli iqtisadiyyatı dirçəltmək üçün yeganə çıxış yolu xarici investisiyaların ölkəyə cəlb edilməsinə əlverişli şərait yaratmaq idi. Buna görə də ölkədə investisiya siyasətinin əsas xüsusiyyəti kimi xarici investisiyaların neft sektoruna yönəldilməsi prioritet təşkil edirdi. Həmin dövrdə düzgün iqtisadi siyasət nəticəsində neft starategiyasının hazırlanması ilə “Əsrin müqaviləsi”nin imzalanması ölkəmizə xarici investisiya axınına  yol açılmasına təkan verdi. Daha sonra özəlləşəmə prosesinin genişlənməsi, sahibkarlıq fəaliyyətinə dövlət dəstəyinin artması nəticəsində xüsusi investisiyaların ölkə iqtisadiyyatında rolunun artmasına səbəb oldu. Bunun nəticəsidir ki, ölkə iqtisadiyyatına qoyulan investisiyalar milyard dollarlarla hesablanır. 
Azərbaycanın müasir investisiya siyasətinin əsasını iqtisadiyyatın neftdən asılılığının tamamilə azaldılması, qeyri-neft sektorunun inkişafını təmin etmək üçün neftdən gələn gəlirlərin investisiya şəklində bu sektora yönəldilməsi yolu ilə nail olunur. Buna nail olmaq üçün innovasiya yönümlü investisiyaları mövcud istehsal obyektlərinə yönəltmək və ETT-nin son nailiyyətlərindən istifadə etməklə onların istehsal gücünü daha da artırmaq və yeni istehsal müəssisələri qurmaq lazımdır. 
Azərbaycan Respublikasının ərazisinin 20 %-nin erməni işğalçıları tərəfindən işğal olunması iqtisadi inkişafa mane olan mühüm problemlərdən biridir. Bu işğal nəticəsində ölkənin mühüm kənd təsərrüfatı və sənayə rayonları olan həmin ərazilər tamamilə istifadədən çıxmış, infrastruktur dağıdılmış, yaşayış yerləri və sənaye obyektləri məhv edilmişdir. İşğal zonasından qaçqın düşmüş milyondan çox əhalinin işlə-təmin olunması, sosial-məişət problemləri, onlara ödənilən müavinətlər ölkəmiz üçün əlavə iqtisadi problemlərin yaranmasına səbəb olur. Həmçinin, Azərbaycanın Ermənistanla müharibə şəraitində olması Naxçıvan MR ilə iqtisadi və nəqliyyat əlaqələrinin saxlanılmasına mane olur. 
İqtisadi, coğrafi və siyasi amilləri nəzərə almaqla Azərbaycan iqtisadiyyatının kəmiyyət və keyfiyyət dəyişikliklərinin daha ətraflı tədqiq edilməsi və təhlili göstərir ki, dəyişikliklərin səmərəliliyi ölkədə əsaslı şəkildə yeridilən xarici iqtisadi siyasətdən, həmçinin kreditlərin cəlb edilməsi və xarici investisiya strategiyasından, dünya bazarında ölkənin seçdiyi iştirak formasından, yəni BƏB-də (beynəlxalq əmək bölgüsü) onun hazır məhsul istehsalçısı, yoxsa xammal ixracatçısı kimi tutduğu mövqedən, iqtisadi təhlükəsizliyin təmin olunma səviyyəsindən asılı olacaqdır. Ölkəmizdə bazar iqtisadiyyatına keçidin, rəqabətə imkan çatmanının, liberallaşmanın və digər iqtisadi artıma təsir imkanlarından istifadə edilir. Azərbaycan iqtisadiyyatı dünya iqtisadiyyatının tərkib hissəsidir. Ölkəmiz dünya rəqabət mühitində öz yerini tapmalıdır. Ölkədə yeni şəraitə uyğun uzunmüddətli strategiyanın adekvat modeli müəyyənləşdirilməli, onun xalqın rifahının artırılması və iqtisadi artıma təsir etmə mexanizmlərinin reallaşdırılması qarşıda duran əsas prioritet məslələrdən olmzlıdır. 
Ölkəmiz dünya bazarında xammal ixracatçısı kimi təmsil olunur. Bərpa olunmayan xammal növlərinin ixracı ölkə iqtisadiyyatının perspektivlərini təhlükə altına alır, gələcək nəsillərin mənafeyinə ciddi zərbələr vurur ki, bu da iqtisadi təhlükəsizliyin qorunmasında ciddi maneələr yaradır. BƏB sistemində xammal ölkəsi kimi çıxış edən Azərbaycanın dünya bazarındakı mövqeyini sonradan dəyişmək çətindir. Çünki xarici ölkələr üçün Azərbaycanı xammal ölkəsi kimi saxlamaq daha məqsədə uyğundur. Bunların qarşısını almaq üçün aşağıdakı tədbirlərin həyata keçirilməsi daha məqsədəuyğun olardı:
· İqtisasi təhlükəsizliyi təmin etmək məqsədilə daxili istehsalın gücləndirilməsi, xarici ölkələrə xammal deyil, hazır məhsulların ixrac edilməsi;
· Qeyri-neft sektorunun inkişaf etdirilməsi;

· Beynəlxalq standartlar uyğun məhsulların istehsal edilməsi, həmin məhsulların beynəlxalq sertifikatlarla təmin olunması, beynəlxalq bazarlarda süni məhsullara əngəl olan süni maneələrin aradan qaldırılması, ölkəmizin sərfəli şərtlərlərlə ÜTT-ə qəbul edilməsi;
· Turizm sahəsinin ölkədə ən gəlirli sahələrdən birinə çevrilməsi, turizm infrastrukturunun yenidən qurmaq və turizmdən gələn gəlirlərin əsasən regionların inkişafına yönəldilməsi;

· Regionlarda aqrar sənaye komplekslərinin təşkil edilməsi, fermerlərə ayrılmış güzəştli kreditlərin aqrolizinq xidmətlərinin artırılması, kənd təsərrüfatı məhsullarının gömrük, vergi və digər vasitələrlə daxili bazarlarının qorunması, ölkənin ərzaq təhlükəsizliyinin təmini və xaricdən ərzaq asılılığının azaldılması üçün mövcud ərzaq fondlarının həcminin artırılması və müxtəlif ərzaq fondlarının təşkil edilməsi;

· Təbii resurslardan istifadə zamanı ETT-nin nəaliyyətlərinin geniş tətbiqi, onlardan daha qənaətlə istifadə etməklə əldə edilən gəlirlərin ölkə iqtisadiyyatının sabit və tarazlı inkişafının təmin edilməsinə yönləndirilməsi; 
· Mütərəqqi dövlət investisiya siyasətinin həyata keçirilməsilə innovasiya yönümlü investisiya qoyuluşlarının reallaşdırılması;
· Beynəlxalq təcrübədən istifadə edərək AİZ-in yaradılması və və bu istiqamətdə qanunvericilik bazasının formalaşdırılması.
Daxili investisiyaların artması ölkənin iqtisadi təhlükəsizliyini təmin etməklə yanaşı kapital axının ölkədən xaricə qarşısının alınmasında da mühüm əhəmiyət kəsb edir. Daxili investisiyaları stimullaşdırmaq üçün ölkədə aşağıdakı tədbirləri həyata keçirmək daha məqsədəuyğun olardı:
· Ölkədə bir neçə investisiya fondları yaratmaq, hətta onların fəaliyyət dairəsini konkretləşdirmək, dövlət prioritet sahələrinə onların fəaliyyətinin istiqamətləndirilməsinə ciddi nəzarət etmək;
· Maliyyə-kredit və bank sistemində islahatlar aparmaq, onları daha çox investisiya proseslərinə cəlb etmək;
· Kiçik və orta biznes sahələrini inkişaf etdirmək;

· Kiçik və orta sahibkarlığın inkişaf etdirilməsi üçün əlverişli kreditləşmə şəbəkəsinin formalaşdırılması və hüquqi bazasının təkmilləşdirilməsi;
· Qiymətli kağızlar bazarının ölkəmizdə tam formalaşdırmaq və onun sürətli inkişafına nail olmaq;
· İnvestisiyaların əsas mənbələrindən biri kimi amortizasiya siyasətinə dövlət tərəfindən mühüm dəyişikliklərin edilməsi;
· Ölkədə alternativ investisiya qurumları (vençur fondları) formalaşdırılması və onların hüquqi statusunun müəyyənləşdirilməsi.

Аннотация
Известно, что каждая страна использует специфические методы и инструменты, которые оказывают положительное влияние на достижение экономического развития. В качестве одного из методов и инструментов для устойчивого экономического роста является увеличение применения инвестиций в инновации. Поэтому реализация инвестиций направлена улучшить условия решения таких важных вопросов, как обеспечение конкурентоспособности продукции и услуг в стране, достижение сбалансированного развития экономики, решение социальных проблем, ускорение научно-технического прогресса, охраны окружающей среды и улучшение возможностей государства обороны.
Основными моментами данного тезиса являются характер инвестиций в инновации в контексте экономического развития, их экономическая эффективность, текущая ситуация их применения в Азербайджане и теоретическое исследование экономических и правовых механизмов их поощрения и их расследование.
Есть три аспекта, которые следует учитывать при исследовании диссертации. В первом аспекте была исследована сущность и социально-экономическое содержание инвестиций, их экономическая эффективность и источники финансирования, также особенности их инновационной направленности.
Во втором аспекте диссертации исследовано состояние продвижения инновационно-ориентированных инвестиций в Азербайджанской Республике, роль государственной политики в создании правовой основы для них.
Третий аспект состоит из механизмов стимулирования инновационно- ориентированных инвестиций как в нашей стране, так и во всем мире и вопросы об их содействии со стороны правительства.
Annotation
It is known that, each country uses the specific methods and instruments which have a positive impact on achievement of an economic development. As one of the methods and instruments for sustainable economic growth is to increase the application of investments in innovation.  Therefore the realization of investments improve conditions for solution such important issues as the provision of competitiveness of products and services in the country, to achieve a balanced development of the economy, solution of social problems, the acceleration of scientific and technical progress, environmental protection and improvement of the state's defense capability.
The main points of this thesis are the nature of the investments in innovation in the context of economic development, their economic efficiency, current situation of their application in Azerbaijan and theoretically researching of economic and legal mechanisms of their promoting and their investigation.
There are three aspects to consider the research level of the thesis. In first aspect it has been investigated an essence and the socio-economic content of the investments, their economic efficiency and financing facilities, also characteristics of their innovative orientation.
In second aspect of the thesis the researches has been about the current state of promotion of  innovation-oriented investments in the Azerbaijan Republic, the role of state policy in generating the legal basis for them. 
The third aspect is consists of stimulation mechanisms of  an innovation oriented investments in our country and all around the world and issues about their promoting by government.

